
2-бет

Ел экономикасы 
5 пайызға 
өсті

Ұлттық 
қауіпсіздік  – 
абыройлы міндет

12-бет

Тарих және 
мемлекеттілік 
бастауы 

15-бет

Мемлекет басшысына министрлікте 
алдағы уақытта жүзеге асырылатын транс-
формация жəне қоғамда қауіпсіздік мəдениетін 

қалыптастыру жұмыстары туралы мəлімет 
берілді.

М и н и с т р д і ң  а й т у ы н ш а ,  т ө т е н ш е 

жағдайлардың саны мен ауқымы ұлғайған кез-
де азаматтық қорғаудың мемлекеттік жүйесін 
төтенше жағдайдың салдарын жоюдан бұрын 
оның алдын алуға бағдарлау көзделіп отыр.

Сонымен қатар Президентке құтқару бө-
лім шелерінің материалдық-техникалық ба-
засын жарақтандыру жəне цифрландыру ісін 
нығайту, сондай-ақ құтқарушылар мен өрт 
сөндірушілердің кадрлық əлеуетін арттыру, 
оларды əлеуметтік қорғау шараларын күшейту 
жөнінде ақпарат берілді.

Сырым Шəріпханов халықты алдын ала 
қорғауға қажетті жағдай жасау мақсатында 
қолданыстағы нормативтік-құқықтық актілерге 
өзгерістер мен толықтырулар енгізуге айрықша 
мəн беріліп отырғанын айтты.

Кездесу соңында Қасым-Жомарт Тоқаев 
министрлікке төтенше жағдайлардың санын 
азайту, сондай-ақ азаматтардың қауіпсіздігін 
қамтамасыз етуге бағытталған шаралар кешенін 
жүзеге асыру жөнінде тапсырма берді.

Азаматтар қауіпсіздігі – 
басты міндет

–––––––––––––––––––––––––––––––––––––––––––––––––––––––––––––––––––
Мемлекет басшысы Қасым-Жомарт Тоқаев Т�тенше жағдайлар министрі Сырым 
Шәріпхановты қабылдады. Президентке Т�тенше жағдайлар министрлігінің атқарып 
жатқан жұмыстары мен жоспары ж�нінде баяндалды.
–––––––––––––––––––––––––––––––––––––––––––––––––––––––––––––––––––

РЕСМИ

Осы Заң қазақстандықтардың қазіргі жəне келешек ұрпағының 
мүддесі үшін, Қазақстан халқының бұзылған құқықтарын қалпына 
келтіру, құқық үстемдігін, əлеуметтік əділеттілікті, Қазақстан 
халқының игілігі үшін оның экономикалық жəне əлеуметтік 
тұрғыдан орнықты дамуын қамтамасыз ету мақсатында, заңсыз 
иемденілген активтерді анықтау жəне мемлекетке қайтару (бұдан əрі 
– активтерді қайтару) жөніндегі қоғамдық қатынастарды реттейді.

(Жалғасы 6-бетте)

ҚАЗАҚСТАН РЕСПУБЛИКАСЫНЫҢ ЗАҢЫ

Заңсыз иемденілген активтерді мемлекетке 
қайтару туралы

1-бап. «Прокуратура туралы» 2022 жылғы 5 қарашадағы 
Қазақстан Республикасының Конституциялық заңына мынадай 
өзгерістер мен толықтырулар енгізілсін:

1) 5-бапта:
(Жалғасы 8-бетте)

ҚАЗАҚСТАН РЕСПУБЛИКАСЫНЫҢ 
КОНСТИТУЦИЯЛЫҚ ЗАҢЫ

«Прокуратура туралы» Қазақстан Республикасының 
Конституциялық заңына �згерістер мен толықтырулар 

енгізу туралы

1-бап. Қазақстан Республикасының мына заңнамалық актілеріне 
өзгерістер мен толықтырулар енгізілсін:

1. 1994 жылғы 27 желтоқсандағы Қазақстан Республикасының 
Азаматтық кодексіне (Жалпы бөлім):

(Жалғасы 9-бетте)

ҚАЗАҚСТАН РЕСПУБЛИКАСЫНЫҢ ЗАҢЫ

Қазақстан Республикасының кейбір заңнамалық 
актілеріне заңсыз иемденілген активтерді 

мемлекетке қайтару мәселелері бойынша �згерістер 
мен толықтырулар енгізу туралы

1-бап. 2014 жылғы 5 шілдедегі Қазақстан Республикасының 
Əкімшілік құқық бұзушылық туралы кодексіне мынадай өзгерістер 
мен толықтырулар енгізілсін:

1) 214-баптың 3-1-бөлігінің бірінші абзацы мынадай редакцияда 
жазылсын:

(Жалғасы 11-бетте)

ҚАЗАҚСТАН РЕСПУБЛИКАСЫНЫҢ ЗАҢЫ

Қазақстан Республикасының �кімшілік құқық 
бұзушылық туралы кодексіне �згерістер мен 

толықтырулар енгізу туралы

«Салық және бюджетке т�ленетін басқа да 
міндетті т�лемдер туралы» Қазақстан 

Республикасының Кодексіне (Салық кодексі) 
толықтыру енгізу туралы 

1 - б а п .  2 0 1 7  ж ы л ғ ы  2 5  ж е л т о қ с а н д а ғ ы  « С а л ы қ  ж ə н е 
бюджетке төленетін басқа да міндетті төлемдер туралы» Қазақстан 
Республикасының Кодексіне (Салық кодексі) мынадай толықтыру 
енгізілсін: 

30-баптың 3-тармағының 5) тармақшасы «аудит жөніндегі уəкiлетті 
органға» деген сөздерден кейін «жəне активтерді қайтару жөніндегі 
уəкілетті органға» деген сөздермен толықтырылсын.

2-бап. Осы Заң алғашқы ресми жарияланған күнінен кейін күнтізбелік 
алпыс күн өткен соң қолданысқа енгізіледі.

Қазақстан Республикасының Президенті
Қ.ТОҚАЕВ

Астана, Ақорда, 2023 жылғы 12 шілде
№ 25-VIІІ ҚРЗ

ҚАЗАҚСТАН РЕСПУБЛИКАСЫНЫҢ ЗАҢЫ

Мемлекет басшысы Үкімет 
пен облыс əкімдігіне аталған 
мəселені мүмкіндігінше қысқа 
мерзімде шешуді тапсырды. 
Үкіметтің мəліметі бойынша 
бүгінде өңірдегі су тапшылығы 
– ең өзекті мəселелердің бірі. 
Судың жетіспеушілігі тəулігіне 77 
200 текше метрді құрайды. Ауыз 
судың тапшылығы, əсіресе жаз 
мезгілінде қатты сезіледі.

Мұнайлы ауданында күрделі 
жағдай қалыптасып отыр. Қазіргі 
уақытта «Каспий» су тұшыту 
зауытындағы істен шыққан сор ғы 
қондырғысының жөнделіп жат-
қанына байланысты аудандағы 
су беру мөлшері тəулігіне 13 мың 
текше метрден 10 мың текше 
метр  ге дейін азайған. 

Аудан тұрғындары арасында 
түсіндіру жұмыстары жүргізіліп 

жатыр. Мəселені кезең-кезеңімен 
шешу үшін өңірде су тұшыту за-
уыттары мен қондырғылардың 
құрылысы жүргізіліп келеді.

Халық санының жыл сайын 
өсуіне байланысты «Каспий» 
су тұшыту зауытының қуатын 
тəулігіне 20 мың текше метрге 
арттыру қажет. Бұл ауыз су беру 
мөлшерін тəулігіне 40 мың текше 
метрге дейін жеткізуге мүмкіндік 
береді. Осы мақсатта Үкімет 
резервінен 5,6 миллиард теңге 
бөлу жөнінде шешім қабылданды.

Мұнайлы ауданын сумен «Маң-
ғыстау жылу» МКК қамтамасыз 

етеді. Ауыз су тап шылығына бай-
ланысты «Маң ғыс тау жылу» МКК 
халыққа суды құбыр арқылы кес-
те бойынша жеткізеді. Сонымен 
қатар суды аудан тұрғындарының 
сұранысы бойынша су таситын 
көлікпен əкеледі.

«Каспий» су тұшыту зауы ты-
ның қуа тын тəулігіне 40 мың тек-
ше метрге дейін жеткізу жөнін дегі 
жобаның жүзеге асырылуы Мұ-
найлы ауданының ауылдары мен 
Қарақия ауданы Құрық ауы  лының 
тұрғындарын сумен үздік сіз қам-
тамасыз етуге жəне су тап шы лығын 
толық жоюға мүмкіндік береді.

Мұнайлы өңірі ауыз суға мұқтаж
––––––––––––––––––––––––––––––––––––––––––––––––
Президент Қасым-Жомарт Тоқаев Маңғыстау облысы 
Мұнайлы ауданы тұрғынының тұщы су тапшылығына қатысты 
арыз-шағымына назар аударды.
––––––––––––––––––––––––––––––––––––––––––––––––

Президент Қасым-Жомарт Тоқаев қазақ 
футболының аңы зы на айналған даңқты 
спорт ардагері  Сейілда Байшақовтың 
дүниеден өтуіне байланысты оның отбасы 
мен жақын туыстарына көңіл айту жедел-
хатын жолдады.

– Сейілда Икрамұлы «Қайрат» футбол 
командасының сапында көп жылдар бойы 
өнер көрсетіп, жасындай жарқыраған еді. 
Білікті бапкер ретінде жастарды жеңіске 
жетудің қыр-сырына үйретіп, елі міз де осы 
спорт түрінің дамуына зор үлес қосты. 
Өмірде адал еңбек етіп, өшпес із қалдырған 
Сейілда Икрам ұлының есімі мен бейнесі 
мəңгі ұмытылмайды. Мар құм ның има-
ны саламат, жаны жəн натта болсын, – деп 
жазылған жеделхатта.

Даңқты футболшы 
ұмытылмайды

–––––––––––––––––––––––––––––––
Мемлекет басшысы Қасым-Жомарт 
Т о қ а е в  с п о р т  а р д а г е р і  С е й і л д а 
Байшақовтың отбасы мен жақын туыс-
тарына к�ңіл айтты. 
–––––––––––––––––––––––––––––––

Заң нормаларына сəйкес 
қай тару тетіктері ірі сыбайлас 
жем қорлық субъектілеріне 
жəне əкімшілік-билік ресурс-
тары (байланыстары, ықпалы) 
бар адамдармен сыбайлас оли-
го полиялық топтарға қолда-
ны лады.

Заң жауапты мемлекеттік 
лауазымды атқаратын (атқар-
ған) субъектілерге, мем ле-
кеттік заңды тұл ғаларға, 
ква  зи мемлекеттік  сек тор 

субъектілеріне, сондай-ақ атал-
ған тұлғалармен аффилир лен-
ген субъектілерге қол да ны ла ды.

Заң ережелерін қолдану 
үшін көрсетілген критерийлер-
ге қосымша тұлғаларда Заңда 
белгіленген шекті сомадан – 13 
млн АЕК-тен асатын (44 млрд 
850 млн теңге немесе шама-
мен 100 млн АҚШ доллары) 
активтері болуға тиіс.

(Соңы 3-бетте)

Заңсыз шығарылған қаражатты қайтаратын құжат
––––––––––––––––––––––––––––––––––––––––––––––
Мемлекет басшысы «Заңсыз иемденілген активтерді мем-
лекетке қайтару туралы» Заңға қол қойды. 
––––––––––––––––––––––––––––––––––––––––––––––

Орынбек �ТЕМҰРАТ,
«Egemen Qazaqstan»

Астананың дамуындағы 
күрмеуі қиын мəселелердің 
дені құрылыс саласына тиесілі 
екені түсінікті. Бақылаусыз, 
бей-берекет салынып жатқан 
қаптаған құрылыс нысаны 

қаланың сиқын қашырып, ты-
нысын тарылта түсіп, жылу 
мен судың жеткіліксіздігі, 
көлік кептелісі, саябақтардың 
жоқтығы сияқты көптеген 
мəселені одан сайын ушық-
тырып жіберді. 

(Соңы 5-бетте)

Қаптаған құрылыс, қордаланған мәселе
Астананың ажарына көлеңке түсіреді

––––––––––––––––––––––––––––––––––––––––––––
Астана елорда болғалы құрылыс қарқыны бәсеңдеген емес. 
Құрылыс күшейген сайын қаланың құлашы кеңге жайылып, 
құлпыра түсті. Алайда алып шаһарға айналып келе жатқан, 
қалыптасу үдерісіндегі осынау құрылымда бас жоспармен 
үйлеспейтін жүйесіз, ретсіз, қисық қаланған «кірпіштер» де 
баршылық. Президент Қасым-Жомарт Тоқаев елорданы да-
мыту мәселелері ж�ніндегі кеңесте мұндай олқылықтардың 
барлығын жіпке тізгендей алға тартып, қаладағы жүйесіздікті 
қатаң сынға алды.
––––––––––––––––––––––––––––––––––––––––––––––

ТОЛҒАНДЫРАР ТАҚЫРЫП

(Жалғасы. Басы 1-бетте)

1-тарау. ЖАЛПЫ ЕРЕЖЕЛЕР
1-бап. Осы Заңда пайдаланылатын негiзгi ұғымдар
Осы Заңның мақсаттары үшін мынадай негізгі ұғымдар 

пайдаланылады: 
1) адал иемденуші – осы Заңның 2-бабында аталған тұлға-

лармен үлестес емес, мүлікті өтеулі түрде жəне нарықтық шарт-
тарда иемденген əрі бұл ретте мүліктің заңсыз иемденілген 
актив терге қатысы бар екенін бiлмеген немесе бiлуге тиiсті 
болмаған тұлға;

2) адал кредитор – осы Заңның 2-бабында аталған тұлғалармен 
үлестес емес, аталған тұлғалармен жасалған мəмілелерден туын-
даған, олардың мүлкімен қамтамасыз етілген мүліктік талап ету 
құқықтары бар тұлға, оның ішінде қарыз берушiлер, сондай-ақ 
жалға алушылар; 

3) активтер – Қазақстан Республикасындағы жəне оның 
шегінен тысқары жердегі мүліктік игіліктер мен құқықтар (мүлік), 
оған қоса осындай мүліктен алынған (алынатын) кез келген 
мүліктік игілік пен құқық (мүлік);

4) активтерді қайтару жөніндегі уəкілетті орган – Қазақстан 
Республикасы прокуратура органдарының активтерді қайтару 
жөніндегі ведомствосы;

5) активтерді түрлендіру – активті, оның нысанын немесе 
түрін материалдық, қаржылық немесе заңдық тұрғыдан өзгертудің 
жəне (немесе) түрлендірудің кез келген нысаны, осындай өзгерту 
жəне (немесе) түрлендіру не қосу тəсіліне қарамастан, активті 
басқа активке ішінара немесе толық қосу, оның ішінде валютаны, 
валюталық құндылықтарды, бағалы қағаздарды немесе өзге 
де қаржы құралдарын бір түрден басқа түрге конвертациялау, 
бағалы қағаздарды немесе өзге де қаржы құралдарын қаты су 
үлестеріне конвертациялау, өзге активтерді басқа актив түрлеріне 
конвертациялау, активті өзге активке айырбастау, активті ақшалай 
соманы төлеуге немесе өзге де қарсы ұсынуға айырбастау үшін 
өткізу жəне бағыты ұқсас өзге де əрекеттер; 

6) активті бақылау (бұдан əрі – бақылау) – активті кез 
келген түрде тікелей немесе жанама басқару мүмкіндігі жəне 
(немесе) активтің заң жүзiндегi тағдырын кез келген тəсілмен, 
оның ішінде жанама түрде жəне кез келген негізде бір немесе 
бір неше тұлға мен ұйым арқылы, активтер тұлғаның (тұлғалар 
тобының) меншігінде, пайдалануында, иелігінде жəне (немесе) 
бақылауында болған не болжам бойынша болған кезең ішінде 
айқындау мүмкіндігі;

7) активті номиналды иеленуші – өзге тұлғаның мүддесі 
үшін жəне (немесе) тапсырмасы бойынша активтің меншік 
иесінің (иеленушінің, пайдаланушының) құқықтарын жүзеге 
асыратын тұлға; 

8) əкімшілік-билік ресурстары (байланыс, ықпал) – 
тиісті субъектінің жəне (немесе) оның үлестес тұлғаларының 
кəсіпкерлік қызметті жүргізуінің бəсеке лестік емес қолайлы 
жағдайын қалыптастыру мақсатында Қазақстан Республикасының 
нормативтік құқықтық акті лерін қабылдауға не Қазақстан 
Республикасы мем лекеттік органдарының шешімдер қабылдауына 
(акті лер қабылдауына, əрекеттер жасауына, əрекет сіздігіне), сол 
сияқты мемлекеттік кəсіпорындар мен мекемелер органдарының, 
квазимемлекеттік сектор субъектілерінің, жарғылық капиталына 
мемлекет тікелей немесе жанама қатысатын өзге де ұйымдардың 
шешімдер қабылдауына тұлғаның ықпал ету мүмкіндігі;

9) əлеуметтік жобалар – денсаулық сақтау, білім беру сала-
сындағы, халықтың əлеуметтік жағынан қор ғалмаған топтарын, 
мүгедектігі бар адамдарды, жетім балаларды, ата-ана сының 
қамқор лығынсыз қалған балаларды, ауыл жастарын, жұмыс-
сыздарды, моноқалалар, ауылдық елді мекендер тұрғын дары ның 
мұқ тажы үшін коммуналдық жəне əлеуметтік-мəдени инфрақұ-
рылым объектілерін қолдау саласындағы жобалар жəне Қазақ-
стан Республикасының Үкіметі айқындайтын өзге де жобалар;

10) заңсыз иемденілген активтер – соттың осы Заңда көз-
делген негіздер бойынша пайда болуы түсініксіз активтер деп 
тануына байланысты мемлекетке қайтарылуға жататын активтер;

11) пайда болуы түсініксіз активтер – тиісті тұлға активтер 
құнының өзінің заңды кірістерінің не осындай активтерді 
иемденуге жұмсалған шығыстарын жабудың өзге де заңды 
көздерінің мөлшеріне сəйкес келуін Қазақстан Республикасының 
заңнамасында белгіленген тəртіппен сотқа дəлелдей алмаған, 
субъектінің жəне (немесе) оның үлестес тұлғаларының активтері; 

12) туыстық қатынастары бар адамдар – ата-аналар (ата-
ана), балалары жəне олардың жұбайлары (зайыптары), бала асы-
рап алушылар жəне олардың жұбайлары (зайыптары), асырап 
алынған балалар жəне олардың жұбайлары (зайыптары), ата-
анасы бір жəне ата-анасы бөлек ағалы-інілер мен апалы-сіңлілер 
(қарындастар) жəне олардың жұбайлары (зайыптары), ата, əже, 
немерелер, шөберелер жəне олардың жұбайлары (зайыптары), 
арғы ата, арғы əже; 

13) үстеме кірістер – əкімшілік-билік ресурстарын (байла-
нысты, ықпалды) пайдалану нəтижесінде (пайдалану арқылы) 
алынған, алу шарттары мен мөлшері (сомасы) осы Заңға сəйкес 
белгіленетін кірістер. 

2-бап. Осы Заңның қолданылу саласы
1. Осы Заң Қазақстан Республикасында заңсыз алынған 

қаражатқа (кірістерге) иемденілген Қазақстан Респуб ликасының 
аумағындағы активтер не Қазақстан Республикасының шегінен 
тысқары жердегі активтер меншігінде, пайдалануында, иелігінде 
немесе бақылауында болатын (болған) не болжам бойынша 
болатын (болған) жеке тұлғаларға – Қазақстан Республикасының 
аза маттарына, шетелдіктерге жəне азаматтығы жоқ адам дарға, 
«Астана» халықаралық қаржы орталығының аумағын қоса 
алғанда, Қазақстан Республикасының аумағында тіркелген заңды 
тұлғаларға, Қазақстан Республикасының шегінен тысқары жерде 
тіркелген заңды тұлғаларға, сол сияқты құрылған (тіркелген) еліне 
қарамастан, заңды тұлға құрмайтын шетелдік құры лымдарға 
қатысты Қазақстан Республикасының аумағында қолданылады. 

2. Осы Заң Қазақстан Республикасы азаматтарының 
тұрған жеріне жəне меншігінде, иелігінде немесе бақылауында 
Қазақстан Республикасының аумағындағы активтердің болуына 
(болмауына) қарамастан, оларға қатысты қолданылады.

3. Осы Заң, егер шетелдіктер мен азаматтығы жоқ адамдар 
бұрын Қазақстан Республикасының аумағында тұрақты тұрған 
болса не Қазақстан Республикасының салық резиденттері болып 
табылса, мұндай адамдардың тұрған жеріне жəне меншігінде, 
иелігінде немесе бақылауында Қазақстан Республикасының 
аумағындағы активтердің болуына (болмауына) қарамастан, 
оларға қатысты қолданылады.

Осы тармақтың бірінші бөлігі аталған тұлғалардың немесе 
олардың үлестес тұлғаларының Қазақстан Республикасының 
аумағында тұрақты тұрған не Қазақстан Республикасының салық 
резиденті болған кезеңде заңсыз иемденген активтеріне қатысты 
қолданылады.

4. Осы Заң осы баптың 3-тармағының бірінші бөлігінде 
көрсетілген тұлғалардың үлестес тұлғалары болып табылатын 
(болып табылған) шетелдіктер мен азаматтығы жоқ адамдарға 
қатысты қолданылады.

Осы Заң шетелдіктерге, азаматтығы жоқ адамдарға, Қазақстан 
Республикасының шегінен тысқары жерде тіркелген заңды 
тұлғаларға, сол сияқты құрылған (тіркелген) еліне қарамастан, 
заңды тұлға құрмайтын шетелдік құрылымдарға, оның ішінде 
осы баптың 1 – 3-тармақтарында аталған жəне (немесе) Қазақстан 
Республикасында заңсыз алынған қаражатқа (кірістерге) 
иемденілген Қазақстан Республикасының аумағындағы актив-
тер не Қазақстан Республикасының шегінен тысқары жердегі 
активтер меншігінде, пайдалануында, иелігінде немесе 
бақылауында тікелей немесе жанама түрде болатын (бол ған) 
не болжам бойынша тікелей немесе жанама түрде болатын 
(болған) не осы баптың 1 – 3-тармақтарында аталған тұлға-
лардан активтерді иемденген тұлғалардың үлестес жəне 
(немесе) байланысты тұлғалары болып табы латындарға (болып 
табылғандарға) қатысты да қол данылады.

5. Осы баптың 1 – 4-тармақтарында көзделген ережелер 
ескеріле отырып, осы Заңның заңсыз иемденілген активтерді 
мемлекет кірісіне айналдыру туралы нормалары мынадай 
белгілерге сəйкес келетін тұлғаларға қатысты қолданылады: 

1) осы Заңда көзделген көздерден өздеріне қатысты мынадай: 
осы адамның жауапты мемлекеттік лауазымды, мемлекеттік 

заңды тұлғада немесе квазимемлекеттік сектор субъектісінде 
басқарушылық функцияларды орын дауды көздейтін лауазымды 
атқаратын адам болып табылатыны (болып табылғаны) туралы 
жəне (немесе) жауапты мемлекеттік лауазым атқаратын (атқар-
ған) адамдарға жəне (немесе) мемлекеттік заңды тұлғада немесе 
квазимемлекеттік сектор субъектісінде басқарушылық функ-
цияларды орындайтын (орындаған) адамдарға қатысты əкімшілік-
билік ресурстарының (байланыстың, ықпалдың) болуы (оның 
ішінде, бұрын болуы) туралы; 

əкімшілік-билік ресурстарын (байланысты, ықпалды) 
пайдалану нəтижесінде (пайдалана отырып) активтерді жəне 
(немесе) кірістерді (оның ішінде, бұрын алынған активтерден) 
алу (оның ішінде, акцияларын (жарғылық капиталдарға қатысу 
үлестерін) жеке тұлға иеленетін заңды тұлғаларды қоса алғанда, 
тікелей немесе үлестес тұлғалар арқылы) туралы мəліметтер бар 
(жиынтығында) жеке тұлғалар (бұдан əрі – субъект);

2) субъектілермен үлестес жеке жəне заңды тұлғалар.
6. Шешімдерді (əрекетті, əрекетсіздікті) тікелей жəне (немесе) 

жанама немесе өзге де түрде айқындауға жəне (немесе) əрқайсысы 
(тұлғалардың бірі) қабылдайтын шешімдерге (жасайтын 
əрекеттерге, əрекетсіздікке) қандай да бір ықпал етуге мүмкіндігі 
бар жəне (немесе) болған, төменде санамаланған негіздердің 

бірі бойынша субъектілермен немесе өзара байланысты жеке 
жəне (немесе) заңды тұлғалар субъектілердің үлестес тұлғалары 
болып табылады:

1) туыстық қатынастары бар адамдар, жұбайы (зайыбы), 
оның ішінде бұрынғы жұбайы (зайыбы), жұбайымен (зайыбы-
мен) туыстық қатынастары бар адамдар, оның ішінде бұрынғы 
жұбайымен (зайыбымен) туыстық қатынастары бар адамдар;

2) туыстар, жұбайының (зайыбының) туыстары, сондай-ақ 
бұрынғы жұбайының (зайыбының) туыстары;

3) жеке тұлғаның асырауындағы не онымен бірлесіп шаруа-
шылық жүргізетін адамдар;

4) осы бапта көзделген субъектінің немесе өзге де жеке 
тұлғаның əрекеттерді айқындауға нақты мүм кіндігі болатын, оның 
ішінде оларға, заңның, өзге де құ қықтық актінің немесе құрылтай 
құжатының күшіне орай олардың атынан əрекет етуге уəкілеттік 
берілген адамдарға, сондай-ақ заңды тұлғаның немесе заңды 
тұлға құрмайтын бірлестіктің (ұйымның) басқару органдарының 
мүшелеріне нұсқау беруге мүмкіндігі болатын жеке тұлғалар, 
заңды тұлғалар жəне құрылған (тіркелген) еліне қарамастан, заңды 
тұлға құрмайтын бірлестіктер (ұйымдар); 

5) субъектілердің жəне олармен үлестес тұлғалардың 
тапсырмасы бойынша жəне (немесе) мүдделерінде өзгеше түрде 
əрекет ететін тұлғалар, оның ішінде осындай субъектілердің жəне 
олармен үлестес тұлғалардың мүлкін сенімгерлік басқарушылар 
болып табылатын, сол сияқты аталған субъектілердің жəне олар-
мен үлестес тұлғалардың активін өзге де иемденушілер, номи-
налды немесе нақты иеленушілер болып табылатын тұлғалар;

6) субъектілермен жəне олармен үлестес тұлғалармен жасал-
ған келісімнің жəне (немесе) өзге де уағдаластықтың негізінде мү-
лікті иеленетін, пайдаланатын немесе оған билік ететін тұлғалар;

7) субъектілермен жəне олармен үлестес тұлғалармен ортақ 
меншігі бар тұлғалар;

8) субъектілерге жəне олармен үлестес тұлғаларға ортақ 
коммерциялық жəне экономикалық мүдделер арқылы байланысты 
жеке жəне заңды тұлғалар;

9) субъектілер жəне (немесе) олармен үлестес тұлғалар 
тікелей жəне (немесе) жанама түрде бақылайтын заңды тұлға; 

10) трастық қорларды жəне (немесе) басқа да ұқсас құрылым-
дарды құруға тартылған, сондай-ақ құрылтайшыларын, қаржы 
ұйым дарын, оның ішінде банктерді, пайда алушыларды, басқа-
рушыларды жəне активтерді басқарудың жəне (немесе) иеленудің 
жəне (немесе) пайдаланудың трастық жəне өзге де ұқсас құры-
лымына қатысы бар өзге де тұлғаларды қоса алғанда, трастық 
қорларды жəне (немесе) басқа да ұқсас құрылымдарды иеленуге 
жəне (немесе) басқаруға тартылға н тұлғалар;

11) комиссия субъектілермен жəне олармен үлестес тұлға-
лармен үлестес деп таныған өзге де жеке жəне (немесе) заңды 
тұлғалар.

7. Осы баптың 1 – 6-тармақтарында көзделген ережелер 
ескеріле отырып, осы Заңның тұлғаларды тізілімге енгізу, 
активтерді ашып көрсету жөнінде декларациялар тапсыру 
туралы, сол сияқты осындай тұлғалар активтерінің пайда болуы 
түсініксіз активтер деп танылуына байланысты оларды мемлекет 
меншігіне айналдыру туралы нормалары өздерінің (сол сияқты 
олардың мұрагерлерінің жəне құқықтық мирасқорларының) 
меншігінде, пайдалануында, иелігінде немесе бақылауында 
жиынтық мөлшері айлық есептік көрсеткіштің он үш миллион 
еселенген мөлшеріне тең немесе одан асатын активтер болатын 
тұлғаларға қолданылады.

Тұлға (тұлғалар тобы) активтерінің жиынтық мөл шері кез 
келген қолжетімді дереккөздер, оның ішінде бухгалтерлік, са-
лықтық, аудиторлық есептілік мəліметтері, активтердің кадас-
трлық, баланстық, нарық тық, бағалау құны туралы мəлі меттер, 
активтерді ием дену немесе кейіннен иеліктен шығару бағасы тура лы 
мəліметтер, бұқаралық ақпарат құралдарындағы талда малық шо-
лулар мəліметтері жəне басқа да мəліметтер негізінде айқындалады.

Осы тармақтың мақсаттары үшін айлық есептік көрсеткіш 
оның Қазақстан Республикасының заңнамасында белгіленген, 
тұлға (тұлғалар тобы) активтерінің жиынтық мөлшері айқын-
далатын кезеңде қолданыста болатын (қолданыста болған) 
мөлшеріне сəйкес айқындалады. Егер тұлға (тұлғалар тобы) актив-
терінің жиынтық мөлшері бұрын қолданыста болған Қазақстан 
Республикасының заңнамасында айлық есептік көрсеткішті бел-
гілеу көзделмеген кезеңдегі күнге айқындалған болса, мұндай 
кезең үшін айлық есептік көрсеткіштің мəні – оның Қазақстан Рес-
пуб ликасының заңнамасында алғаш рет белгіленген мəні болады.

8. Субъектілер жəне (немесе) олардың үлестес тұл ғалары 
өздеріне тиесілі активтерді иемдену (пайда болу) көздерінің 
заңдылығын осы Заңда белгіленген жағдайларда жəне негіздер 
бойынша сотта дəлелдеуге міндетті.

3-бап. Қазақстан Республикасының активтерді қайтару 
туралы заңнамасы

1. Қазақстан Республикасының активтерді қайтару тура-
лы заңнамасы Қазақстан Республикасының Конституциясына 
негізделеді жəне осы Заң мен Қазақстан Рес публикасының өзге 
де нормативтік құқықтық актіле рінен тұрады.

2. Қазақстан Республикасы ратификациялаған ха лықаралық 
шарттар осы Заңнан басым болады. Қазақ стан Республикасы 
қатысу шысы болып табылатын халықаралық шарттардың Қазақ -
стан Республикасының аумағында қолданылу тəртібі мен талап-
тары Қазақстан Республикасының заңнамасында айқын далады.

3. Қазақстан Республикасының активтерді қайтару туралы 
заңнамасында реттелген құқықтық қатынастарға активтерді 
қайтару жөніндегі уəкілетті органның мыналарды:

1) құжаттарды (ақпаратты) талдау, қорыту, деректерді 
талдауға жəрдемдесу саласындағы арнаулы бағдарламалық 
қамтылымды (лицензиялық бағдарламалық қамтылымды) жəне 
өзге де бағдарламалық-техникалық жабдықты;

2) активтердің пайда болуы туралы мəліметтерді іздеу, жинау, 
өңдеу жəне талдау; активтерді қайтару мəселелері бойынша 
халықаралық-құқықтық ынтымақтастық мəселелері бойынша 
бағалау, аудит жүргізу жөніндегі көрсетілетін қызметтерді, кəсіби 
заңдық жəне өзге де (консультациялық) көрсетілетін қызметтерді; 

3) мемлекетке қайтарылуға жататын активтердің құқықтық 
мəртебесін, құқықтық тиесілілігін, меншік құқығын анықтауға, 
сондай-ақ осындай активтерді қайтаруға байланысты азаматтық 
талап қою мен өзге де процестік құжаттарды дайындау, шетелдік 
соттарда жəне шет мемлекеттердің өзге де құзыретті органдарына 
ұсыну жəне қолдап отыру жөніндегі көрсетілетін қызметтерді; 

4) шетелдік жəне халықаралық соттарда (төрелік терде) 
активтерді қайтару мəселелері бойынша шет мемлекеттердің 
соттарында жəне өзге де құзыретті ор гандары мен ұйымдарында 
жəне халықаралық ұйым дарда мүдделерді білдіру жөніндегі 
көрсетілетін қызметтерді; 

5) қайтарылуға жататын активтерге аудит, бағалау жүргізу 
жөніндегі көрсетілетін қызметтерді сатып алуы бөлігінде Қазақ-
стан Республикасының мемлекеттік сатып алу туралы заңнама-
сының күші қолданылмайды.

4-бап. Активтерді қайтарудың негізгі қағидаттары
1. Активтерді қайтару мынадай:
1) заңдылық; 
2) активтерді ерікті түрде қайтаруға ынталандырудың 

басымдығы;
3) жариялылық, ашықтық жəне есеп берушілік;
4) процеске қатысушылардың құқықтарын, бостан дықтары 

мен мүдделерін қорғаудың басымдығы;
5) мемлекет пен азаматтық қоғамның өзара іс-қимыл жасауы;
6) азаматтық айналымды, адал иемденушілер мен адал 

кредиторлардың құқықтарын қорғау;
7) активтерді қайтару жөніндегі шаралар мен тетік тердің 

пропорционалдылығы (шамалас болуы) қағидат тарының негізінде 
жүзеге асырылады.

2. Активтерді заңсыз иемдену жəне шығару фактілері ту-
ралы хабарлаған немесе активтерді қайтаруға өзгеше түрде 
жəрдемдесетін адам Қазақстан Республикасының Қылмыстық-
процестік кодексіне, «Қылмыстық процеске қатысушы адамдарды 
мемлекеттік қорғау туралы» Қазақстан Республикасының Заңына 
сəйкес мемлекет қорғауында болады.

5-бап. Осы Заңның мақсаттары мен міндеттері
1. Осы Заңның мақсаттары активтерді қайтару жəне (немесе) 

оларды Қазақстан Республикасындағы заңды экономикалық 
айналымға тарту, оларды заңсыз иемденуге жəне шығаруға 
ықпал еткен себептер мен жағдайларды жою, сондай-ақ қоғамда 
əлеуметтік əділеттілікті қалпына келтіру болып табылады.

2. Осы баптың 1-тармағында көрсетілген мақсаттарға қол 
жеткізу мынадай міндеттерді шешу арқылы іске асырылады:

1) активтерді шығару саласындағы құқық бұзушы лықтарды 
анықтау, жолын кесу, ашу жəне тергеп-тексеру;

2) активтерді қайтару бойынша халықаралық-құқық тық 
ынтымақтастықты дамыту;

3) мемлекеттік саясатты қалыптастыру жəне қайта рылған 
қаражатты қоғамның игілігі үшін тиімді пайдалану;

4) экономикалық ресурстарды заңсыз шоғырландыруға, 
активтерді заңсыз шығаруға ықпал еткен себептер мен жағ-
дайларды анықтау мен жою жəне олардың салдарын жою. 

2-тарау. АКТИВТЕРДІ ҚАЙТАРУ ЖӨНІНДЕГІ УƏКІЛЕТТІ 
ОРГАННЫҢ ҚҰЗЫРЕТІ, ВЕДОМСТВОАРАЛЫҚ ӨЗАРА 
ІС-ҚИМЫЛ ЖАСАУ ЖƏНЕ КОМИССИЯНЫҢ ҚЫЗМЕТІ

6-бап. Активтерді қайтару жөніндегі уəкілетті органның 
құзыреті

Активтерді қайтару жөніндегі уəкілетті орган:
1) активтерді қайтару жөніндегі қызметті мемлекет атынан 

жəне оның мүддесі үшін жүзеге асырады; 

2) активтер туралы ақпаратты іздеуді, жинауды, келіп 
түскендерін өңдеуді, қорытуды, бағалауды, активтердің пайда 
болуы туралы мəліметтерді талдауды жүзеге асырады;

3) активтерді қайтару мəселелері бойынша ведомство-
аралық өзара іс-қимыл жасауды жəне мемлекеттік, құқық қорғау 
жəне арнаулы мемлекеттік органдардың қызметін үйлестіруді 
қамтамасыз етеді;

4) комиссия қалыптастырған тізілімді жүргізуді жүзеге 
асырады; 

5) Қазақстан Республикасының азаматтық процестік 
заңна масына сəйкес активтерді ерікті түрде қайтару туралы 
келісімдер, бітімгершілік келісімдер, Қазақстан Республикасының 
қылмыстық жəне қылмыстық-процестік заңнамасына сəйкес 
кінəні мойындау жəне активтерді қайтару туралы процестік 
келісімдер жəне Қазақстан Республикасының заңнамасына қайшы 
келмейтін өзге де келісімдер жасасады;

6) активтерді қайтару мақсатында қылмыстық-құ қықтық, 
əкімшілік-құқықтық жəне азаматтық-құқықтық салаларда ха-
лықаралық-құқықтық ынтымақтастықты жүзеге асырады;

7) заңсыз иемденілген активтерді іздеу (ашып көрсету), пайда 
болуын растау саласында, алдын ала қамтамасыз ету шараларын, 
қамтамасыз ету шараларын қолдану жəне мемлекетке қайтару 
саласында халықаралық-құқықтық ынтымақтастықты жүзеге 
асырады;

8) комиссияның қызметін қамтамасыз ететін жұмыс ор-
ганының функцияларын жүзеге асырады;

9) осы Заңда көзделген негіздер бойынша мемлекет атынан 
жеке жəне заңды тұлғаларға қатысты əкімшілік, қылмыстық 
жəне азаматтық сот ісін жүргізуге, сол сияқты əкімшілік құқық 
бұзушылықтар туралы іс жүргізуге бастама жасайды;

10) өз құзыреті шегінде Қазақстан Республикасының заңна-
масында белгіленген тəртіппен нормативтік құқық тық актілерді 
қабылдайды;

11) активтерді қайтару саласындағы нормативтік құқықтық 
актілерді жетілдіру жөнінде ұсыныстар əзірлейді;

12) мемлекеттік органдардан, ұйымдардан, квазимем лекеттік 
сектор субъектілерінен жəне лауазымды адамдардан Қазақстан 
Республикасының заңнамасында белгі ленген тəртіппен ақпарат 
пен материалдарды сұратады жəне алады;

13) салықтардың жəне бюджетке төленетін басқа да міндетті 
төлемдердің түсуін қамтамасыз ету саласында басшылықты жү-
зеге асыратын уəкілетті органмен бірлесіп, активтерді ашып 
көр  сету туралы декларацияның нысаны мен оны ұсыну тəртібін 
бекі теді;

14) осы Заңда, Қазақстан Республикасының өзге де заңда-
рында жəне Қазақстан Республикасы Президентінің актілерінде 
көзделген өзге де өкілеттіктерді жүзеге асырады.

7-бап. Активтерді қайтару саласындағы ведомство аралық 
өзара іс-қимыл 

1. Активтерді қайтару жөніндегі уəкілетті орган өз өкілет-
тіктері шегінде Қазақстан Республикасының құқық қорғау 
органдарымен, арнаулы мемлекеттік органдармен, уəкілетті 
мемлекеттік органдармен, ұйымдармен, квази мемлекеттік сектор 
субъектілерімен өзара іс-қимылды:

1) активтерді заңсыз иемденуге қарсы іс-қимыл жасау үшін 
ақпаратты жинау, талдау жəне мониторингтеу;

2) банк құпиясын, сақтандыру құпиясын, микрокредит 
беру құпиясын жəне бағалы қағаздар нарығындағы құпияны 
қоспағанда, осы Заңға сəйкес тізілімге енгізілген тұлғаларға 
қатысты активтерді заңсыз иемдену жəне (немесе) шығару туралы 
өз қызметі процесінде алынған ақпаратты, сондай-ақ қызметтік, 
коммерциялық, салықтық немесе заңмен қорғалатын өзге де 
құпияны құрайтын мə ліметтер мен құжаттарды сұрату арқылы 
жүзеге асырады.

Банктер, банк операцияларының жекелеген түрлерін жүзеге 
асыратын ұйымдар, сақтандыру ұйымдары, микро қаржы қызметін 
жүзеге асыратын ұйымдар жəне бағалы қағаздар нарығына 
кəсіби қатысушылар тізілімге енгізілген тұлғалар бойынша банк 
құпиясын, сақтандыру құпиясын, микрокредит беру құпиясын 
жəне бағалы қағаздар нарығындағы құпияны құрайтын ақпаратты, 
мəліметтер мен құжаттарды активтерді қайтару жөніндегі уəкі-
летті органның бірінші басшысы не оның міндетін атқаратын адам 
қол қойған, осы Заңға сəйкес қалыптастырылған тізілімнен үзінді-
көшірме қоса берілген жазбаша сұрау салуы бойынша ұсынады.

3) «Жедел-іздестіру қызметі туралы» Қазақстан Республи-
касының Заңында ұсынылуына тыйым салынған мəліметтерді 
қоспағанда, қылмыстық іс жүргізу жəне жедел-іздестіру қызметі 
барысында алынған, активтерді заңсыз иемденуге жəне шығаруға 
байланысты мəліметтерді сұрату арқылы жүзеге асырады.

2. Қазақстан Республикасының құқық қорғау органдары, 
арнаулы мемлекеттік органдар, уəкілетті мемлекеттік органдар, 
ұйымдар, квазимемлекеттік сектор субъектілері:

1) активтерді қайтару жөніндегі уəкілетті органға активтерді 
қайтару жөніндегі шараларды жүзеге асыру, сондай-ақ 
комиссияның жұмыс органының функцияларын орындау үшін 
қажетті ақпаратты, мəліметтер мен құжаттарды ұсынады;

2) өзі дербес анықтаған кезде активтерді қайтару жөніндегі 
уəкілетті органға жеке жəне заңды тұлғалардың деректемелерін 
көрсете отырып, күдікті операциялар туралы, оның ішінде 
нарықтық құнынан анық ерекше ленетін бағамен тауарларды 
(жұмыстарды, көрсетілетін қызметтерді) экспорттау (импорттау) 
жөніндегі мəмілелер туралы хабар береді.

8-бап. Комиссия 
1. Заңсыз иемденілген жəне шығарылған активтерді қайтару 

мəселелері бойынша ұсыныстар мен ұсынымдарды тұжырымдау 
мақсатында комиссия құрылады.

Комиссия тұрақты негізде жұмыс істейді жəне оны Қазақстан 
Республикасының Премьер-Министрі басқарады. 

Комиссияның ережесі мен мүшелерінің дербес құрамын 
Қазақстан Республикасының Үкіметі бекітеді. 

Комиссия мүшелерінің дербес құрамы Қазақстан Респуб-
ликасы Парламентінің депутаттарынан, қоғам қайрат керлерінен, 
Қазақстан Республикасы Үкіметінің мүшелерінен, мемлекеттік 
органдардың бірінші басшы ларынан жəне өзге де адамдардан 
құралады.

2. Активтерді қайтару жөніндегі уəкілетті орган комиссияның 
жұмыс органы болып табылады. 

3. Активтерді қайтару жөніндегі уəкілетті орган жəне 
комиссияның мүшелері алынған мəліметтердің сақталуын жəне 
құпиялылығын қамтамасыз етуге міндетті. 

4. Комиссия қызметінің өзге де мəселелері ол туралы ере-
жеде реттеледі.

9-бап. Комиссияның функциялары 
1. Комиссияның негізгі функциялары:
1) активтерді заңсыз иемденудің, сондай-ақ оларды Қазақстан 

Республикасының шегінен тысқары жерге шығарудың себептері 
мен жағдайларын жоюға бағытталған жүйелі шаралар бойынша 
ұсынымдарды тұжырымдау;

2) активтерді мемлекетке қайтару тəсілдері мен тетіктері 
бойынша ұсынымдарды тұжырымдау жəне (немесе) оларды 
Қазақстан Республикасындағы заңды экономикалық айналымға 
тарту;

3) активтер туралы ақпаратты жəне декларацияланған 
активтерді иемдену (пайда болу) көздерінің заңдылығын 
растайтын өзге де мəліметтерді қарау; 

4) əлеуметтік-экономикалық тəуекелдерді жəне өзге де фактор-
ларды ескере отырып, тізілімді қалыптастыру болып табылады.

2. Комиссия əлеуметтік, саяси жəне экономикалық тұрақ-
тылықты қамтамасыз ету қажеттігін назарға ала отырып, активтер 
– өңірлік даму жөніндегі уəкілетті орган бе кіткен қала құраушы 
заңды тұлғалардың тізбесіне енгізіл ген заңды тұлғалар бойынша 
ұсынымдарды тұжырымдайды.

Қазақстан Республикасының Үкіметі осы тармақтың бірінші 
бөлігінде көрсетілген ұсынымдарды міндетті түрде бекітуге тиіс.

3. Активтерді қайтару жөніндегі уəкілетті орган комиссияның 
ұсынымдарын қарауға міндетті.

10-бап. Активтерді заңсыз иемденуге жəне шығаруға қарсы 
іс-қимыл жасау, сондай-ақ қабылданған жүйелі шаралар жөніндегі 
жыл сайынғы ақпарат

1. Активтерді қайтару жөніндегі уəкілетті орган активтерді 
заңсыз иемденуге жəне шығаруға қарсы іс-қимыл жасау, сондай-
ақ қабылданған жүйелі шаралар жөніндегі ақпаратты (бұдан əрі 
– жыл сайынғы ақпарат) жыл сайын дайындайды, ол өзінің ресми 
интернет-ресурсында жарияланады.

2. Жыл сайынғы ақпаратта активтерді заңсыз иемденуге 
жəне шығаруға қарсы іс-қимыл жасау, сондай-ақ қабылданған 
жүйелі шаралар жөніндегі қызмет қо рытындыларын талдау жəне 
бағалау, активтер ді заңсыз иемденуге жəне шығаруға ықпал ететін 
себептер мен жағдайларды жою тұрғысынан Қазақ стан Респуб-
лика сының қолданыстағы заңнамасын қалып тастыру, іске асыру 
жəне жетілдіру жөніндегі ұсыныстар қамтылады.

3. Жыл сайынғы ақпаратты дайындау жəне оны жариялау 
тəртібін Қазақстан Республикасының Бас Прокуроры бекітеді.

3-тарау. ЗАҢСЫЗ ИЕМДЕНІЛГЕН ЖƏНЕ ШЫҒАРЫЛҒАН  
АКТИВТЕРДІ ҚАЙТАРУ ЖӨНІНДЕГІ ШАРАЛАР

11-бап. Активтерді заңсыз иемденуге, шығаруға қарсы іс-
қимыл жасау жəне оларды қайтару үшін ақпаратты мониторингтеу 
мен талдау

1. Активтерді қайтару жөніндегі уəкілетті орган мыналарды:
1) активтерді заңсыз шығару схемасына тартылған тұлғалар 

тобын, сондай-ақ үлестес жəне өзге де тұлғалар тобын;
2) тізілімге енгізілуге жататын тұлғалар активтерінің жиын-

тық мөлшерін;

3) активтерді заңсыз иемдену, оның ішінде оларды Қазақстан 
Республикасының шегінен тысқары жерге шығару белгілері мен 
мəн-жайларын;

4) тауарлардың, жұмыстардың немесе көрсетілетін 
қызметтердің тиісті нарығында экономикалық ресурстарды 
шоғырландыру себептерін, жағдайлары мен мəн-жайларын;

5) активтерді қайтару стратегияларын дайындауға қажетті 
өзге де мəліметтерді айқындау мақсатында заңсыз шығарылған 
активтер туралы ақпаратты іздеуге, жинауға, келіп түскендерін 
өңдеуге, қорытуға, бағалауға бағытталған, активтерді заңсыз 
иемденуге, шығаруға қарсы іс-қимыл жасау жəне оларды қайтару 
үшін ақпаратты мониторингтеу мен талдауды жүзеге асырады.

Активтерді заңсыз иемденуге, шығаруға қарсы іс-қимыл 
жасау жəне оларды қайтару үшін ақпаратқа мониторинг пен 
талдау жүргізу қағидаларын Қазақстан Республикасының Бас 
Прокуроры бекітеді.

2. Қазақстан Республикасының заңнамасында тыйым 
салынбаған кез келген ақпарат көзі тұлғаны тізілімге одан əрі 
енгізу мақсатында мониторингтеу мен талдау үшін ақпарат 
көздері болып табылады.

Субъект жəне (немесе) онымен үлестес тұлғалар активтерінің 
жиынтық мөлшері активтер тұлғаның (тұлғалар тобының) 
меншігінде, пайдалануында, иелігінде жəне (немесе) бақылауында 
болған не болжам бойынша болған кезең ішінде кез келген 
қолжетімді ақпарат көздерінің негізінде айқындалады.

3. Активтерді қайтару жөніндегі уəкілетті орган ақпаратқа 
мониторинг пен талдау жүргізу барысында субъектілерден жəне 
(немесе) олардың үлестес тұлғала рынан, мемлекеттік, жергілікті 
өкілді жəне атқарушы органдардан, жергілікті өзін-өзі басқару 
органдарынан жəне меншік нысанына қарамастан өзге де 
ұйымдардан қосымша ақпаратты талап етіп алдыруға, активтерді 
иемдену (пайда болу) көздерінің заңдылығын тексеруге жəне өзге 
де іс-шараларға бастама жасауға құқылы. 

4. Ақпаратты талдау нəтижелері мемлекеттік органдар дың 
тексерулер жүргізуі үшін, сондай-ақ тізілімді қалып тастыру үшін 
негіз бола алады.

12-бап. Активтерді қайтару жөніндегі шаралар құрамы 
1. Активтерді қайтаруға бағытталған шараларға: активтерді 

іздеу (ашып көрсету), олардың пайда болуын растау жөніндегі 
шаралар, алдын ала қамтамасыз ету шаралары, қамтамасыз ету 
шаралары, активтерді ерікті немесе мəжбүрлі түрде қайтару, 
тəркіленген немесе мемлекет кірісіне айналдырылған активтерді 
басқару жөніндегі шаралар жəне өзге де шаралар жатады.

2. Қайтарылуға жататын активтердің болу фактісін анық-
тауға, олардың нақты жəне заңды тұрған жерін айқындауға, 
активтердің жəне активтерді иеленетін немесе бақылайтын 
тұлғалардың арасындағы корпоративтік, нақты жəне өзгедей 
байланыс схемаларын анықтауға жəне активтердің қайтарылуына 
бағдарланған одан арғы жұмысты жүргізуге қажетті өзгедей 
ақпаратты анықтауға бағытталған шаралар жиынтығы активтерді 
іздеу (ашып көрсету) жөніндегі шараларға жатады.

3. Активтерді қалыптастырудың (иемденудің), олар-
дың пайда болуының, ұлғайтылуының заңдылығын растауға, 
мəліметтер мен дəлелдемелерді талдауға жəне баға лауға 
бағытталған шаралар жиынтығы активтердің пайда болуын 
растау жөніндегі шараларға жатады.

4. Алдын ала қамтамасыз ету шараларына, қамтама сыз ету 
шараларына Қазақстан Республикасының заңнама сында жəне 
Қазақстан Республикасының халықаралық шарттарында, шет 
мемлекеттердің заңнамасында көз делген шаралар жатады.

5. Активтерді ерікті немесе мəжбүрлі түрде қайтару жө ніндегі 
шараларға осы Заңның 4-тарауының ережелерінде көзделген 
шаралар жатады.

6. Тəркіленген немесе мемлекет кірісіне айналдырылған 
активтерді басқару жөніндегі шараларға:

1) активтерді басқаруға қабылдау;
2) активтерді ұстауға жəне олардың сақталуын қам тамасыз 

етуге жұмсалатын шығыстарды көтеру;
3) Қазақстан Республикасының шегінен тысқары жердегі 

активтерді өткізгенге не Қазақстан Республикасына қайтарғанға 
дейін оларды сыртқы (сенімгерлік) басқару шыларды тағайындау;

4) тəркіленген немесе мемлекет кірісіне айналдырылған 
активтерді өткізуді қоса алғанда, активтерге билік ету шарттарын 
айқындау;

5) алдын ала қамтамасыз ету шаралары, қамтамасыз ету 
шаралары қабылданған кəсіпорындардың, сондай-ақ мемлекет 
кірісіне айналдырылған кəсіпорындардың үздіксіз жұмыс істеуін 
қамтамасыз ету;

6) активтерді басқару жəне оларға билік ету бойынша өзге де 
мəселелер жөніндегі шаралар жатады.

7. Осы Заңда көзделген шаралар шет мемлекеттерге құқықтық 
көмек беру қажет болған кезде де қабылдануы мүмкін. 

13-бап. Тізілім
1. Комиссия активтерді қайтару мақсаттары үшін активтерді 

қайтару жөніндегі уəкілетті органның ұсынысы бойынша тізілімді 
қалыптастырады.

2. Тізілім иемдену (пайда болу) көздерінің заңдылығы 
расталуға жататын активтер меншігінде, иелігінде немесе 
бақылауында болатын (болған) немесе болжам бойынша болатын 
(болған) субъектілер жəне (немесе) олардың үлестес тұлғалары 
туралы, сондай-ақ субъектілердің жəне (немесе) олардың үлестес 
тұлғаларының мұрагерлері мен құқықтық мирасқорлары туралы 
мəліметтерді қамтиды.

14-бап. Тізілімді қалыптастыру тəртібі 
1. Активтерді қайтару жөніндегі уəкілетті орган ақпаратты 

мониторингтеу жəне талдау негізінде субъектінің жəне (немесе) 
оның үлестес тұлғаларының, сол сияқты субъектілер жəне (немесе) 
олардың үлестес тұлға лары мұрагерлерінің жəне құқықтық 
мирасқор ларының меншігінде, пайдалануында, иелігінде немесе 
бақылауында болатын (болған), болжам бойынша болатын 
(болған), жиынтық мөлшері айлық есептік көрсеткіштің он үш 
миллион еселенген мөлшеріне тең немесе одан асатын активтерді 
иемдену (пайда болу) көздерінің заңдылығына қисынды түрде 
күмəн келтірген жағдайда, субъектіні жəне (немесе) оның үлестес 
тұлғаларын тізілімге енгізу мəселесі комиссияның қарауына 
шығарылады.

2. Субъектінің жəне (немесе) оның үлестес тұлға ларының 
активтерді иемдену (пайда болу) көздерінің заңдылығына 
қисынды түрде күмəн келтіруге мынадай белгілердің бірін 
көрсететін мəліметтер негіз болып табылады:

1) субъектінің жəне (немесе) оның үлестес тұлғала рының 
меншігінде, пайдалануында, иелігінде немесе бақылауында 
болатын (болжам бойынша болатын) активтер құнының заңды 
кірістер не осындай активтерді иемденуге жұмсалған шығыстарды 
жабудың өзге де заңды көздері мөлшеріне, оның ішінде бастапқы 
(тіпті оған дейінгі) активтерге қатысты да жəне бастапқы (тіпті 
оған дейінгі) кірістерге (шығыстарды жабу көздеріне) қатысты 
да сəйкес келмеуі. 

Осы Заңның мақсаттары үшін субъектінің жəне (немесе) 
оның үлестес тұлғаларының заңды кірістеріне немесе активтерді 
иемденуге жұмсалған шығыстарын жабудың өзге де заңды 
көздеріне Қазақстан Республикасы заңнамасының барлық 
талаптарын сақтай отырып, заңды жолмен иемденілген кірістер, 
оның ішінде активтерді иемденуге жұмсалған шығыстарды 
жабудың заңды көздері, тіпті бастапқы активтерге дейінгілері 
жəне бастапқы активтерді иемденуге жұмсалған шығыстарды 
жабу көздеріне дейінгілері жатады;

2) субъектілердің жəне (немесе) олардың үлестес тұлға-
ларының жиынтығында осы Заңда белгіленген шекті мəннен 
асатын активтерді осындай тұлғалардың бірі жауапты мем-
лекеттік лауазымға немесе мемлекеттік заңды тұлғада немесе 
квазимемлекеттік сектор субъектісінде басқару функцияларын 
орындауды болжайтын лауазымға орналасқаннан кейін (ор-
наласқан кезде) иемденуі;

3) «Жедел-іздестіру қызметі туралы» Қазақстан Рес-
пуб  ликасының Заңында көзделген жедел-іздестіру іс-
шараларының нəтижелері бойынша субъектіге жəне (немесе) 
оның үлестес тұлғаларына заңсыз жолмен пайда болған 
актив тер тиесілі деп болжауға жеткілікті негіз беретін мəлі-
меттердің анықталуы;

4) субъектілерге жəне (немесе) оның үлестес тұлғала рына 
қатысты шетелдік сот шығарған айыптау үкімінің болуы;

5) салықтық жəне өзге де жеңілдіктер мен преферен-
циялар, мемлекеттік қолдау, мемлекеттік көмек беру жəне 
алу шарттарын, мемлекеттік-жекешелік жобаларға қатысу, 
кредиттік ресурстарға қол жеткізу, мемлекеттік сатып алуға, 
сол сияқты квазимемлекеттік сектор субъектілерінің сатып 
алуына не жер қойнауын пайдаланушылардың сатып алуы-
на қол жеткізу шарттарын, мемлекет не квазимемлекеттік 
сектор субъектілері тарапынан экономикалық жəне (немесе) 
заңдық мəні субъект жəне (немесе) оның үлестес тұлға-
лары активтерінің қаржылық орнықтылығы мен пайда 
əкелуін қолдау болатын кез келген өзге де əрекеттер мен 
шара лар ды қоса алғанда, субъектінің жəне (немесе) оның 
үлестес тұлғаларының кəсіпкерлік қыз метті жүргізуі үшін 
бəсекелестік емес қолайлы заңнамалық (нормативтік, реттеу-
шілік) жəне өзгедей жағдайлардың болуы;

6) мəмілелердің экономикалық тұрғыдан орынсыздығы 
белгілерін, мəмілелердің нарықтық емес жағдайларын қоса 
алғанда, субъектінің жəне (немесе) оның үлестес тұлғаларының 
кəсіпкерлік қызметі жағдайларының аномальды белгілерінің 
болуы;

ҚАЗАҚСТАН РЕСПУБЛИКАСЫНЫҢ ЗАҢЫ

Заңсыз иемденілген активтерді мемлекетке қайтару туралы

(Жалғасы 7-бетте) 

7) субъектінің жəне (немесе) оның үлестес тұлғасының екінші 
деңгейдегі банкке, Қазақстанның Даму Банкіне, оның ішінде 
мемлекеттік қолдау бағдарламаларына қатысқан (кез келген 
нысанда) жəне (немесе) квазимемлекеттік сектор субъектілері 
тарапынан депозиттерге қаражат орналастыру, депозиттік 
жəне өзге де шоттар бойынша шарттарды қайта қарау, екінші 
деңгейдегі банктер шығарған облигацияларды иемдену, екінші 
деңгейдегі банктердің облигациялық бағдарламаларының 
шарттарын қайта қарау жəне экономикалық жəне (немесе) заңдық 
мəні екінші деңгейдегі банктің, Қазақстанның Даму Банкінің 
қаржылық орнықтылығын қолдау болатын өзге де əрекеттер 
түрінде қолдау алған екінші деңгейдегі банкке, Қазақстанның 
Даму Банкіне (бұдан əрі – мемлекеттік қолдау алған банктер) 
көрінеу қайтарылмайтын кредиттер (қарыздар) алу, нарықтық 
емес жағдайларда не Қазақстан Республикасының қолданыстағы 
заңнамасын жəне банктің ішкі құжаттарын бұза отырып, 
кредиттер (қарыздар) алу арқылы не өзге жолмен залал келтіруі 
туралы мəліметтердің болуы;

8) субъектілердің жəне (немесе) олардың үлестес тұлғала-
рының қылмыстық кірістерді заңдастыруға (жылыстатуға) жəне 
терроризмді қаржыландыруға қарсы іс-қимыл туралы заңнамаға 
сəйкес, қылмыстық кірістерді заңдастырудың (жылыстатудың) 
жəне терроризмді қаржыландырудың типологияларына, схема-
ларына жəне тəсілдеріне сəйкес келетін сипаттамалары бар опера-
цияларға тартылу белгілері қамтылатын мəліметтердің болуы;

9) экономикалық ресурстардың тауарлардың, жұмыстардың 
немесе көрсетілетін қызметтердің тиісті нарығында нақты 
шоғырлануы, оның ішінде тиісті тауар нарығында үстем неме-
се монополиялық жағдайға ие болатын жəне (немесе) ие болған 
нарық субъектілерінің акцияларын (жарғылық капиталдарға 
қатысу үлестерін) иелену жолымен шоғырлануы туралы 
мəліметтердің болуы.

3. Комиссия отырыста қарау қорытындысы бойынша тізілімді 
қалыптастырады.

4. Тізілім тұлғаны (тұлғалар тобын) енгізу арқылы жəне 
мынадай мəліметтерді: 

жеке тұлғалар үшін – тегін, атын, əкесінің атын (егер ол жеке 
басын куəландыратын құжатта көрсетілсе), жеке сəйкестендіру 
нөмірін (салық төлеушінің нөмірін, өзге де баламалы ұқсас 
деректемелерді, бар болса), азаматтығын; 

заңды тұлғалар үшін атауын, тіркеу нөмірін, бизнес-
сəйкестендіру нөмірін, тұрған (тіркелген) жерін көрсету арқылы 
қалыптастырылады.

5. Тұлғаның (тұлғалар тобының) тізілімде болуының шекті 
мерзімі тұлғаны тізілімге енгізген күннен бастап бір жылды 
құрайды.

Көрсетілген мерзімнің өтуі:
1) сотқа дейінгі іс жүргізуге қатысушылар процестік құқық-

тарды іске асырған;
2) тізілімге енгізілген тұлғаларға қосымша сұрау салу 

жіберілген;
3) уəкілетті мемлекеттік, құқық қорғау органдары мен 

арнаулы мемлекеттік органдарға сұрау салу жіберілген;
4) аудит, ревизиялар, тексерулер, ақпаратты, құқықтық 

көмекті сұратуға байланысты талап қоятын жəне өзге де іс-
шаралар жүргізілген əрі шетелдік соттармен жəне уəкілетті 
органдармен өзара іс-қимыл жасау жөніндегі, оның ішінде 
активтерді қайтаруды қамтамасыз етуге бағытталған өзге де 
арнаулы іс-шаралар жүргізілген;

5) тізілімге енгізілген субъектіге жəне (немесе) оның үлестес 
тұлғаларына қатысты сотқа дейінгі тергеп-тексерулер жүргізілген;

6) тізілімге енгізілген субъектіге жəне (немесе) оның үлестес 
тұлғаларына қатысты əкімшілік құқық бұзушылық туралы істер 
бойынша іс жүргізілген;

7) шет мемлекеттердің құзыретті органдары мен ұйымдарына 
немесе халықаралық ұйымдарға құқықтық көмек туралы сұрау 
салу, ақпарат беру туралы сұрау салу, активтерге тыйым салу, 
өзге де алдын ала қамтамасыз ету шараларын, қамтамасыз ету 
шараларын қабылдау немесе оларды тəркілеу жəне дəлелдемелер 
алу туралы сұрау салу жіберілген;

8) шетелдік соттарға жəне шет мемлекеттердің өзге де 
құзыретті органдарына азаматтық талап қою ұсынылған;

9) азаматтық немесе қылмыстық іс бойынша, сондай-ақ 
əкімшілік құқық бұзушылық туралы іс бойынша іс жүргізу жəне 
Қазақстан Республикасының атынан ақпарат, мəліметтер немесе 
құжаттар алу шеңберінде сотқа дейінгі тергеп-тексеруді немесе 
өзге де əрекеттерді жүзеге асыру үшін шет мемлекеттердің 
құзыретті органдарымен бірлескен тергеп-тексерулер шеңберінде 
шет мемлекеттің аумағында тергеу əрекеттері жүргізілген;

10) активтерді іздеуге (ашып көрсетуге), пайда болуын 
растауға, алдын ала қамтамасыз ету шараларын, қамтамасыз ету 
шараларын қолдануға, сақталуын қамтамасыз етуге, басқаруға, 
өткізуге жəне қайтаруға қатысты шет мемлекеттер соттарының 
немесе өзге де құзыретті органдарының шешімдері танылған 
жəне орындалған;

11) тұлға (тұлғалар тобы) активтерді қайтару жөніндегі 
шараларға байланысты Қазақстан Республикасына жəне (немесе) 
Қазақстан Республикасының мемлекеттік органдарына немесе 
мемлекеттік органдарының лауазымды адамдарына қарсы шет 
мемлекеттердің соттарына не төреліктерге талап қою берген; 

12) активтерді қайтару жөніндегі уəкілетті органның сұрау 
салуы бойынша мемлекеттік органдардың өз өкілеттіктерін іске 
асыруына байланысты əкімшілік актілеріне немесе əрекеттеріне 
(əрекетсіздігіне) қатысты тұлғаның (тұлғалар тобының) талап 
қоюы бойынша Қазақстан Республикасының соттары əкімшілік 
істерді қозғаған; 

13) активтерді ерікті түрде қайтару шеңберінде келісу 
рəсімдері мен өзге де рəсімдер жүргізілген жағдайларда үзіледі.

Тұлғаның (тұлғалар тобының) тізілімде болу мерзімі 
өтуінің үзілуіне негіз болған мəн-жайлар белгіленген тəртіппен 
аяқталғаннан кейін осы мерзімнің өтуі қайта басталады.

Тұлға тізілімде болудың шекті мерзімі өткен соң тізілімнен 
шығарылған болып есептеледі. Тұлғаны тізілімнен шығару үшін 
комиссияның шешімі талап етілмейді. 

Тұлға тізілімнен шығарылғаннан кейін оған қатысты 
активтерді қайтару жөніндегі уəкілетті органның осындай 
активтерді пайда болуы түсініксіз активтер ретінде мемлекет 
кірісіне мəжбүрлеп айналдыру туралы талап қоюы берілмейді.

Тұлғаның (тұлғалар тобының) тізілімде болу мерзімінің 
тоқтатыла тұруы, қайта басталуы немесе тоқтатылуы туралы 
тізілім ге енгізілген тұлғаларға осы Заңның 15-бабының 2-тар-
мағында көзделген тəртіппен хабарланады. 

Тұлға (тұлғалар тобы) бұрын тізілімге енгізілген сол бір 
негіздер бойынша субъектіні тізілімге қайтадан енгізуге жол 
берілмейді.

15-бап. Тізілімге енгізілген тұлғаларды хабардар ету
1. Активтерді қайтару жөніндегі уəкілетті орган тізілімге 

енгізілген тұлғаларды тізілімге енгізілгені туралы, сондай-ақ 
тізілімге енгізілген тұлғаның өзіне тиесілі активтерді (немесе 
олардың бір бөлігін) кез келген нысанда өтеулі немесе өтеусіз 
иеліктен шығару, кез келген нысанда ауыртпалық салу, 
сенімгерлік басқаруға беру ниеті жөнінде активтерді қайтару 
жөніндегі уəкілетті органға алдын ала (екі ай бұрын) хабарлау 
қажеттігі туралы хабардар етеді. 

Хабарламада тұлғаны тізілімге енгізу негізі көрсетілуге тиіс.
2. Хабардар ету жазбаша түрде не Қазақстан Республикасының 

заңнамасында көзделген, жеткізудің тіркелуін қамтамасыз ететін 
өзге де тəсілдермен, оның ішінде:

1) электрондық пошта мекенжайына;
2) ұялы байланыстың абоненттік нөміріне;
3) электрондық үкімет жүйесіндегі жеке кабинетіне;
4) жеткізу фактісінің тіркелуін қамтамасыз ететін басқа да 

электрондық байланыс құралдарын пайдалана отырып, өзге де 
тəсілдермен жүргізіледі.

Тұлға хабарламаны қабылдаудан бас тартуына байланысты 
қайтарған жағдайда, тиісті түрде хабардар етілген болып 
есептеледі.

16-бап. Алдын ала қамтамасыз ету шараларын қабылдау 
туралы арыз

1. Активті елден шығару немесе түрлендіру, оған ауыртпалық 
салу тəуекелі туындаған не активтерді мемлекетке қайтаруды 
қиындататын немесе мүмкін етпейтін өзге де мəн-жайлардың 
туындау тəуекелі болған жағдайда, оның ішінде тізілімге 
енгізілген тұлғадан (тұлғалар тобынан) өзіне тиесілі активтерді 
(немесе олардың бір бөлігін) кез келген нысанда өтеулі немесе 
өтеусіз иеліктен шығару, кез келген нысанда ауыртпалық салу, 
сенімгерлік басқаруға беру ниеті туралы алынған ақпарат 
(хабарлама) бойынша активтерді қайтару жөніндегі уəкілетті 
орган алдын ала қамтамасыз ету шараларын қабылдау мақсатында 
сотқа арыз жолдайды. 

2. Алдын ала қамтамасыз ету шараларын қабылдау туралы 
арыз Қазақстан Республикасының Азаматтық процестік кодексіне 
сəйкес көзделген соттылық қағидалары сақтала отырып, сотқа 
беріледі.

3. Активтерді қайтару жөніндегі уəкілетті орган тізілімге 
енгізілген тұлғалардың активтеріне тыйым салу жəне (немесе) 
активтерді іздеу мен қайтаруды қиындатуды немесе мүмкін 
етпеуді мақсат ететін əрекеттердің жолын кесуге бағытталған 
өзге де шаралар қабылдау нысанындағы құқықтық көмек туралы 
арыздармен, өтінішхаттармен жəне сұрау салумен шетелдік 
соттарға жəне (немесе) шет мемлекеттердің өзге де құзыретті 
органдарына жүгінеді.

4. Сот бұдан бұрын мемлекеттің мүліктік мүдделерін қам-
тамасыз ету бойынша алдын ала қамтамасыз ету шараларын, 
қамтамасыз ету шараларын қабылдаған мүлікті иемденген 
тұлғалар адал иемденушілер болып табылмайды.

5. Активтерді қайтару жөніндегі уəкілетті орган тиісті 
активтерді мемлекет кірісіне айналдыру туралы талап қоюды 
кейіннен бермеген жағдайда, алдын ала қамтамасыз ету шаралары 
меншік иесінің активтерді қайтару жөніндегі уəкілетті органды 
осы Заңның 15-бабы 1-тармағының ережелеріне сəйкес күні 

бұрын хабардар етпей, тиісті активтерді иеліктен шығару немесе 
иеліктен шығару ниеті жөніндегі əрекеттеріне байланысты 
қабылданған жағдайларды қоспағанда, активтің меншік иесі 
алдын ала қамтамасыз ету шараларын негізсіз қабылдау арқылы 
өзіне келтірілген шығынның (нақты залал көлемінде) өтемін 
Қазақстан Республикасы Азаматтық процестік кодексінің 
қағидалары бойынша сот тəртібімен талап етуге құқылы. 

17-бап. Алдын ала қамтамасыз ету шаралары 
1. Сот активтерге қатысты алдын ала қамтамасыз ету 

шараларын активтерді қайтару жөніндегі уəкілетті органның 
арызы бойынша, осы Заңға сəйкес активтерді мемлекет кірісіне 
айналдыру туралы талап қою берілгенге дейін қабылдайды.

Активтерді қайтару жөніндегі уəкілетті орган алдын ала 
қамтамасыз ету шараларын қабылдау туралы арыз берген кезде 
активтерді мемлекет кірісіне айналдыру туралы талап қоюды бір 
мезгілде беру талап етілмейді.

2. Судья алдын ала қамтамасыз ету шараларын қабылдау 
туралы арызды тұлғаларды хабардар етпей жəне сот отырысын 
өткізбей, сотқа келіп түскен күні қарап, шешеді. 

Сот осы бапта көзделген арызды қарау кезінде тізілімге енгізілген 
тұлғаның (тұлғалар тобының) жиынтық активтері мөлшерінің осы 
Заңда көзделген шекті мəнге арақатынасын тексермейді.

Судья арызды қарау нəтижесі бойынша алдын ала қамтамасыз 
ету шарасын қабылдау туралы немесе арызды қанағаттандырудан 
бас тарту туралы ұйғарым шығарады.

3. Мыналар:
1) субъектінің жəне (немесе) оның үлестес тұлғаларының 

активтеріне тыйым салу;
2) субъектінің жəне (немесе) оның үлестес тұлғаларының 

белгілі бір əрекеттерді жасауына, оның ішінде қарыз міндет-
теме лерінің жəне өзге де міндеттемелердің туындауына бағыт-
талған мəмілелерді жасасуына, үшінші тұлғалардың кепілге қою 
жəне өзге де құқықтарымен активтерге ауыртпалық салуына 
тыйым салу;

3) басқа тұлғалардың орындалу мерзімі басталған міндет-
темелер бойынша мүлікті субъектіге жəне (немесе) оның үлестес 
тұлғаларына беруіне немесе субъектіге жəне (немесе) оның 
үлестес тұлғаларына қатысты заңда немесе шартта көзделген өзге 
де міндеттемелерді орындауына тыйым салу;

4) активті өткізуді тоқтата тұру алдын ала қамтамасыз ету 
шаралары бола алады.

4. Активтерді қайтару жөніндегі уəкілетті орган қаржы 
ұйымдарының акцияларын тікелей немесе жанама иеленетін 
тұлғаларға қатысты сотқа қаржы ұйымдарының акцияларын, 
сондай-ақ қаржы ұйымдарының акцияларын тікелей немесе жа-
нама иеленетін тұлғалардың акцияларын (жарғылық капиталға 
қатысу үлестерін) пайдалануға тыйым салу түрінде алдын ала 
қамтамасыз ету шарасын қабылдау туралы арыз жібере алады, 
онда, оның ішінде:

1) барлық немесе жекелеген мəселелерге қатысты акциялар 
бойынша дауыс беруге тыйым салу;

2) субъектілердің жəне (немесе) олардың үлестес тұлға-
ларының акциялар бойынша дивидендтер төлеуіне жəне алуына 
тыйым салу;

3) жоғарыда аталған тұлғалар таратылған жағдайда мүлікті 
бөлуге қатысуға тыйым салу көзделуі мүмкін.

5. Сот, қажет болған жағдайларда, активтерді қайтару 
жөніндегі уəкілетті органның арызы бойынша осы баптың бірінші 
бөлігінде көрсетілген мақсаттарға сай келетін өзге де алдын ала 
қамтамасыз ету шараларын қабылдауы мүмкін.

Сот бірнеше алдын ала қамтамасыз ету шарасын қабылдай 
алады. Қазақстан Республикасының соттары алдын ала 
қамтамасыз ету шараларын Қазақстан Республикасының шегінен 
тысқары жердегі активтерге қатысты да қабылдауы мүмкін.

6. Осы бапта көрсетілген тыйым салулар бұзылған кезде 
кінəлі тұлғалар заңдарда белгіленген жауаптылықта болады.

7. Активтерді қайтару жөніндегі уəкілетті орган субъек-
тілерден жəне (немесе) олардың үлестес тұлғаларынан алдын ала 
қамтамасыз ету шаралары туралы сот ұйғарымдарын орындамау-
дан келтірілген залалды өтеуді сот тəртібімен талап етуге құқылы.

8. Сот, егер алдын ала қамтамасыз ету шараларын қабылдау 
туралы мəселені қарау кезінде арызда қатыстылығы, жол 
берілетіндігі, анықтығы ескеріле отырып:

1) арызда (тізімдемеде) көрсетілген активтердің арызда 
көрсетілген жауапкердің (жауапкерлердің) меншігінде, 
пайдалануында, иелігінде жəне (немесе) бақылауында болатыны;

2) арызда көрсетілген жауапкердің (жауапкерлердің) осы 
Заңның тұлғаны (тұлғалар тобын) тізілімге енгізу тəртібі мен 
негіздеріне қатысты ережелерін тиісінше сақтау негізінде тізілімге 
енгізілгені туралы негізді болжамдар жасауға мүмкіндік беретін 
жеткілікті мəліметтер қамтылмайтынын анықтаса, активтерді 
қайтару жөніндегі уəкілетті органның алдын ала қамтамасыз 
ету шараларын қабылдау жөніндегі арызын қанағаттандырусыз 
қалдыру туралы ұйғарым шығарады. 

Бұл ретте, заңды тұлға акцияларының (үлестерінің) он жəне 
одан көп пайызын тікелей немесе жанама иеленген кезде бақылау 
болжанады. Активтерді қайтару жөніндегі уəкілетті орган арызда 
заңды тұлғалардың акциялары (үлестері) пакеттерінің жоғарыда 
көрсетілгеннен аз мөлшеріне, сондай-ақ бақылаудың өзге де 
негіздеріне қатысты тиісті мəліметтер мен дəлелдерді көрсетеді.

9. Соттың ұйғарымында алдын ала қамтамасыз ету шаралары 
қабылданатын мерзім көрсетіледі.

Мерзім екі айдан аспауға тиіс. Бұл мерзім активтерді қайтару 
жөніндегі уəкілетті органның өтінішхаты бойынша ақылға 
қонымды, бірақ бір жылдан аспайтын мерзімге ұзартылуы мүмкін, 
бұл туралы соттың ұйғарымы шығарылады.

10. Алдын ала қамтамасыз ету шараларын қабылдау туралы 
ұйғарымға сот ұйғарымы шығарылған күннен бастап он жұмыс 
күні ішінде апелляциялық сатыдағы сотқа жеке шағым берілуі 
мүмкін, оның шешімі түпкілікті болып табылады.

Соттың алдын ала қамтамасыз ету шараларын қабылдау 
туралы ұйғарымына шағым беру ұйғарымның орындалуын 
тоқтата тұрмайды. 

11. Алдын ала қамтамасыз ету шарасын қабылдау туралы 
ұйғарым дереу орындалуға тиіс. 

Сот алдын алу шараларын қабылдау туралы ұйғарымды 
дереу орындау үшін Қазақстан Республикасы Азаматтық 
процестік кодексінің 158-бабында белгіленген тəртіппен жібереді. 
Ұйғарымның көшірмелері активтерді қайтару жөніндегі уəкілетті 
органға жəне өзіне қатысты алдын ала қамтамасыз ету шаралары 
қабылданатын тұлғаға (тұлғалар тобына) ұйғарым шығарылған 
күннен кейінгі жұмыс күнінен кешіктірілмей жіберіледі.

18-бап. Активтерді ашып көрсету туралы декларацияны 
ұсыну тəртібі

1. Тізілімге енгізілген тұлғалар декларацияланған активтерді 
иемдену (пайда болу) көздерінің заңдылығын растайтын мəлі-
меттерді (құжаттарды) қоса бере отырып, осындай тұлғалардың 
(тұлғалар тобының) меншігіндегі, пайдалануындағы, иелігіндегі 
жəне (немесе) бақылауындағы активтерді, оның ішінде Қазақстан 
Республикасы аумағының шегінен тысқары жердегі активтерді 
ашып көрсету туралы декларацияны ұсынуға құқылы.

2. Активтерді ашып көрсету туралы декларация жəне оған 
қоса берілетін мəліметтер (құжаттар) активтерді қайтару жөнін дегі 
уəкілетті органға қағаз жəне (немесе) электрондық жеткіз гіштерде:

1) хабарлама табыс етілген (алынған) күннен бастап бір ай 
мерзімде;

2) дəлелді себептерге байланысты құжаттарды жинау жəне 
дайындау үшін неғұрлым ұзақ мерзім қажет болған жағдайда, 
хабарлама табыс етілген (алынған) күннен бастап үш ай мерзімде 
ұсынылуы мүмкін.

Осы баптың мақсаттары үшін дəлелді себептерге мынадай 
себептердің біріне: 

тұлғада (тұлғалар тобында) тиісті ақпарат пен мəліметтерді 
растайтын құжаттардың болмауына жəне оларды Қазақстан 
Респуб ликасындағы жəне (немесе) шет мемлекеттердегі мемле-
кеттік органдардан, өзге де ұйымдардан сұрату (алу) қажеттігіне;

адамның госпитальдарда, санаторийлерде жəне басқа да 
емдеу мекемелерінде емделуде болуына, халықты əлеуметтік 
қорғау ұйымдарында, қылмыстық-атқару (пенитенциарлық) 
жүйесі мекемелерінде жəне тергеу изоляторларында болуына 
байланысты мəліметтерді (құжаттарды) бір ай мерзімде ұсынудың 
объективті түрде мүмкін болмауы жатады.

Тұлға дəлелді себептер болған жағдайда, хабарламаны алған 
күннен бастап бір ай мерзім өткенге дейін активтерді қайтару 
жөніндегі уəкілетті органды бұл туралы хабардар етуге құқылы.

3. Активтерді ашып көрсету туралы декларацияда Қазақстан 
Республикасының аумағында да, оның шегінен тысқары жерде 
де болатын (болған) активтер жəне активтер иемденілген 
қаражаттың пайда болуы туралы, тіпті олардың бастапқы пайда 
болуына дейін, сондай-ақ бұрын алынған активтерден түскен 
кірістер туралы түбегейлі ақпарат көрсетіледі.

Декларациялауға жататын актив түрлері активтерді қайтару 
жөніндегі уəкілетті орган салықтардың жəне бюджетке төленетін 
басқа да міндетті төлемдердің түсуін қамтамасыз ету саласындағы 
басшылықты жүзеге асыратын уəкілетті органмен бірлесіп бекі-
тетін активтерді ашып көрсету туралы декларацияның нысанында 
белгіленеді.

Активтерді ашып көрсету туралы декларация декларация-
ланатын мүлік туралы мынадай мəліметтерді:

1) есепті кезеңдегі кірістерді;
2) Қазақстан Республикасының аумағында болатын (болған) 

ақшаны;
3) Қазақстан Республикасының шегінен тысқары жерде 

болатын (болған) ақшаны;
4) Қазақстан Республикасының аумағында болатын (болған) 

жылжымайтын мүлікті;
5) Қазақстан Республикасының шегінен тысқары жерде 

болатын (болған) жылжымайтын мүлікті;
6) Қазақстан Республикасының аумағында болатын (болған) 

көлік құралдарын;
7) Қазақстан Республикасының шегінен тыс жерлерде 

болатын (болған) көлік құралдарын;

8) Қазақстан Республикасының аумағында тіркелген заңды 
тұлғаның жарғылық капиталына қатысу үлесін;

9) Қазақстан Республикасының шегінен тысқары жерде 
тіркелген заңды тұлғаның жарғылық капиталына қатысу үлесін;

10) Қазақстан Республикасының аумағында болатын (болған) 
бағалы қағаздарды;

11) Қазақстан Республикасының шегінен тысқары жерде 
болатын (болған) бағалы қағаздарды;

12) цифрлық активтерді;
13) Қазақстан Республикасының аумағында болатын (болған) 

қарыздарды;
14) Қазақстан Республикасының шегінен тысқары жерде 

болатын (болған) қарыздарды;
15) активтердің пайда болуы туралы ақпаратты қамтитын 

өзге де мəліметтерді көрсетуге арналған.
4. Тізілімге енгізілген тұлғалардың активтерді ашып көрсету 

туралы декларацияны ұсынбауы активтерді қайтару бойынша 
Қазақстан Республикасының заңдарында жəне Қазақстан 
Республикасының халықаралық шарттарында көзделген 
шараларды қабылдауға кедергі болмайды.

5. Активтерді ашып көрсету туралы декларацияда ұсынылған 
мəліметтер декларацияны ұсынған субъектінің жəне (немесе) 
оның үлестес тұлғасының коммерциялық құпиясын құрайды.

19-бап. Активтерді ашып көрсету туралы декларацияны жəне 
оған қоса берілетін мəліметтерді қарау тəртібі

1. Активтерді қайтару жөніндегі уəкілетті орган активтерді 
ашып көрсету туралы декларацияны жəне оған қоса берілетін 
мəліметтерді қарау кезінде тізілімге енгізілген тұлғалардан 
қосымша ақпарат сұратуға, аудитке, активтерді иемдену (пайда 
болу) көздерінің заңдылығын тексеруге бастама жасауға, 
активтерді қайтаруға байланысты талап қоюды беруге, сондай-
ақ өзге де іс-шараларды жүзеге асыруға құқылы.

Активтерді қайтару жөніндегі уəкілетті орган активтерді 
қайтару бойынша Қазақстан Республикасының заңдарында 
жəне Қазақстан Республикасының халықаралық шарттарында 
көзделген шараларды іске асыру мақсатында, активтерді ашып 
көрсету туралы декларацияның ұсынылған-ұсынылмағанына 
қарамастан, осы баптың 1-тармағының бірінші бөлігінде көрсе-
тілген əрекеттерді жасауға құқылы.

Тізілімге енгізілген тұлғалар активтерді қайтару жөніндегі 
уəкілетті органның сұрау салуына жиырма жұмыс күні ішінде 
жауап беруге құқылы.

2. Активтерді қайтару жөніндегі уəкілетті органның актив-
терді ашып көрсету туралы декларацияны, сондай-ақ оған қоса 
берілген жəне тізілімге енгізілген тұлға (тұлғалар тобы) қосымша 
ұсынған материалдарды қарау мерзімі олар ұсынылған күн нен 
бастап алты айдан аспауға тиіс. Көрсетілген мерзімнің өтуі:

1) сотқа дейінгі іс жүргізуге қатысушылар процестік құқық-
тарды іске асырған;

2) тізілімге енгізілген тұлғаларға қосымша сұрау салу 
жіберілген;

3) уəкілетті мемлекеттік, құқық қорғау органдары мен арнау-
лы мемлекеттік органдарға сұрау салу жіберілген;

4) тізілімге енгізілген тұлғаға (тұлғалар тобына) қатысты 
сотқа дейінгі тергеп-тексерулер жүргізілген;

5) аудитке, тексерулерге, ревизияларға бастама жасалған, 
активтерді қайтаруға байланысты талап қою берілген, сондай-ақ 
ақпаратты, құқықтық көмекті сұратуға байланысты өзге де іс-
шаралар жəне шетелдік соттармен жəне уəкілетті органдармен 
өзара іс-қимыл жасау жөніндегі, оның ішінде активтерді қайта-
руды қамтамасыз етуге бағытталған өзге де арнаулы іс-шаралар 
жүзеге асырылған;

6) активтерді иемдену (пайда болу) көздерінің заңдылығын 
тексеру жүргізілген жағдайларда үзіледі. 

3. Активтерді қайтару жөніндегі уəкілетті орган активтерді 
ашып көрсету туралы декларацияны жəне оған қоса берілетін 
мəліметтерді қарау қорытындысы бойынша бұдан кейінгі шаралар 
туралы мəселені комиссияның қарауына енгізеді.

4. Егер субъект ұсынған активтерді ашып көрсету туралы де-
кларацияны талдау қорытындысы бойынша активтерді иемдену 
(пайда болу) көздерінің заңдылығына қисынды түрде күмəн 
кел тіруге негіздер жоқ екені не субъектінің жəне (немесе) оның 
үлестес тұлғаларының осы Заңның 14-бабының 2-тармағында көз-
делген белгілерге сəйкес келмейтіні анықталатын болса, субъект 
жəне (немесе) оның үлестес тұлғалары осы мəселе комиссияда 
қаралғаннан кейін тізілімнен шығарылуға жатады. 

Осы баптың мақсаттары үшін активтерді иемдену (пайда 
болу) көздерінің заңдылығына қисынды түрде күмəн келтіруге 
негіздердің болмауы тұлғаның меншігіндегі активтер құнының 
заңды кірістердің не осындай активтерді иемденуге жұмсалатын 
шығыстарды жабудың өзге де заңды көздерінің мөлшеріне, 
оның ішінде бастапқы (тіпті оған дейінгі) активтерге қатысты 
жəне бастапқы (тіпті оған дейінгі) кірістерге (шығыстарды жабу 
көздеріне) қатысты мөлшеріне сəйкес келуін білдіреді.

5. Комиссия активтерді қайтару жөніндегі уəкілетті органға 
мынадай шаралардың бірін қабылдауды:

1) активтерді мемлекет кірісіне айналдыру туралы талап 
қоюмен сотқа жүгіну үшін негіздердің жоқ екенін тануды жəне 
субъектіні тізілімнен шығаруды;

2) активтерді ерікті түрде қайтару туралы келісім жасасу-
ды (комиссияның қайтарылатын активтердің мөлшерін қарауы 
жəне комиссияның қарауына енгізілген келісім жобасында ұсы-
нылатын өзге де ерікті түрде қайтару шарттары ескеріле отырып, 
субъектіден жəне (немесе) оның үлестес тұлғаларынан тиісті 
жолданым болған жағдайда);

3) декларацияны жəне оған қоса берілетін материалдарды 
(қажет болған кезде, ақпарат, мəліметтер мен құжаттар беруге 
сұрау салу жібере отырып) комиссияның қарауына қайта шығара 
отырып, қосымша зерделеуді;

4) активтерді мемлекет кірісіне айналдыру туралы талап 
қоюмен сотқа жүгіну үшін негіздерді жеткілікті деп тануды 
ұсынуға құқылы.

20-бап. Активті иемдену (пайда болу) көздерінің заңдылығын 
тексеру

1. Активтерді қайтару жөніндегі уəкілетті орган жүргізетін 
активті иемдену (пайда болу) көздерінің заңдылығын тексеру 
оның басшысының шешімі бойынша жүзеге асырылады.

Активтерді қайтару жөніндегі уəкілетті орган активті иемдену 
(пайда болу) көздерінің заңдылығын зерттеуге бағытталған, 
активті иемдену (пайда болу) көздерінің заңдылығын тексеруді 
жүзеге асырады.

2. Активті иемдену (пайда болу) көздерінің заңдылығын 
тексеру осы Заңның қолданылу саласына жататын субъектінің 
жəне (немесе) оның үлестес тұлғаларының активіне қатысты 
жүргізіледі. 

3. Активті иемдену (пайда болу) көздерінің заңдылығын 
тексеруді жүргізу туралы қаулы шығарылады, ол прокуратура 
органдарының мемлекеттік құқықтық статистика жəне арнайы 
есепке алу саласындағы ведомствосында тіркеледі.

Активті иемдену (пайда болу) көздерінің заңдылығын тексеру 
алпыс жұмыс күнінен аспайтын мерзімде жүргізіледі.

Қосымша материалдарды талап етіп алдыру қажет болған 
кезде активті иемдену (пайда болу) көздерінің заңдылығына тек-
серу жүргізу мерзімі алпыс жұмыс күнінен аспайтын мерзімге 
ұзартылуы мүмкін.

Активті иемдену (пайда болу) көздерінің заңдылығын 
тексеру сараптама, басқа активтер бойынша өзге де қарсы тексеру 
тағайындалған жағдайларда, сондай-ақ шет мемлекеттерден 
мəліметтер мен құжаттар алу қажет болған кезде жəне тексеру 
жүр гізуге кедергі келтіретін өзге де жағдайларда тоқтатыла 
тұруы мүмкін.

Активті иемдену (пайда болу) көздерінің заңдылығына 
тоқтатыла тұрған тексеруді жүргізу мерзімін есептеу ол қайта 
басталған күннен бастап жалғасады.

4. Активтерді қайтару жөніндегі уəкілетті орган активті 
иемдену (пайда болу) көздерінің заңдылығын тексеруді жүзеге 
асыру кезінде:

1) егер құжаттар, ақпарат активті иемдену (пайда болу) 
көздерінің заңдылығын тексеру нысанасына жатпаса, оларды 
ұсынуды талап етуге;

2) активті иемдену (пайда болу) көздерінің заңдылығына 
тексеру жүргізудің белгіленген мерзімінен асыруға;

3) заңдылық пен қоғамдық тəртіпке, өңірдегі əлеуметтік-
экономикалық тұрақтылыққа, Қазақстан Республикасының 
конституциялық құрылысы мен ұлттық қауіпсіздігіне қатер 
төндіретін, сондай-ақ адамдардың өміріне жəне денсаулығына 
орны толмас зардап келтіру қатері бар жағдайларды қоспағанда, 
тексерілетін активтің қалыпты жұмыс істеуіне кедергі келтіруге 
құқылы емес.

Активті иемдену (пайда болу) көздерінің заңдылығын 
тексеруді тағайындау жəне жүргізу қағидаларын Қазақстан 
Республикасының Бас Прокуроры бекітеді.

21-бап. Иемдену (пайда болу) көздерінің заңдылығы 
тексерудің нысанасы болатын активтің меншік иесі болып 
табылатын субъектінің жəне (немесе) оның үлестес тұлғаларының 
құқықтары мен міндеттері

1. Активтерді қайтару жөніндегі уəкілетті орган активті 
иемдену (пайда болу) көздерінің заңдылығын тексеруді жүзеге 
асырып жатқан кезде, иемдену (пайда болу) көздерінің заңдылығы 
тексерудің нысанасы болатын активтің меншік иесі болып 
табылатын субъект жəне (немесе) оның үлестес тұлғасы не оның 
уəкілетті өкілдері:

1) активті иемдену (пайда болу) көздерінің заңдылығына 
тексеру жүргізуге келген адамдарды:

тиісті активке қатысты активті иемдену (пайда болу) көзде-
рінің заңдылығын тексеруді тағайындау туралы қаулыны 
ұсынбаған;

активті иемдену (пайда болу) көздерінің заңдылығын 
тексеруді прокуратура органдарының мемлекеттік құқықтық 
статистика жəне арнайы есепке алу саласындағы ведомствосында 
тіркеу міндетті болғанда, мұндай тіркеусіз жүргізген;

осы Заңның 20-бабында көрсетілген мерзімдер өтіп кеткен;

активті иемдену (пайда болу) көздерінің заңдылығын 
тексеруді тағайындау туралы қаулыда аталмаған адамдар активті 
иемдену (пайда болу) көздерінің заңдылығына тексеру жүргізген 
жағдайларда, объектіге кіргізбеуге;

2) активті иемдену (пайда болу) көздерінің заңдылығына 
тексеру жүргізу нысанасына қатысы жоқ мəліметтер мен 
құжаттарды ұсынбауға;

3) активті иемдену (пайда болу) көздерінің заңдылығын 
тексеруді тағайындау туралы қаулыға, сондай-ақ активтерді 
қайтару жөніндегі уəкілетті органның жəне оның лауазымды 
адамдарының шешімдеріне, актілеріне, əрекеттеріне (əрекет-
сіздігіне) осы Заңда белгіленген тəртіппен шағым беруге құқылы. 

2. Активтерді қайтару жөніндегі уəкілетті орган активті 
иемдену (пайда болу) көздерінің заңдылығын тексеруді жүзеге 
асырып жатқан кезде, иемдену (пайда болу) көздерінің заңдылығы 
тексеріліп жатқан активтің меншік иесі болып табылатын субъект 
жəне (немесе) оның үлестес тұлғасы не оның уəкілетті өкілдері:

1) иемдену (пайда болу) көздерінің заңдылығы тексеріліп 
жатқан активтің меншік иесі болып табылатын субъектінің жəне 
(немесе) оның үлестес тұлғасының аумағы мен үй-жайларына 
активтерді қайтару жөніндегі уəкілетті органның лауазымды 
адамдарының кедергісіз кіруін қамтамасыз етуге міндетті.

Активтерді қайтару жөніндегі уəкілетті органның лауазымды 
адамдарының жəне тексеруге тартылған адамдардың режимдік 
объектілердің аумағы мен үй-жайларына кіруі рұқсаттама режимі 
жəне объектішілік режим туралы белгіленген талаптар ескеріліп 
қамтамасыз етіледі;

2) прокуратура органдарының лауазымды адамдарына 
заңдылықтың сақталуын тексеру нəтижелері туралы анықтамаға 
қоса тіркеу үшін қағаз жəне электрондық жеткізгіштердегі 
құжаттарды (мəліметтерді) не олардың көшірмелерін ұсынуға;

3) активті иемдену (пайда болу) көздерінің заңдылығын 
тексеруді тағайындау туралы қаулымен жəне оның нəтижесі 
туралы анықтамамен танысып, оны қол қойып алуға;

4) еңбек қауіпсіздігі жəне еңбекті қорғау туралы талаптарға 
сəйкес активті иемдену (пайда болу) көздерінің заңдылығын 
тексеруді жүзеге асыратын адамдар үшін қажетті жағдайларды 
қамтамасыз етуге міндетті.

22-бап. Активтерді қайтаруға байланысты жолданымдарды 
немесе шағымдарды қарау тəртібі

1. Активтерді қайтару жөніндегі уəкілетті орган иемдену 
(пайда болу) көздерінің заңдылығы тексерудің нысанасы болатын 
активтердің меншік иесі болып табылатын субъектілердің жəне 
(немесе) олардың үлестес тұлғаларының не оның уəкілетті 
өкілдерінің жолданымдарын қарайды. 

Жолданымдар активтерді қайтару жөніндегі уəкілетті органға 
келіп түскен күнінен бастап он бес жұмыс күні ішінде қаралады.

Жолданымды қарау мерзімі жолданымды дұрыс қарау 
үшін маңызы бар нақты мəн-жайларды анықтау қажеттігіне 
байланысты активтерді қайтару жөніндегі уəкілетті орган басшы-
сының немесе оның орынбасарының уəжді шешімімен ақылға 
қонымды, бірақ екі айдан аспайтын мерзімге дейін ұзартылуы 
мүмкін, бұл туралы тұлғаға мерзім ұзартылған күннен бастап үш 
жұмыс күні ішінде хабарланады.

2. Активтерді қайтару жөніндегі уəкілетті органның жəне 
оның лауазымды адамдарының тұлғалар құқықтары мен 
міндеттерін қозғайтын шешімдеріне, актілеріне, əрекеттеріне 
(əрекетсіздігіне) шағымдар тұлғаға актінің қабылданғаны немесе 
əрекеттің жасалғаны (əрекетсіздік) туралы белгілі болған күннен 
бастап үш айдан кешіктірілмей, жоғары тұрған лауазымды адамға 
беріледі. Шағым жасау мерзімі дəлелді себеппен өткізіп алынған 
жағ дайда, бұл мерзімді шағым берген тұлғаның өтінішхаты бо-
йынша жоғары тұрған лауазымды адам қалпына келтіруі мүмкін. 

Шағымды қарау мерзімі келіп түскен күнінен бастап екі 
айды құрайды.

Активтерді қайтару жөніндегі уəкілетті органның шешімімен 
келіспеген жағдайда, оның əрекетіне (əрекетсіздігіне) Қазақстан 
Республикасының заңдарында белгіленген тəртіппен сотқа шағым 
жасалуы мүмкін.

23-бап. Субъектілердің жəне (немесе) олардың үлестес тұлға-
ларының құқықтық кепілдіктері 

1. Субъектінің не оның үлестес тұлғаларының кəсіпкерлік 
қызметті жүзеге асыруына кедергі келтіру мақсатында оған 
қандай да бір нысанда ықпал етуге жол берілмейді.

2. Осы Заңда субъектінің жəне (немесе) олардың үлестес тұл-
ғаларының активті иемдену (пайда болу) көздерінің заңдылығын 
тексеру мəселелері бойынша активтерді қайтару жө ніндегі 
уəкілетті органға жолданымдар беру, активтерді қайт ару 
жөніндегі уəкілетті органның шешімдеріне, актілеріне, əрекет-
теріне (əрекетсіздігіне) шағым жасау құқығына кепілдік беріледі.

3. Активтер келісімдер негізінде ерікті түрде қайтарылған 
жəне тұлғалар жауаптылықтан босатылған жағдайда, олар 
активтерді қайтару жөніндегі уəкілетті органға ұсынған ақпаратты 
оның өзі, өзге де уəкілетті мемлекеттік, құқық қорғау органдары 
мен арнаулы мемлекеттік органдар:

1) өздерінің құзыретіне кіретін мəселелер бойынша оларға 
талап қоюмен жəне арыздармен соттарға жүгіну;

2) көрсетілген келісімдерді жасасқан күннен кейін осы келі-
сімдерді жасасқан тұлғаларға қатысты тіркелген жаңа қылмыстық 
істерді тергеп-тексеру;

3) көрсетілген келісімдер жасалған күнге дейін көрсетілген 
келісімдердің нысанасы болып табылатын активтерге байланысты 
емес іс-əрекеттерге қатысты тіркелген қылмыстық істерді тергеп-
тексеру;

4) көрсетілген келісімдер жасалған күннен кейін осы 
келісімдерді жасасқан тұлғаларға қатысты тіркелген əкімшілік 
құқық бұзушылықтар туралы іс бойынша жаңа іс жүргізуді қозғау;

5) көрсетілген келісімдер жасалған күнге дейін көрсетілген 
келісімдердің нысанасы болып табылатын активтерге байланысты 
емес іс-əрекеттерге қатысты тіркелген əкімшілік іс жүргізулерді 
жүзеге асыру үшін пайдалана алмайды. 

4. Активтерді мемлекетке ерікті түрде қайтару туралы келісім-
нің, бітімгершілік келісімнің немесе кінəні мойындау жəне заңсыз 
иемденілген активтерді қайтару туралы процестік келісімнің немесе 
Қазақстан Республикасының заңнамасына қайшы келмейтін, оның 
ішінде шет мемлекеттердің заңнамасына сəйкес жасалған өзге де 
келісімдердің барлық талабын орындаған субъект жəне (немесе) 
оның үлестес тұлғалары Қазақстан Республикасының заңнамасында 
көзделген жағдайларда, жауаптылықтан босатылуы мүмкін.

4-тарау. АКТИВТЕРДІ ҚАЙТАРУ 
ТƏСІЛДЕРІ МЕН ТƏРТІБІ

24-бап. Активтерді қайтару тəсілдері (тетіктері)
1. Активтерді қайтару ерікті немесе мəжбүрлі сипатта 

болуы мүмкін. 
2. Активтерді ерікті түрде қайтару заңсыз иемденілген 

активтердің барлығын немесе бір бөлігін мемлекетке беру арқылы 
жүзеге асырылады.

3. Активтерді мəжбүрлеп қайтару осы Заңда жəне Қазақстан 
Республикасының өзге де заңнамалық актілерінде көзделген 
тəртіппен, Қазақстан Республикасының, шет мемлекеттердің 
сот актілері немесе шет мемлекеттердің құзыретті органдарының 
шешімдері негізінде жүзеге асырылады.

25-бап. Активтерді ерікті түрде қайтару 
1. Тізілімге енгізілген тұлғалар, сондай-ақ меншігінде, 

иелігінде немесе бақылауында активтер болатын өзге де тұлғалар 
өздерінің меншігіндегі, пайдалануындағы, иелігіндегі немесе 
бақылауындағы активтерді:

1) активтерді ерікті түрде қайтару туралы келісім;
2) Қазақстан Республикасының азаматтық процестік 

заңнамасына сəйкес бітімгершілік келісім;
3) Қазақстан Республикасының қылмыстық жəне қылмыстық-

процестік заңнамасына сəйкес кінəні мойындау жəне активтерді 
қайтару туралы процестік келісім;

4) Қазақстан Республикасының заңнамасына қайшы келмей-
тін өзге де келісімдер жасасу арқылы мемлекетке ерікті түрде 
қайтаруға құқылы. 

2. Активтерді ерікті түрде қайтару туралы келісім жəне Қазақ-
стан Республикасының заңнамасына қайшы келмейтін өзге де 
келісімдер активтерді мемлекет кірісіне айналдыру тура лы талап 
қою берілгенге дейін тұлға мен активтерді қайтару жөніндегі 
уəкілетті орган арасында жасалады.

3. Қазақстан Республикасының соттарында активтерді мемле-
кеттің кірісіне айналдыру туралы азаматтық істер қозғалған 
тұлғалармен жасалған бітімгершілік келісімдерді тиісті азаматтық 
істі қарайтын сот бекітуге тиіс. 

4. Шет мемлекеттердің қолданылатын заңнамасына сəйкес 
жасалған, активтерді ерікті түрде қайтару туралы келісімдердің 
тарабы болып Қазақстан Республикасының атынан активтерді 
қайтару жөніндегі уəкілетті орган əрекет етеді.

Активтерді қайтару жөніндегі уəкілетті орган активтерді 
ерікті түрде қайтару туралы келісім жобасын дайындау барысында 
тұлғамен бірлесіп, келісу рəсімдерін жүргізеді, соның шеңберінде 
мемлекетке беруге жататын активтер тізбесі жəне оларды беру 
шарттары айқындалады.

Шарттар ақшаны төлеуді, активтердің бір бөлігін немесе 
барлығын беруді, толық алынбаған салықтар мен бюджетке 
төленетін басқа да міндетті төлемдердің сомасын, сондай-
ақ өсімпұл мен айыппұлдардың сомасын жəне Қазақстан 
Республикасының заңнамасын бұзу салдарынан туындаған, 
келтірілген залалдың сомасын, тұлға активтерді иеленген жалпы 
кезеңде алған үстеме кірістердің, бірақ мемлекетке келтірілген 
залалдан, субъект жəне (немесе) оның үлестес тұлғалары активті 
иемдену кезінде қабылдаған орындалмаған инвестициялық жəне 
өзге де міндеттемелерден жəне өзге де іс-шаралардан кем емес 
сомасын мемлекетке өтеуді көздеуі мүмкін.

Активтерді ерікті түрде қайтару туралы келісімнің шарттарын 
айқындау кезінде активті дамытуға қосқан үлесі, активтен 
алынған кірістерді қайта инвестициялау, құрылған жұмыс 
орындарының саны жəне активтің тиімділігі мен пайдаланылу 
шарттарын сипаттайтын өзге де факторлар ескеріледі.

(Жалғасы. Басы 1, 6-беттерде)

(Соңы 8-бетте)

(Жалғасы. Басы 1-бетте)

1-тармақтың бірінші бөлігі мынадай редакцияда жазылсын:
«1. Қазақстан Республикасының Бас прокуратурасы, оған 

бағынысты ведомстволар, білім беру ұйымы, əскери проку-
ратура жəне көлік прокуратурасы органдары, облыстардың 
прокуратуралары мен оларға теңестірілген (республикалық 
маңызы бар қалалардың жəне астананың) прокуратуралар, 
аудандық жəне оларға теңестірілген (қалалық, ауданаралық, 
сондай-ақ мамандандырылған) прокуратуралар прокурату-
ра органдарының бірыңғай орталықтандырылған жүйесін 
құрайды.»;

5-тармақ мынадай редакцияда жазылсын:
«5. Прокуратураның ведомстволарын, мекемелерін, білім 

беру ұйымын құру, қайта ұйымдастыру жəне тарату, олардың 
мəртебесі мен құзыретін айқындау Қазақстан Республикасының 
заңнамасында белгіленген тəртіппен жүзеге асырылады.»;

2) 6-бапта:
мынадай мазмұндағы 3-1) тармақшамен толықтырылсын:
«3-1) заңсыз иемденілген активтерді анықтау жəне мем-

лекетке қайтару жөніндегі қызметті (бұдан əрі – активтерді 
қайтару);»;

4) тармақша мынадай редакцияда жазылсын:
«4)  қылмыстық-құқықтық салада  халықаралық 

ынтымақтастықты, шет мемлекеттердің құзыретті органдарында 
жəне халықаралық ұйымдарда қылмыстық қудалау, активтерді 
қайтару мəселелері бойынша, шетелдік жəне халықаралық 
соттарда (төреліктерде) прокуратураның құзыретіне жататын, 
оның ішінде активтерді қайтаруға байланысты азаматтық талап 
қоюды шетелдік соттарға беру жөніндегі мəселелер бойынша 
мемлекеттің мүдделерін білдіруді, халықаралық шарттар 
жасасуды, қылмыстық-құқықтық саладағы жəне активтерді 
қайтару саласындағы халықаралық шарттардың жобаларын 
келісуді;»;

3) 7-баптың 2-тармағының 5) тармақшасы мынадай 
редакцияда жазылсын:

«5) шет мемлекеттердің құзыретті органдарында жəне 
халықаралық ұйымдарда қылмыстық қудалау, активтерді 
қайтару мəселелері бойынша, шетелдік жəне халықаралық 
соттарда (төреліктерде) прокуратураның құзыретіне жататын 
мəселелер бойынша мемлекеттің мүдделерін білдіреді, халық-
аралық шарттар жасасады, қылмыстық-құқықтық саладағы 
жəне активтерді қайтару саласындағы халықаралық шарттардың 
жобаларын келіседі;»;

4) 9-баптың 5) жəне 13) тармақшалары мынадай редакцияда 
жазылсын:

РЕСМИ

Активтерді ерікті түрде қайтару туралы келісімнің шарт-
тарында тұлға кəсіпкерлік қызметті жүргізудің, оның ішінде 
Қазақстан Республикасының нормативтік құқықтық актілерінде 
белгіленген бəсекелестік емес қолайлы жағдайларына байланыс-
ты, сол сияқты тиісті тауарлар, жұмыстар немесе қызметтер 
нарығында экономикалық ресурстарды нақты шоғырландыру 
нəтижесінде, оның ішінде тиісті тауар нарығында үстем немесе 
монополиялық жағдайға ие болатын жəне (немесе) ие болған 
нарық субъектілерінің акцияларын (жарғылық капиталдарға 
қатысу үлестерін) тікелей немесе жанама иелену жолымен 
үстеме кірістер алған жағдайда, тұлға активтерді иеленген жалпы 
кезеңде алған осындай үстеме кірістердің сомасын қайтару 
көзделуге тиіс. 

Тұлға алған үстеме кірістердің сомасын есептеу тəртібін 
Қазақстан Республикасының Үкіметі бекітеді. 

Активтерді ерікті түрде қайтару туралы келісімнің шартта-
рында Қазақстан Республикасына қаражатты қайта инвести-
циялауды, кəсіпорындарда қосымша жұмыс орындарын құруды, 
өндірістік қуаттарды экологиялық тұрғыдан жаңғыртуға ин-
вестицияларды жəне тараптар келіскен басқа да шараларды 
қоса алғанда, мемлекет пен Қазақстан Республикасы халқының 
бұзылған мүдделерін қалпына келтіруге бағытталған қажетті 
шараларды іске асыру да көзделуге тиіс.

Активтерді ерікті түрде қайтару туралы келісімді жасасу, 
оның ішінде қайтарылуға жататын активтерді (көлемін, құрамын), 
активті дамыту жөніндегі шараларды жəне өзге де шараларды 
айқындау шарттары мен тəртібін Қазақстан Республикасының 
Үкіметі бекітеді.

5. Активтерді қайтаратын тұлға келісім жасалатын күнге 
дейін бес жұмыс күнінен ерте емес уақытта, қайтарылатын 
активтерге өз есебінен орындалған тəуелсіз бағалауды ұсынуға 
тиіс, оның нəтижелері мемлекетке қайтарылуға жататын соманы 
айқындау кезінде есепке алу үшін активтерді қайтару жөніндегі 
уəкілетті органға берілуге тиіс.

6. Активтерді қайтару жөніндегі уəкілетті орган активтерді 
ерікті түрде қайтару туралы келісімнің шарттары орындалмаған 
жағдайда, активтерді мемлекет кірісіне айналдыру туралы 
жəне шығыстардың, оның ішінде талап қоюға байланысты 
шығыстардың сомасын өндіріп алу туралы талап қоюмен сотқа 
жүгінеді.

Келісім жасасқан тұлғалардың өздеріне қатысты активтерді 
мəжбүрлеп қайтару жөніндегі шаралар қолданылатын өзге 
де активтері кейіннен анықталған жағдайда, мұндай тұлғалар 
келісімдерді жасасқан күнгі жағдай бойынша активтерді 
иеленудің жалпы кезеңінде алған үстеме кірістердің сомасын 
мемлекетке толық көлемде қайтаруға, сондай-ақ мемлекетке 
келтірілген залалды өтеуге міндетті.

Осы тармақтың екінші бөлігінде көзделген ережелер 
активтерді қайтару жөніндегі уəкілетті органның келісім жасасқан 
тұлғалардың кейіннен анықталған барлық өзге де активтерін, сол 
сияқты олармен байланысты үстеме кірістер мен залалдарды 
толық көлемде мемлекет кірісіне мəжбүрлеп айналдыру жөніндегі 
шараларды іске асыру құқықтарын жоққа шығармайды.

7. Осы бапта көзделген шарттар активтерді ерікті түрде 
қайтару жөніндегі келісімдерге, бітімгершілік жəне өзге де 
келісімдерге енгізілуге тиіс.

26-бап. Активтерді мемлекет кірісіне мəжбүрлеп айналды-
ру негізі 

1. Активтерді пайда болуы түсініксіз активтер деп тану 
Қазақстан Республикасы соттарының азаматтық сот ісін жүргізу 
тəртібімен шығарылған шешімдері бойынша активтерді мемлекет 
кірісіне мəжбүрлеп айналдыруға негіз болады.

2. Азаматтық сот ісін жүргізуде активтерді мемлекет кірісіне 
мəжбүрлеп айналдыру үшін негіздер мыналарға:

1) қылмыстық сот ісін жүргізу қағидалары бойынша айыптау 
үкімінің болуына;

2) қылмыстық іс бойынша іс жүргізудің аяқталуына, ақтау 
үкімінің шығарылуына, қылмыстық іс бойынша іс жүргізудің 
тоқтатылуына;

3) Қазақстан Республикасының қылмыстық-процестік 
заңнамасында көзделген тəртіппен тіркелген жəне жүргізілетін 
сотқа дейінгі тергеп-тексерудің болуына;

4) іс-əрекеттерді жасау кезінде қолданыста болған заңдарға 
сəйкес қылмыстық деп сараланатын жəне жазаланатын осы іс-
əрекеттерге қатысты қылмыстық жауаптылыққа тартудың ескіру 
мерзімдерінің өтуіне;

5) осы Заң қолданысқа енгізілген күнге дейін қабылданған, 
мүлікті заңдастыруға байланысты рақымшылық жасау жəне 
(немесе) қылмыстық жауаптылықтан босату туралы заңнамалық 
актілердің (тиісті заңнамалық актілердің шарттары бойынша 
заңдастыруға жатпайтын, сыбайлас жемқорлық жəне өзге де 
қылмыс санаттарын жасау нəтижесінде алынған мүлікке қатысты) 
болуына қарамастан қолданылуы мүмкін.

3. Азаматтық сот ісін жүргізуде активтерді мемлекет кірісіне 
мəжбүрлеп айналдыру осы іс-əрекеттерді жасау кезінде қол-
даныл ған заң нормаларына сəйкес іс-əрекеттердің заңдылығы, 
қылмыстылығы жəне жазалануы мəселелерін саралау кезінде 
жүзеге асырылады.

27-бап. Активтерді азаматтық сот ісін жүргізу шеңберінде 
мəжбүрлеп қайтару ерекшеліктері

1. Активтерді қайтару жөніндегі уəкілетті орган тізілімге 
енгізілген тұлға активтерінің иемдену (пайда болу) көздерінің 
заңдылығына қисынды күмəн келтірген жағдайда, комиссия 
материалдарды қарағаннан кейін прокурор барлық қажетті мəн-
жайларды қарау негізінде, комиссияның ұсынымдарын негізге 
ала отырып, мұндай активтерді пайда болуы түсініксіз активтер 
ретінде мемлекет кірісіне айналдыру туралы сотқа талап қоюды 
беру жөнінде шешім қабылдайды.

2. Прокурордың активтерді мемлекет кірісіне айналдыру 
туралы талап қоюы:

1) субъектілердің жəне (немесе) олардың үлестес тұлғала ры-
ның, олардың мұрагерлерінің жəне құқықтық мирасқор лары ның;

2) активтерді субъектілерден жəне (немесе) олардың үлестес 
тұлғаларынан өтеусіз түрде не нарықтық емес жағдайларда 
иемденген не осындай мүліктің қылмыстық не өзге де заңсыз 
жолмен пайда болғаны туралы білген немесе білуге тиіс болған 
өзге де (осы тармақтың 1) тармақшасында көрсетілмеген) 
тұлғалардың меншігіндегі активтерге қатысты берілуі мүмкін.

Осы Заңның 26-бабы 2-тармағының 1) – 5) тармақшаларында 
көрсетілген мəн-жайлар осы тармақта көрсетілген азаматтық 
талап қоюды қайтаруға негіз болмайды, талап қоюды беруге 
жəне оларды сот ісін жүргізуге қабылдауға, азаматтық сот ісін 
жүргізу тəртібімен істі қарауға жəне соттың шешім шығаруына 
кедергі келтірмейді.

Активтерді пайда болуы түсініксіз активтер деп тану негізі 
бойынша берілетін талап қоюға комиссия хаттамасынан үзінді-
көшірме қоса тіркеледі. 

Талап қоюды қарау осы Заңда белгіленген ерекшеліктер 
ескеріліп, Қазақстан Республикасының Азаматтық процестік 
кодексінде көзделген қағидалар бойынша жүзеге асырылады. 

Соттың істі қарау мерзімі істі сот талқылауына дайындау 
аяқталған күннен бастап алты айдан аспайды. 

Істі қарау мерзімі оның нақты күрделілігі, іске қатысатын 
тұлғалардың мүдделері ескеріле отырып, қисынды əрі жеткілікті 
болуы есепке алынып, қосымша бір жылға дейінгі мерзімге 
ұзартылуы мүмкін.

Жауапкердің келмеуі істі қарауға кедергі болмайды.
3. Қазақстан Республикасының заңнамалық актілерінде 

көзделген жағдайларды қоспағанда, адал иемденушіден активті 
талап ету жүргізілмейді. 

Егер мемлекетке қайтарылуға жататын актив адал иемдену-
шіге берілсе немесе оны сəйкестендіру, бөлу немесе мемлекеттің 
кірісіне айналдыру мүмкін болмаса, онда активтерді қайтару 
жөніндегі уəкілетті орган тиісті талаптарды мəлімдеген кезде 
сот шешімімен жауапкерден талап қою берілген кездегі жағдай 
бойынша, көрсетілген активтің нарықтық құны мөлшеріндегі 
сома өндіріп алынуы мүмкін.

4. Егер мемлекетке қайтарылуға жататын активке адал 
кредиторлардың заңмен қорғалатын құқықтарымен, сондай-ақ 
өзге де тұлғалардың Қазақстан Республикасының заңдарында 
көзделген құқықтарымен ауыртпалық салынса, онда талапкердің 
талап етуі бойынша сот шешімімен актив мемлекет кірісіне 
айналдырылуы мүмкін не жауапкерден талап қою берілген 
кездегі жағдай бойынша, көрсетілген активтің нарықтық құны 
мөлшеріндегі сома өндіріп алынуы мүмкін.

Актив мемлекет кірісіне айналдырылған кезде адал 

кредитор лар мен өзге де тұлғалардың заңмен қорғалатын 
құқықтары Қазақстан Республикасының заңдарында не шарттарда 
көзделген негіздер бойынша олардың қолданылу мерзімі өткенге 
немесе тоқтатылғанға дейін сақталады. 

Активтер мемлекет кірісіне айналдырылған жағдайда, 
жосықсыз кредиторлардың өздері қамтамасыз ететін міндет-
темелер бойынша активтерге қатысты мүліктік құқықтары соттың 
осындай активтерді мемлекет кірісіне айналдыру туралы шешімі 
заңды күшіне енген кезден бастап тоқтатылады. 

Өтеусіз түрде не нарықтық емес жағдайларда шарттар 
жасасқан жəне тізілімге енгізілген тұлғаларға қатысты үлестес 
болып табылатын, үлестес болуын сот анықтаған тұлғалар адал 
креди тор ларға (кез келген мүліктік құқықты адал иемденушілерге) 
жатпайды.

5. Егер мүлікке тұлғамен үлестес заңды тұлғаның немесе оны-
мен туыстық қатынастары бар тұлғаның мүліктік құқықтарымен 
ауыртпалық салынса не егер мүлік тиесілі болатын тұлға осы 
мүліктік құқықтардың бенефициары болса, онда осы құқықтар 
соттың мүлікті мемлекет кірісіне айналдыру туралы шешімі заңды 
күшіне енген кезден бастап тоқтатылады.

6. Прокурор банкке көрсетілген мемлекеттік қолдау 
сомалары шегінде, зиян келтірген тұлғалардың əрекеттерімен 
(əрекетсіздігімен) келтірілген осындай зиянды, сондай-ақ егер 
мұндай əрекеттердің (əрекетсіздіктің) салдарынан банктер 
алынған мемлекеттік қолдау сомаларын мемлекетке өз бетінше 
қайтара алмайтындай жағдайда болса, мемлекеттің банкке 
мемлекеттік қолдау көрсетуге жұмсалған шығыстарын өтеуді 
мемлекеттің атынан талап етуге құқылы. Тұлғалардың өздері 
келтірген зиянды жəне мемлекеттің банкке мемлекеттік қолдау 
көрсетуге жұмсалған шығыстарын өтеуі банктің мемлекетке 
қайтаруға тиісті сомаларының мөлшерін осындай зиян мен 
шығыстардың өтелген сомасы шегінде азайтады.

7. Активтерді мемлекет кірісіне айналдыру туралы талап 
қоюда тұлға (тұлғалар тобы) активті иеленген бүкіл кезең ішінде 
алған үстеме кірістерді қайтару, мəмілелерді жарамсыз деп 
тану туралы талаптар, активтерді қайтару бойынша жүргізілген 
шығыстарды өтей отырып, бөтеннің иелігінен талап етіп алдыру 
туралы талаптар жəне өзге де заңды талаптар қамтылуы мүмкін. 

28-бап. Пайда болуы түсініксіз активтерді мемлекет кірісіне 
мəжбүрлеп айналдыру

1. Пайда болуы түсініксіз активтерді мемлекет кірісіне 
айналдыру туралы талап қоюды қарау кезінде мынадай мəн-
жайлар:

1) активтерді сəйкестендіруге мүмкіндік беретін мəліметтер 
(сипаттамасы, тұрған жері жəне өзге де мəліметтер);

2) активтердің жауапкерге тиесілі болуы жəне жауапкерге 
не оның үлестес тұлғаларына қатысты тізілімге енгізу үшін осы 
Заңда көзделген негіздердің болуы;

3) жауапкердің не оның үлестес тұлғаларының активтерді 
иемдену құны немесе ол болмаса, иемдену кезіндегі нарықтық 
құны, егер құны белгіленбесе, онда талап қою берілген кездегі 
нарықтық құны;

4) жауапкердің не оның үлестес тұлғаларының заңды кіріс-
терінің не активтерді иемдену үшін пайдаланылған шығыстарын 
жабудың өзге де заңды көздерінің мөлшері жəне осындай кірістер 
не оларды иемдену үшін шығыстарды жабу көздері мөлшерінің 
сəйкестігі;

5) істі дұрыс қарау үшін маңызы бар өзге де мəн-жайлар 
дəлелденуге жатады.

Талапкер осы тармақтың 1) жəне 2) тармақшаларында 
көрсетілген мəн-жайларды ақылға қонымды анықтылық дəре-
жесінде дəлелдеуге тиіс.

Жауапкер осы тармақтың 3) – 4) тармақшаларында көрсетілген 
мəн-жайлар бойынша айқын əрі сенімді дəлелдемелерді ұсынуға 
тиіс.

Егер талапкер жауапкердің талап қойылған активтерді тікелей 
немесе жанама түрде иемденуі (алуы) заңнаманы, оның ішінде 
квазимемлекеттік сектор субъектілерін не өзге де тұлғаларды 
қоса алғанда, мемлекеттің, мемлекеттік кəсіпорындардың, 
мемлекеттік мекемелердің, жарғылық капиталына мемлекет 
тікелей немесе жанама қатысатын ұйымдардың мүліктік құқық-
тарына не мүдделеріне залал келтіруге алып келген елеулі түрде 
бұзу арқылы жүзеге асырылғанын анықтылығын ескере отырып 
дəлелдесе, онда жауапкер олай емес екендігіне айқын əрі сенімді 
дəлелдемелер ұсынуға тиіс. Егер талапкер жауапкердің талап 
қойылған активтерді тікелей немесе жанама түрде иемденуі 
(алуы) заңнаманы, оның ішінде квазимемлекеттік сектор 
субъектілерін не өзге де тұлғаларды қоса алғанда, мемлекеттің, 
мемле кеттік кəсіпорындардың, мемлекеттік мекемелердің, жар-
ғылық капиталына мемлекет тікелей немесе жанама қатысатын 
ұйымдардың мүліктік құқықтарына не мүдделеріне залал 
келтіруге алып келген елеулі түрде бұзу арқылы иемденілген 
(алынған) өзге де активтерді (өзге де активтерді не олардан түскен 
кірістерді) пайдаланудан немесе өткізуден түскен кірістерді 
тарта отырып жүзеге асырылғанын анықтылығын ескере отырып 
дəлелдесе, онда жауапкер олай емес екендігіне дəлелдемелер 
ұсынуға тиіс. Егер жауапкер сотқа осындай дəлелдемелерді 
ұсынбаса, онда сот тиісті активтерді толығымен не олардың бір 
бөлігін иемденудің (алудың) заңды көздері пайдаланыла отырып, 
иемденілген (алынған) деп тани алмайды.

Өзге мəн-жайларды өз талаптарының немесе қарсылық-
тарының негізі ретінде оларға сілтеме жасайтын тұлға Қазақстан 
Республикасының Азаматтық процестік кодексінде көзделген 
дəлелдеудің жалпы қағидалары бойынша дəлелдейді.

2. Талап қою нысанасы болып табылатын активтер, егер 
жауапкер осы Заңға сəйкес мəн-жайларды дəлелдемесе немесе 
талапкер көрсеткен мəн-жайлардың болуын жоққа шығармаса, 
сот шешімі негізінде пайда болуы түсініксіз активтер ретінде 
мемлекеттің кірісіне мəжбүрлеп өтеусіз айналдырылуға жатады.

3. Активтерді пайда болуы түсініксіз активтер ретінде 
мемлекет кірісіне айналдыру туралы талап қою үшін талап 
қоюдың ескіру мерзімі бес жылды құрайды.

Активтерді пайда болуы түсініксіз активтер ретінде мемлекет 
кірісіне айналдыру туралы талап қою үшін талап қоюдың ескіру 
мерзімінің өтуі тұлға (тұлғалар тобы) активтерді ашып көрсету 
туралы декларацияны ұсынған күннен басталады. Егер декларация 
ұсынылмаса, талап қоюдың ескіру мерзімінің өтуі тұлға (тұлғалар 
тобы) активтерді ашып көрсету туралы декларацияны ұсынуға 
құқылы болған мерзім өткен күннен басталады.

29-бап. Сот шешімі жəне оның орындалуы
1. Сот шешімі Қазақстан Республикасы Азаматтық процестік 

кодексінің 223-бабының талаптарына сəйкес шығарылады.
2. Егер істі қарау кезінде талап қоюдың нысанасы болып 

табылатын активтер кредиторлардың мүліктік құқықтарын қамта-
масыз ететіні анықталса, сот шешімінде осындай кредиторлардың 
осы Заңға сəйкес адалдығы немесе жосықсыз екендігі туралы 
тұжырым болуға тиіс.

Активтер, оның ішінде қолма-қол ақшасыз нысандағы ақша, 
құжатсыз бағалы қағаздар бойынша талап қою қанағаттандырылған 
жағдайда, сот шешімінде осындай активтерді сəйкестендіру үшін 
жеткілікті ақпарат (шот деректемелері, шот иесі туралы деректер, 
активтерге құқықтарды есепке алуды жүргізетін тұлға туралы 
деректер жəне басқа да деректер) қамтылуға тиіс.

30-бап. Активті ақшалай баламада тəркілеу не мемлекет 
кірісіне айналдыру мүмкіндігі 

1. Осы Заңда көзделген активтерді қайтару тəсілдері 
(тетіктері), алдын ала қамтамасыз ету шаралары, қамтамасыз ету 
шаралары ішінара немесе толық өзгертілген немесе түрлендірілген 
не өздеріне активтер ішінара немесе толық қосылған активтерге 
қатысты, осындай өзгерту, түрлендіру не қосу тəсіліне қарамастан 
қолда нылуы, сол сияқты осындай активтерді пайдалану арқылы 
алынған нəтижеге, өнімдерге, кірістерге қатысты қолданылуы 
да мүмкін.

2. Егер заңсыз иемденілген активтер басқа активтерге толық 
немесе ішінара қосылған болса, заңсыз иемденілген активтердің 
белгіленген құнына сəйкес келетін қосылған активтердің бір 
бөлігі ғана қайтарылуға жатады. Тыйым салу жəне өзге де алдын 
ала қамтамасыз ету шаралары, қамтамасыз ету шаралары заңсыз 
иемденілген активтерге қатысты белгіленуі мүмкін.

3. Егер қайтарылуға жататын активтерді заттай қайтару 
мүмкін болмаса, прокурор сотқа тиісті талап қоюды берген күнге 
осындай активтердің ақшалай немесе өзге де мүлік түріндегі құны 
өтелуге жатады.

31-бап. Азаматтық іс жүргізуді қозғаудың өзге де негіздері
1. Осы тараудың қағидалары бойынша Қазақстан Респуб-

ликасының сотында активтерді мемлекет кірісіне айналдыру 
туралы істер бойынша іс жүргізу Қазақстан Республикасының 
халықаралық шарттарында жəне заңнамасында көзделген 

жағдайларда, тікелей шет мемлекеттің құзыретті органының 
арызы бойынша қозғалуы мүмкін.

2. Сот Қазақстан Республикасының халықаралық шартта-
рында көзделген жағдайларда, тəркіленген мүлікті немесе мем-
лекет кірісіне айналдырылған активті не оның ақшалай балама-
сын толығымен немесе бір бөлігін шет мемлекетке беру туралы 
шешім шығаруға құқылы.

5-тарау. АРНАУЛЫ МЕМЛЕКЕТТІК ҚОР ЖƏНЕ 
 БАСҚАРУШЫ КОМПАНИЯ

32-бап. Арнаулы мемлекеттік қор
1. Арнаулы мемлекеттік қор – Қазақстан Республикасының 

заңна масында айқындалатын тəртіппен Қазақстан Республи-
касының əлеуметтік, экономикалық жобаларын, сондай-ақ 
активтерді қайтару жөніндегі уəкілетті органның шығыстарын 
қаржы ландыру мақсатында түсімдерді есепке жатқызу жəне 
ақшаны жұмсау үшін Қазақстан Республикасының Бюджет 
кодексіне сəйкес бюджетті атқару жөніндегі орталық уəкілетті 
органда ашылған қолма-қол ақшаны бақылау шоты.

2. Арнаулы мемлекеттік қордың қаражатын бөлу Қазақстан 
Республикасының Бюджет кодексіне сəйкес Республикалық 
бюджет комиссиясында орталық мемлекеттік органдардың 
ұсыныстары міндетті түрде қарала отырып жүзеге асырылады.

Бюджетті атқару жөніндегі орталық уəкілетті орган Арнаулы 
мемлекеттік қор қаражатының түсімдері мен жұмсалуы туралы 
ақпаратты жыл сайын жариялауға тиіс. 

3. Арнаулы мемлекеттік қордың түсімдері мыналар болып 
табылады:

1) ақша, оның ішінде осы Заңда жəне Қазақстан Респуб-
ликасының басқа да заңдарында белгіленген тəртіппен 
қайтарылған мүлікті өткізуден түскен ақша;

2) Қазақстан Республикасының заңнамасына сəйкес 
басқарушы компанияның меншігіне не оның активтерді басқару 
жөніндегі қызметі нəтижесінде түскен өзге мүлікті өткізуден 
алынған ақша. 

Арнаулы мемлекеттік қордың қаражатын пайдалану жəне 
мониторингтеу тəртібін бюджетті атқару жөніндегі орталық 
уəкілетті орган айқындайды.

Əлеуметтік жəне экономикалық жобаларды іріктеу жəне 
олардың өлшемшарттарын айқындау тəртібін мемлекеттік 
жоспарлау жөніндегі орталық уəкілетті орган əзірлейді.

33-бап. Басқарушы компания
1. Басқарушы компания Қазақстан Республикасының 

Үкіметі жалғыз құрылтайшысы жəне қатысушысы болатын 
коммерциялық ұйым болып табылады.

Басқарушы компанияның мақсаттары осы Заңда жəне 
Қазақстан Республикасының басқа да заңдарында белгіленген 
тəртіппен қайтарылған активтерді басқару, сақталуын қамтамасыз 
ету, өткізу болып табылады.

2. Басқарушы компанияның мүлкі:
1) осы Заңда көзделген тəртіппен қайтарылған активтер;
2) өз қаражаты есебінен құралады. 
Ақшалай нысанда қайтарылған активтер тікелей Арнаулы 

мемлекеттік қордың есебіне жатқызылады.
Басқарушы компания өз қаражаты бойынша жəне осы Заң 

мен Қазақстан Республикасының басқа да заңдарында көзделген 
тəртіппен қайтарылған активтер бойынша бухгалтерлік есепке 
алуды жүргізеді жəне бөлек қаржылық есептілікті ұсынады.

3. Басқарушы компанияның міндеттері:
1) мемлекетке қайтарылған активтерді оның атынан менші-

гіне қабылдау; 
2) мемлекет кірісіне айналдырылған активтердің сақталуын 

жəне ұсталуын қамтамасыз ету;
3) активтерге билік ету; 
4) активтерді өткізуден түскен қаражатты Арнаулы мемлекет-

тік қорға аударуды қамтамасыз ету болып табылады.
4. Басқарушы компанияға берілген активтер:
1) кепіл нысанасы бола алмайды;
2) кредиторлардың талабы бойынша өндіріп алынбайды;
3) мүлікке тыйым салу немесе өзге де ауыртпалық салу 

нысанасы бола алмайды;
4) басқарушы компания мен үшінші тұлғалардың міндетте-

мелері бойынша инкассолық өкіммен өндіріп алынбайды;
5) мерзімінде орындалмаған салық міндеттемесінің орында-

луын қамтамасыз ету нысанасы бола алмайды;
6) регрессиялық талаптар тəртібімен өндіріп алынбайды;
7) өзге де міндеттемелер бойынша, оның ішінде басқарушы 

компанияның міндеттемелері бойынша қамтамасыз ету нысанасы 
бола алмайды.

5. Басқарушы компания алдағы жылға арналған республи-
калық бюджеттен қаржыландыру болмаған жағдайда, өз қызметі 
үшін комиссиялық сыйақы алуға құқылы, оның шамасын 
Қазақстан Республикасының Үкіметі белгілейді. 

Комиссиялық сыйақылар сомасы тиісті қаржы жылында 
басқарушы компанияның ағымдағы шығыстарын қаржыландыру 
үшін қажетті қаражат сомасымен шектеледі. 

6. Басқарушы компанияны құру кезінде қамқоршылық кеңес 
құралады, оның құрамына Қазақстан Республикасы Парла ментінің 
депутаттары, қоғам өкілдері жəне тəуелсіз сарапшылар кіре алады.

7. Басқарушы компанияға берілген активтерді басқару 
тəртібін мемлекеттік мүлікті басқару жөніндегі орталық уəкілетті 
орган айқындайды. 

8. Басқарушы компанияның осы Заңда жəне Қазақстан 
Республикасының басқа да заңдарында белгіленген тəртіппен 
қайтарылған активтерді басқару, сақталуын қамтамасыз ету, 
өткізу жөніндегі қызметі бөлігінде осы Заңда реттелген құқықтық 
қатынастарға Қазақстан Республикасының мемлекеттік сатып алу 
туралы заңнамасы қолданылмайды.

Бұл ретте, басқарушы компанияның қызметі мен жұмыс 
істеуін қамтамасыз ету үшін тауарларды, жұмыстарды, көрсе-
тілетін қызметтерді сатып алу мемлекеттік сатып алу туралы 
заңнамаға сəйкес жүзеге асырылады.

9. Сот мүліктің мемлекет меншігіне түсуіне негіз болған 
актінің күшін жойған (тиісті бөлігін өзгерткен) жағдайда, 
басқарушы компания мүлікті заттай қайтаруды жүргізеді. Егер 
мүлік Қазақстан Республикасының активтерді қайтару тура-
лы заңнамасында белгіленген тəртіппен өткізілген болса, оны 
өткізуден алынған қаражат шегінде құнын өтеу жүргізіледі. 
Шығын Қазақстан Республикасы Азаматтық кодексінің 9-ба-
бының 4-тармағына сəйкес өтелуге жатады.

34-бап. Басқарушы компанияның қызметіне аудит 
1. Мемлекеттік мүлік жөніндегі уəкілетті орган басқарушы 

компанияның активтерді тиісінше басқармау фактілерін немесе 
активтерді заңсыз иеліктен шығару немесе оған өзге де билік ету 
əрекеттерін анықтаған жағдайда, бұл туралы активтерді қайтару 
жөніндегі уəкілетті органға, тиісті құқық қорғау органдарына 
осы фактілерді тексеруі жəне Қазақстан Республикасының 
заңнамасында көзделген шараларды қабылдауы үшін хабарлайды 
жəне тиісті активтерді басқарушыны немесе басқарушы 
компанияның лауазымды адамдарын шеттету жөніндегі іс-
шараларды кейінге қалдырмай жүзеге асырады.

2. Басқарушы компания қамқоршылық кеңестің ұсынуы 
бойынша жылдық қаржылық есептілікке аудит жүргізу үшін үш 
жылда бір реттен жиілетпей аудиторлық ұйымды тарта алады.

6-тарау. АКТИВТЕРДІ ҚАЙТАРУ МАҚСАТЫНДАҒЫ
 ХАЛЫҚАРАЛЫҚ-ҚҰҚЫҚТЫҚ ЫНТЫМАҚТАСТЫҚ
35-бап. Активтерді қайтару мақсатындағы халықаралық-

құқықтық ынтымақтастықтың жалпы қағидаттары
1. Қазақстан Республикасының Бас прокуратурасы Қазақстан 

Республикасының халықаралық шарттары мен заңнамасына 
сəйкес шет мемлекеттердің құзыретті органдарымен жəне 
ұйымдарымен, халықаралық ұйымдармен активтерді іздеу (ашып 
көрсету), пайда болу заңдылығын растау саласында, алдын ала 
қамтамасыз ету шараларын, қамтамасыз ету шараларын қолдану, 
қайтару саласында халықаралық-құқықтық ынтымақтастықты 
жүзеге асырады.

Тиісті халықаралық шарт болмаған жағдайда, халықаралық-
құқықтық ынтымақтастық өзаралық қағидат негізінде жүзеге 
асырылуы мүмкін.

2. Активтерді қайтару мақсатындағы халықаралық-құқықтық 
ынтымақтастық Қазақстан Республикасының халықаралық 
шарттары мен заңнамасында көзделген тəртіппен, мыналар:

1) құқықтық көмек туралы сұрау салу жіберу, шет 
мемлекеттердің құзыретті органдарынан келген құқықтық көмек 
туралы сұрау салудың орындалуына жəрдемдесу; 

2) заңсыз иемденілген активтерге қатысты, сондай-ақ 
активтерді заңсыз шығаруға қатысы бар жеке тұлғаларға, 

ұйымдарға жəне бенефициар меншік иелеріне, басқа да байла-
нысты құқық бұзушылықтарға, ақшамен жəне (немесе) өзге 
мүлікпен жасалатын операцияларға қатысты ақпарат, мəліметтер 
мен құжаттар беру туралы сұрау салу жіберу, сондай-ақ шет 
мемлекеттердің құзыретті органдарынан келген осындай сұрау 
салудың орындалуына жəрдемдесу;

3) шет мемлекеттердің құзыретті органдары мен ұйымдарына 
немесе халықаралық ұйымдарға активтерге тыйым салу, өзге де 
алдын ала қамтамасыз ету шараларын, қамтамасыз ету шараларын 
қабылдау немесе активтерді тəркілеу жəне дəлелдемелер алу туралы 
сұрау салу жіберу, сондай-ақ шет мемлекеттердің құзы ретті ор ган-
да рынан келген осындай сұрау салудың орындалуына жəр демдесу;

4) активтердің құқықтық мəртебесін немесе оларға меншік 
құқығын анықтау туралы талап қоюмен (арыздармен) шетелдік 
соттарға жүгіну;

5) шетелдік жəне халықаралық соттарда, аралық соттарда 
(төрелік органдарда), сондай-ақ шет мемлекеттердің өзге 
де құзы ретті органдарында жəне халықаралық ұйымдарда 
активтерді іздеу жəне қайтару мəселелері бойынша мемлекеттің 
мүддесін білдіру;

6) активтерді іздеуге (ашып көрсетуге), пайда болу заңды-
лығын растауға, алдын ала қамтамасыз ету шараларын, қамта-
масыз ету шараларын қолдануға, сақталуын қамтамасыз етуге, 
басқа руға, өткізуге жəне қайтаруға қатысты шет мемлекет тердің 
сот та рының немесе өзге де құзыретті органдарының шешім дерін 
тану жəне орындау;

7) Қазақстан Республикасының заңнамасында жəне (немесе) 
Қазақстан Республикасының халықаралық шарттарында көз-
делген өзге де əрекеттерді іске асыру арқылы жүзеге асырылады.

3. Сыртқы саяси қызмет саласында басшылықты жүзеге 
асыратын уəкілетті орган дипломатиялық құралдар мен əдістер 
арқылы Қазақстан Республикасынын шегінен тысқары жердегі 
заңсыз иемденілген жəне шығарылған активтерді қайтаруға 
жəрдемдесуді қамтамасыз етеді.

4. Осы Заңда көзделген негіздер бойынша не халықаралық 
шарттарда немесе тиісті шет мемлекеттің заңнамасында көзделген 
ұқсас негіздер бойынша активтерді тəркілеу не өзге де алып қою 
туралы шетелдік сот шешімдері, сол сияқты шет мемлекеттің соты 
осындай мүлікке қатысты қабылдаған алдын ала қамтамасыз ету 
шаралары, қамтамасыз ету шаралары Қазақстан Республикасының 
аумағында танылады жəне орындалады.

Шет мемлекеттердің сот актілерін тану жəне орындау 
тəртібі Қазақстан Республикасының халықаралық шарттары мен 
заңнамасында айқындалады.

5. Қазақстан Республикасының азаматтық процестік 
заңнамасында жəне халықаралық шарттарында көзделген 
жағдай ларда, шет мемлекеттің құзыретті органдары активтерді 
қайтаруға не осындай активтерді заңсыз иемденуге байланысты 
шығынды өтеуге бағытталған азаматтық талап қоюмен, алдын 
ала қамтамасыз ету шараларын, қамтамасыз ету шараларын 
қабылдау туралы арыздармен, өзге де арыздармен Қазақстан 
Республикасының соттарына өз бетінше жүгінуге құқылы.

6. Қазақстан Республикасының Бас прокуратурасы шет 
мемлекеттің құзыретті органдарының тергеп-тексеру нысанасы 
болып табылатын активтерге қатысты шет мемлекеттің құзыретті 
органдары тəркілеу туралы шешім қабылдайды деп пайымдауға 
қисынды негіздер болған кезде осындай активтерге қатысты 
қамтамасыз ету шараларын қабылдау туралы арызбен Қазақстан 
Республикасының соттарына жүгінуге құқылы. Мұндай арыз 
шет мемлекеттің құзыретті органының өтінуі болмаған кезде де 
өзаралық қағидаттарында берілуі мүмкін. 

7. Қазақстан Республикасының Бас прокуратурасы, Қазақстан 
Республикасының өзге де мемлекеттік органдары Қазақстан 
Республикасының аумағында болатын жəне шет мемлекеттің 
аумағында жасалған қылмыстың не өзге де құқыққа қайшы 
іс-əрекеттің нысанасы, құралы болып табылатын, сол сияқты 
осындай қылмыс не өзге де құқыққа қайшы іс-əрекет жасау 
арқылы алынған нəтиже, өнім немесе кіріс болып табылатын 
активтерге қатысты азаматтық талап қоюмен, алдын ала қам-
тамасыз ету шараларын, қамтамасыз ету шараларын қабыл-
дау туралы арыздармен, өзге де арыздармен Қазақстан 
Республикасының соттарына жүгінуге құқылы. Мұндай арыз 
шет мемлекеттің құзыретті органының өтінуі бойынша да, өтінуі 
болмаған кезде де берілуі мүмкін. Бұл ретте, шет мемлекеттің 
аумағында қылмыс не өзге де құқыққа қайшы іс-əрекетжасаған 
тұлғаны қылмыстық жауаптылыққа тарту талап етілмейді.

Қазақстан Республикасының халықаралық шарттарында 
жəне Қазақстан Республикасының заңнамасында көзделген 
жағдайларда жəне тəртіппен, 4 жəне 5-тармақтарда жəне осы 
тармақтың бірінші абзацында көзделген азаматтық талап қою, 
арыздар бойынша өндіріп алу қолданылған активтер аумағында 
тиісті қылмыс не өзге де құқыққа қайшы іс-əрекет жасалған шет 
мемлекетке не осындай активтердің меншік иелеріне беріледі. Бұл 
ретте, егер Қазақстан Республикасының құзыретті мемлекеттік 
органдары жəне шет мемлекеттің құзыретті органдары немесе 
ұйымдары немесе халықаралық ұйымдар өзгеше уағдаласпаса, 
активтерді іздестіру, тыйым салу, тəркілеу жəне қайтару 
барысында Қазақстан Республиканың мемлекеттік органдары мен 
жеке кəсіпкерлік субъектілері шеккен шығыстар өтелуге жатады.

8. Қылмыстық процесс шеңберінде активтерді қайтару 
мақсатындағы халықаралық-құқықтық ынтымақтастық Қазақстан 
Республикасының халықаралық шарттары мен заңнамасында 
көзделген тəртіппен, Қазақстан Республикасы Қылмыстық-
процестік кодексінің 559-бабының ережелеріне сəйкес орталық 
органдар арқылы құқықтық көмек көрсету туралы сұрау салу 
жіберу жолымен жүзеге асырылады.

36-бап. Активтерді қайтару мақсатындағы халықаралық-
құқықтық ынтымақтастық шеңберінде ақпарат алмасу ерек-
шеліктері

1. Активтерді іздеу (ашып көрсету), пайда болуын растау 
мəселелері, алдын ала қамтамасыз ету шараларын, қамтамасыз 
ету шараларын қолдану, қайтару мəселелері бойынша шет 
мемлекеттермен жəне халықаралық ұйымдармен ақпарат, 
мəліметтер мен құжаттар алмасу Қазақстан Республикасының 
халықаралық шарттарында немесе заңнамасында айқындалған 
тəртіппен жүзеге асырылады, бұл ретте шет мемлекет немесе 
халықаралық ұйым Қазақстан Республикасында қолданылатынмен 
бірдей оны қорғаудың ұлттық режимін қамтамасыз етуі, тек сот 
ісін жүргізу мақсаттары немесе сұрау салуда айқындалған өзге де 
мақсат тар үшін ғана пайдалануы, сондай-ақ ақпаратты, мəлімет-
тер мен құ жаттарды Қазақстан Республикасы Бас прокура-
турасының жəне (немесе) Қазақстан Республикасының өзге де 
мемле кеттік орган дарының алдын ала келісімінсіз үшінші тұлға-
ларға ұсынбауы шарт.

Қазақстан Республикасының Бас прокуратурасы немесе 
Қазақстан Республикасының өзге мемлекеттік органы шет 
мемлекеттің құзыретті органына немесе ұйымына немесе халық-
аралық ұйымға берілетін ақпаратты, мəліметтер мен құжаттарды 
пайдаланудың қосымша шарттары мен шектеулерін белгілеуге 
құқылы.

2. Егер Қазақстан Республикасының халықаралық шартын-
да өзгеше көзделмесе, шет мемлекеттен немесе халықаралық 
ұйымнан алынған мəліметтер немесе құжаттар тиісті мəліметтерді 
немесе құжаттарды ұсынған шет мемлекеттің немесе халықаралық 
ұйымның келісімі болған кезде басқа шет мемлекетке немесе 
халықаралық ұйымға олардың сұрау салуы бойынша ұсынылуы 
мүмкін.

7-тарау. ҚОРЫТЫНДЫ ЕРЕЖЕЛЕР
37-бап. Активтерді қайтару жөніндегі уəкілетті органның 

лауазымды адамдарының жауаптылығы
Активтерді қайтару жөніндегі уəкілетті органның лауазымды 

адамдары активтерді қайтару процесінде өздерінің қызметтік 
міндеттерін орындамаған немесе тиісінше орындамаған жағдайда, 
сондай-ақ құқыққа қайшы əрекеттер жасаған (əрекетсіздік 
танытқан) жағдайда, Қазақстан Республикасының заңдарында 
белгіленген жауаптылықта болады.

38-бап. Осы Заңды қолданысқа енгізу тəртібі
Осы Заң, алғашқы ресми жарияланған күнінен кейін 

күнтізбелік алпыс күн өткен соң қолданысқа енгізілетін осы Заң-
ның 7, 12 – 31-баптарын қоспағанда, алғашқы ресми жария ланған 
күнінен кейін күнтізбелік он күн өткен соң қолданысқа енгізіледі.

Қазақстан Республикасының Президенті 
Қ.ТОҚАЕВ

Астана, Ақорда, 2023 жылғы 12 шілде
№ 21-VIІІ ҚРЗ

(Соңы. Басы 1, 6-7-беттерде) 

(Соңы 9-бетте) 

ҚАЗАҚСТАН РЕСПУБЛИКАСЫНЫҢ КОНСТИТУЦИЯЛЫҚ ЗАҢЫ
«Прокуратура туралы» Қазақстан Республикасының Конституциялық заңына 

�згерістер мен толықтырулар енгізу туралы

«5) Қазақстан Республикасының Президентіне прокуратура 
органдары ведомстволарының бірінші басшыларын лауазымға 
тағайындау жəне лауазымнан босату туралы ұсынулар ен-
гізеді;»; 

«13) ведомстволардың, білім беру ұйымының, əскери 
прокуратура жəне көлік прокуратурасы органдарының, облыс-
тар дың прокуратуралары мен оларға теңестірілген (рес пуб-
ли калық маңызы бар қалалардың жəне астананың) проку-
ратуралардың, аудандық жəне оларға теңестірілген (қала-
лық, ауданаралық, сондай-ақ мамандандырылған) проку-
ратуралардың, сондай-ақ прокуратура органдары жүйесіне 
кіретін мемлекеттік мекемелер мен өзге де ведомстволық бағы-
нысты ұйымдардың құрылымдарын бекітеді;»;

5) 10-баптың 1-тармағында:
мынадай мазмұндағы 1-1) тармақшамен толықтырылсын:
«1-1) активті иемдену (пайда болу) көздерінің заңдылығын 

тексеруді, активтерді заңсыз иемденуге, шығаруға қарсы іс-
қимыл жасау жəне оларды қайтару үшін ақпаратқа мониторинг 
пен талдауды жүргізуге;»;

27) тармақша мынадай редакцияда жазылсын:
«27) активтерді қайтару мақсатында халықаралық-құқықтық 

ынтымақтастық жөніндегі қызметті үйлестіруге жəне жүзеге 
асыруға;»;

28) тармақша «істер бойынша» деген сөздерден кейін 
«, ак тивтерді қайтару туралы істер бойынша,» деген сөздермен 
толықтырылсын;

29) тармақша «қудалау» деген сөзден кейін «, активтерді 
қайтару» деген сөздермен толықтырылсын;

6) 11-бапта:
тақырып мынадай редакцияда жазылсын:
«11-бап. Прокуратура органдарының мемлекеттік құқықтық 

статистика жəне арнайы есепке алу саласындағы ведомствосы»;
1-тармақтың бірінші абзацы «органдарының» деген сөзден 

кейін «мемлекеттік құқықтық статистика жəне арнайы есепке 
алу саласындағы» деген сөздермен толықтырылсын;

2-тармақтағы «Ведомствоның» деген сөз «Прокуратура 
органдарының мемлекеттік құқықтық статистика жəне арнайы 
есепке алу саласындағы ведомствосының» деген сөздермен 
ауыс тырылсын;

7) мынадай мазмұндағы 11-1-баппен толықтырылсын:
«11-1-бап. Прокуратура органдарының активтерді қайтару 

жөніндегі ведомствосы
1. Прокуратура органдарының активтерді қайтару жөніндегі 

ведомствосы осы Конституциялық заңға жəне Қазақстан Рес-
публикасының заңсыз иемденілген активтерді мемлекетке қай-
тару туралы заңнамасына сəйкес халықаралық-құқықтық ынты-
мақтастықты қоса алғанда, активтерді қайтару жөніндегі қыз-
метті мемлекет атынан жəне оның мүддесі үшін жүзеге асырады.

2. Прокуратура органдарының активтерді қайтару жөніндегі 
ведомствосы жүргізетін активті иемдену (пайда болу) көздерінің 
заңдылығын тексеру оның басшысының шешімі бойынша 
«Заңсыз иемденілген активтерді мемлекетке қайтару туралы» 
Қазақстан Республикасы Заңына сəйкес жүзеге асырылады.

3. Активтерді қайтару жөніндегі ведомствоның құрылымын 
Бас Прокурор бекітеді.

4. Активтерді қайтару жөніндегі қызметті жүзеге асырудың 
құқықтық негізі мен қағидаттары осы Конституциялық заңда 
жəне Қазақстан Республикасының өзге де заңнамасында 
айқындалады.»;

8) 18-бапта:
3-тармақ мынадай редакцияда жазылсын:
«3. Прокуратура органдарының мемлекеттік құқықтық 

статистика жəне арнайы есепке алу саласындағы ведомствосы 
жүргізетін заңдылықтың сақталуын тексеру осы Конститу-
циялық заңда жəне Қазақстан Республикасының өзге де заңда-
рында белгіленген шектерде ведомство мен оның аумақтық 
жəне оларға теңестірілген органдары басшыларының шешімі 
бойынша жүзеге асырылады.»;

мынадай мазмұндағы 6-тармақпен толықтырылсын:
«6. Осы баптың ережелері Қазақстан Республикасының 

заңсыз иемденілген активтерді мемлекетке қайтару туралы 
заңнамасына сəйкес прокуратура органдарының активтерді 
қайтару жөніндегі ведомствосы жүргізетін активті иемдену 
(пайда болу) көздерінің заңдылығын тексеруге қолданылмайды.»;

9) 24-бапта:
2-тармақ мынадай редакцияда жазылсын:
«2. Прокуратура органдарының мемлекеттік құқықтық 

статистика жəне арнайы есепке алу саласындағы ведомствосы 
мен оның аумақтық жəне оларға теңестірілген органдары 
жолданымдарды осы Конституциялық заңның 11-бабында жəне 
Қазақстан Республикасының өзге де заңдарында белгіленген 
құзырет шеңберінде қарайды.»;

9-тармақ «салаларындағы заңнамасында» деген сөздерден 
кейін «, Қазақстан Республикасының заңсыз иемденілген 
активтерді мемлекетке қайтару туралы заңнамасында» деген 
сөздермен толықтырылсын;

10) 25-бап мынадай мазмұндағы 4-тармақпен толық-
тырылсын:

«4. Осы баптың талаптары «Заңсыз иемденілген активтерді 
мемлекетке қайтару туралы» Қазақстан Республикасының 
Заңына сəйкес берілген шағымдарға қолданылмайды.»; 

11) 26-баптың 11-тармағындағы «ведомство жəне оның 
аумақтық органдары» деген сөздер «прокуратура органдарының 
активтерді қайтару жөніндегі ведомствосы, прокуратура 
органдарының мемлекеттік құқықтық статистика жəне арнайы 
есепке алу саласындағы ведомствосы мен оның аумақтық 
жəне оларға теңестірілген органдары» деген сөздермен 
ауыстырылсын;

12) 29-баптың 2-тармағы мынадай редакцияда жазылсын:
«2. Прокуратура органдарының шет мемлекеттердің 

құзыретті органдарымен жəне халықаралық ұйымдармен өзара 
іс-қимылы қылмыстық-құқықтық ынтымақтастық шеңберінде, 
сондай-ақ активтерді қайтару, оның ішінде қылмыстық 

процестен тыс қайтару мəселелері бойынша мемлекеттің 
мүдделерін білдіру шеңберінде жүзеге асырылады.»;

13) 43-бап мынадай мазмұндағы 4-тармақпен толық-
тырылсын:

«4. Прокуратура органдарының активтерді қайтару жө-
ніндегі ведомствосы мен оның лауазымды адамдарының 
шешімдеріне, əрекеттеріне (əрекетсіздігіне) жəне актілеріне 
шағым жасау «Заңсыз иемденілген активтерді мемлекетке 
қайтару туралы» Қазақстан Республикасының Заңына сəйкес 
жүзеге асырылады.»; 

14) 45-бап мынадай мазмұндағы 3-тармақпен толықты-
рылсын:

«3. Прокуратура органдарының активтерді қайтару жөніндегі 
ведомствосын қаржылық жағынан қамтамасыз ету бюджет 
қаражаты есебінен, сондай-ақ Қазақстан Республикасының 
заңсыз иемденілген активтерді мемлекетке қайтару туралы 
заңнамасында айқындалған Арнаулы мемлекеттік қордың 
қаражаты есебінен жүзеге асырылады.»; 

15) 47-баптың 1-тармағындағы «ведомствосының басшы-
сына» деген сөздер «ведомстволарының бірінші басшыларына» 
деген сөздермен ауыстырылсын;

2-бап. Осы Конституциялық заң, алғашқы ресми жария-
ланған күнінен кейін күнтізбелік алпыс күн өткен соң қол-
данысқа енгізілетін 1-баптың 5) тармақшасының екінші жəне 
үшінші абзацтарын, 7) тармақшасының төртінші абзацын, 8) 
тармақшасының төртінші жəне бесінші абзацтарын қоспағанда, 
алғашқы ресми жарияланған күнінен кейін күнтізбелік он күн 
өткен соң қолданысқа енгізіледі.

Қазақстан Республикасының Президенті 
Қ.ТОҚАЕВ

Астана, Ақорда, 2023 жылғы 12 шілде
№ 22-VIІІ ҚРЗ 

(Соңы. Басы 1, 8-беттерде) 

(Жалғасы. Басы 1-бетте)

1) 182-баптың 1-тармағы бірінші бөлігі 5) тармақшасындағы 
«заңдардың қолданылуын тоқтатуға байланысты тоқтатыла 
тұрады.» деген сөздер «заңнаманың қолданылуын тоқтата 
тұруға байланысты;» деген сөздермен ауыстырылып, мынадай 
мазмұндағы 6) тармақшамен толықтырылсын:

«6) Қазақстан Республикасының заңсыз иемденілген 
активтерді мемлекетке қайтару туралы заңнамасына сəйкес 
активті иемдену (пайда болу) көздерінің заңдылығына тексеру 
жүргізу кезінде тоқтатыла тұрады.»;

2) 249-баптың 2-тармағы 8) тармақшасындағы «сатқан реттер 
кірмейді.» деген сөздер «сатқан;» деген сөзбен ауыстырылып, 
мынадай мазмұндағы 9) тармақшамен толықтырылсын:

«9) Қазақстан Республикасының заңсыз иемденілген актив-
терді мемлекетке қайтару туралы заңнамасына сəйкес мүлік 
мемлекет кірісіне айналдырылған реттер кірмейді.»;

3) 261-бап мынадай мазмұндағы 4-тармақпен толықтырылсын:
«4. «Заңсыз иемденілген активтерді мемлекетке қайтару 

туралы» Қазақстан Республикасының Заңында тұлғаны адал 
иемденуші деп танудың өзге де негіздері белгіленуі мүмкін.».

2. 1999 жылғы 1 шілдедегі Қазақстан Республикасының 
Азаматтық кодексіне (Ерекше бөлім):

1) 742-баптың 2-тармағы бірінші бөлігінің 3) тармақшасы 
мынадай редакцияда жазылсын:

«3) үшiншi кезекте клиенттiң бюджет алдындағы мiндет-
темелерi бойынша, сондай-ақ «Заңсыз иемденілген активтер ді 
мемлекетке қайтару туралы» Қазақстан Республи касының Заңына 
сəйкес активтерді өндіріп алу туралы талап бойынша ақшаны 
алып қою жүргiзiледі;»;

2) 830-баптың 5-тармағының бірінші бөлігі мынадай 
мазмұндағы 3-1) тармақшамен толықтырылсын:

«3-1) активтерді қайтару жөніндегі уəкілетті органға – бірінші 
басшы не оның міндетін атқаратын адам қол қойған, «Заңсыз 
иемденілген активтерді мемлекетке қайтару туралы» Қазақстан 
Республикасының Заңына сəйкес бекітілген тізілімнен үзінді-
көшірме қоса берілген жазбаша сұрау салу бойынша;».

3. 2003 жылғы 20 маусымдағы Қазақстан Республикасының 
Жер кодексіне:

81-баптың 2-тармағы 5) тармақшасындағы «тəркiленген 
реттен басқа жағдайларда жол берiлмейдi.» деген сөздер «тəр-
кiленген;» деген сөзбен ауыстырылып, мынадай мазмұндағы 6) 
тармақшамен толықтырылсын: 

«6) Қазақстан Республикасының заңсыз иемденілген актив-
терді мемлекетке қайтару туралы заңнамасына сəйкес жер 
учаскесі мемлекет кірісіне айналдырылған реттен басқа жағдай-
ларда жол берiлмейдi.».

4. 2008 жылғы 4 желтоқсандағы Қазақстан Республикасының 
Бюджет кодексіне:

1) 4-баптың 10) тармақшасы мынадай редакцияда жазылсын:
«10) уақтылылық қағидаты – Қазақстан Республикасының 

тиісті нормативтік құқықтық актілерінде айқындалған тəртіпті 
сақтай отырып, өз мерзімінде республикалық жəне жергілікті 
бюджеттерге, Қазақстан Республикасы Ұлттық қорының 
қолма-қол ақшаны бақылау шотына түсетін түсімдерді есепке 
жат қызу жəне оларды Үкіметтің Қазақстан Республикасының 
Ұлттық Банкіндегі шоттарына, Жəбірленушілерге өтемақы 
қорына, Білім беру инфрақұрылымын қолдау қорына, Арнаулы 
мемлекеттік қорға аудару, Еуразиялық экономикалық одаққа мүше 
мемлекеттердің бюджеттеріне түсетін түсімдерді есепке жатқызу 
жəне бөлу, міндеттемелер бойынша қаржыландырудың жеке 
жоспарларына сəйкес мемлекеттік мекемелердің міндеттемелер 
қабылдауы, төлемдер бойынша қаржыландырудың жеке 
жоспарларына сəйкес төлемдер жүргізу жəне бюджет қаражатын 
алушылардың шоттарына бюджет қаражатын аудару;»;

2) 6-баптың 3-тармағының үшінші бөлігі мынадай редакци-
яда жазылсын:

«Өз араларындағы өзара өтелетін операциялар ескерілмей, 
республикалық бюджетті, облыстардың, республикалық 
маңызы бар қалалардың, астананың бюджеттерін, Қазақстан 
Республикасы Ұлттық қорының түсімдері мен шығыстарын, 
Жəбірленушілерге өтемақы қорының түсімдері мен төлемдерін, 
Білім беру инфрақұрылымын қолдау қорының түсімдері мен 
шығыстарын, Арнаулы мемлекеттік қордың түсімдері мен 
шығыс тарын, Мемлекеттік əлеуметтік сақтандыру қорының 
түсімдері мен шығыстарын, Əлеуметтік медициналық сақтандыру 
қорының түсімдері мен шығыстарын біріктіретін мемлекеттің 
орталықтандырылған ақша қоры шоғырландырылған бюджет 
болып табылады.»;

3) 49-баптың 2-тармағының 4) жəне 5) тармақшалары мына-
дай редакцияда жазылсын:

«4) мұнай секторы ұйымдарынан, Жəбірленушілерге 
өтемақы қорына, Білім беру инфрақұрылымын қолдау қорына 
жəне Арнаулы мемлекеттік қорға түсетін түсімдерді қоспағанда, 
республикалық бюджеттен қаржыландырылатын, сондай-ақ 
Қазақстан Республикасы Ұлттық Банкінің бюджетінен (шығыстар 
сметасынан) ұсталатын жəне қаржыландырылатын мемлекеттік 
мекемелер салатын айыппұлдар, өсімпұл, санкциялар, өндіріп 
алулар;

5) мұнай секторы ұйымдарынан, Жəбірленушілерге өтемақы 
қорына, Білім беру инфрақұрылымын қолдау қорына жəне 
Арнаулы мемлекеттік қорға түсетін түсімдерді қоспағанда, 
республикалық бюджетке түсетін басқа да салықтық емес түсім-
дер республикалық бюджетке түсетін салықтық емес түсімдер 
болып табылады.»;

4) 8-тарау мынадай мазмұндағы 52-4-баппен толықтырылсын:
«52-4-бап. Арнаулы мемлекеттік қорға түсетін түсімдер
Мыналар Арнаулы мемлекеттік қорға түсетін салықтық емес 

түсімдер болып табылады:
1) ақша, оның ішінде «Заңсыз иемденілген активтерді 

мемлекетке қайтару туралы» Қазақстан Республикасының Заңына 
сəйкес қайтарылған мүлікті өткізуден түсетін ақша;

2) Қазақстан Республикасының заңсыз иемденілген 
активтерді мемлекетке қайтару туралы заңнамасына сəйкес 
басқарушы компанияның меншігіне не оның активтерді басқару 
жөніндегі қызметі нəтижесінде түскен өзге мүлікті өткізуден 
түсетін ақша.»;

5) 58-баптың 1-тармағының 8-1) тармақшасы мынадай ре-
дакцияда жазылсын:

«8-1) Білім беру инфрақұрылымын қолдау қорының жəне 
Арнаулы мемлекеттік қордың қаражатын бөлу жөніндегі ұсы-
ныстарды тұжырымдау жəне мəселелерді қарау;»;

6) 88-бапта:
1-тармақ 15) тармақшасындағы «жұмсауына байланысты 

операцияларды есепке алуға (ұлттық валютадағы қызмет көрсету 
шоты) арналады.» деген сөздер «жұмсауына (ұлттық валютадағы 
қызмет көрсету шоты);» деген сөздермен ауыстырылып, мына-
дай мазмұндағы 16) жəне 17) тармақшалармен толықтырылсын: 

«16) Қазақстан Республикасының заңсыз иемденілген 
активтерді мемлекетке қайтару туралы заңнамасына сəйкес 

Арнаулы мемлекеттік қорға жіберілетін ақша түсімдерін есепке 
жатқызуға жəне оларды жұмсауға (Арнаулы мемлекеттік қордың 
шоты);

17) Қазақстан Республикасының заңсыз иемденілген 
активтерді мемлекетке қайтару туралы заңнамасына сəйкес 
Арнаулы мемлекеттік қордың ақша түсімдерін есепке жатқызуға 
жəне оларды жұмсауға (тиісті саланың орталық жəне (немесе) 
жергілікті уəкілетті органдарының арнаулы шоты) байланысты 
операцияларды есепке алуға арналады.»;

2-тармақтың бірінші бөлігі мынадай редакцияда жазылсын:
«2. Тиісті бюджеттердің, Қазақстан Республикасы Ұлттық 

қорының, Жəбірленушілерге өтемақы қорының, Білім беру 
инфрақұрылымын қолдау қорының, Арнаулы мемлекеттік 
қордың қолма-қол ақшаны бақылау шоттарынан, мемлекеттік 
мекемелердің тауарларды (жұмыстарды, көрсетілетін кызмет-
терді) өткізуінен түсетін түсімдер мен жүргізілген төлемдер жəне 
(немесе) ақша аударымдары бойынша операциялар бірыңғай бюд-
жеттік сыныптамаға жəне мемлекеттік мекемелердің кодтарына 
сəйкес есепке алынады.»;

7) 90-баптың 2-тармағының 2) тармақшасы мынадай редак-
цияда жазылсын:

«2) түсімдерді республикалық, жергілікті бюджеттер, 
Қазақстан Республикасының Ұлттық қоры, Жəбірленушілерге 
өтемақы қоры, Білім беру инфрақұрылымын қолдау қоры, 
Арнаулы мемлекеттік қор жəне Еуразиялық экономикалық одаққа 
мүше мемлекеттердің бюджеттері арасында бөлуді;»;

8) 92 жəне 94-баптар мынадай редакцияда жазылсын:
«92-бап. Түсімдерді республикалық, жергілікті бюджеттер, 

Қазақстан Республикасының Ұлттық қоры, Жəбірленушілерге 
өтемақы қоры, Білім беру инфрақұрылымын қолдау қоры, 
Арнаулы мемлекеттік қор жəне Еуразиялық экономикалық одаққа 
мүше мемлекеттердің бюджеттері арасында бөлу

1. Түсімдерді республикалық, жергілікті бюджеттер, 
Қазақстан Республикасының Ұлттық қоры, Жəбірленушілерге 
өтемақы қоры, Білім беру инфрақұрылымын қолдау қоры, 
Арнаулы мемлекеттік қор жəне Еуразиялық экономикалық одаққа 
мүше мемлекеттердің бюджеттері арасында бөлуді бюджетті 
атқару жөніндегі орталық уəкілетті орган əрбір жұмыс күні осы 
Кодекске сəйкес жүзеге асырады.

2. Түсімдерді бөлу бюджеттік жоспарлау жөніндегі орталық 
уəкілетті орган бекітетін бюджет түсімдерін бюджеттердің 
деңгейлері, Қазақстан Республикасы Ұлттық қорының қолма-қол 
ақшаны бақылау шоты, Жəбірленушілерге өтемақы қоры, Білім 
беру инфрақұрылымын қолдау қоры, Арнаулы мемлекеттік қор 
жəне Еуразиялық экономикалық одаққа мүше мемлекеттердің 
бюджеттері арасында бөлу кестесі, облыстық мəслихаттың 
шешімімен белгіленетін кірістерді облыстық бюджет пен оның 
аудандық (облыстық маңызы бар қалалардың) бюджеттері ара-
сында бөлу нормативтері, сондай-ақ мұнай секторы ұйымдарының 
тізбесі негізінде жүзеге асырылады.»;

«94-бап. Түсімдердің артық (қате) төленген сомаларын 
бюджеттен, Қазақстан Республикасының Ұлттық қорынан, 
Жəбірленушілерге өтемақы қорынан, Білім беру инфрақұрылымын 
қолдау қорынан, Арнаулы мемлекеттік қордан қайтару не оларды 
берешекті өтеу есебіне есепке жатқызу

1. Бірыңғай бюджет сыныптамасының бюджетке түсетін 
түсімдер сыныптамасының кодтары бойынша түсімдердің артық 
(қате) төленген сомаларын бюджеттен, Қазақстан Республи-
касының Ұлттық қорынан, Жəбірленушілерге өтемақы қорынан, 
Білім беру инфрақұрылымын қолдау қорынан, Арнаулы мемле-
кеттік қордан қайтаруды жəне (немесе) есепке жатқызуды мемле-
кеттік кіріс органдарының төлем тапсырмалары негізінде бюд-
жетті атқару жөніндегі орталық уəкілетті орган жүзеге асырады.

Мемлекеттік кіріс органдары əкімшілік ететін негізгі капитал-
ды сатудан түсетін түсімдерді, трансферттерді, бюджеттік кре-
диттерді өтеу сомаларын, мемлекеттің қаржы активтерін сату дан 
түсетін түсімдерді, қарыздарды қоспағанда, бюджетке, Қазақстан 
Республикасының Ұлттық қорына, Жəбірленушілерге өтемақы 
қорына, Білім беру инфрақұрылымын қолдау қорына, Арнаулы 
мемлекеттік қорға түсетін салықтық емес түсімдердің артық (қате) 
төленген сомаларын бюджеттен, Қазақстан Республикасының 
Ұлттық қорынан, Жəбірленушілерге өтемақы қорынан, Білім 
беру инфрақұрылымын қолдау қорынан, Арнаулы мемлекеттік 
қордан қайтаруға жəне (немесе) есепке жатқызуға арналған 
төлем тапсырмасы оларды алуға жауапты уəкілетті органдардың 
қорытындысы негізінде жасалады.

Мемлекеттік кіріс органдары əкімшілік ететін негізгі 
капиталды сатудан түсетін түсімдерді, трансферттерді, бюд-
жеттік кредиттерді өтеу сомаларын, мемлекеттің қаржы актив-
терін сатудан түсетін түсімдерді, қарыздарды қоспағанда, 
бюд жетке, Қазақстан Республикасының Ұлттық қорына, 
Жəбірленушілерге өтемақы қорына, Білім беру инфрақұрылымын 
қолдау қорына, Арнауды мемлекеттік қорға түсетін салықтық 
емес түсімдерді алуға жауапты уəкілетті орган артық (қате) 
төленген сомаларды бюджеттен, Қазақстан Республикасының 
Ұлттық қорынан, Жəбірленушілерге өтемақы қорынан, Білім 
беру инфрақұрылымын қолдау қорынан, Арнаулы мемлекеттік 
қордан қайтаруға жəне (немесе) есепке жатқызуға арналған 
қорытындыны жасайды жəне мемлекеттік кіріс органдарына 
ұсынады.

Осы қорытындылардың анықтығын жəне олардың ұсынылу 
негізділігін уəкілетті органдардың басшылары қамтамасыз етеді.

2. Бюджетке, Қазақстан Республикасының Ұлттық қорына, 
Жəбірленушілерге өтемақы қорына, Білім беру инфрақұрылымын 
қолдау қорына, Арнаулы мемлекеттік қорға түсетін түсімдерді 
алуға жауапты уəкілетті орган өзі əкімшілік ететін түсімдердің 
толықтығы мен уақтылылығын қамтамасыз етеді жəне олардың 
түсуіне, түсімдердің артық (қате) төленген сомаларының 
қайтарылуына немесе олардың бюджетке берешектерді өтеу 
есебінен есепке жатқызылуына мониторингті жүзеге асырады.

3. Республикалық бюджетке, Қазақстан Республикасының 
Ұлттық қорына, Жəбірленушілерге өтемақы қорына, Білім беру 
инфрақұрылымын қолдау қорына, Арнаулы мемлекеттік қорға 
түсетін түсімдерді алуға, сондай-ақ салықтық емес түсімдердің, 
негізгі капиталды сатудан түсетін түсімдердің, трансферттердің, 
бюд жеттік кредиттерді өтеу сомаларының, мемлекеттің қаржы 
активтерін сатудан түсетін түсімдердің, қарыздардың бюд-
жетке, Қазақстан Республикасының Ұлттық қорына, Жəбір-
ленушілерге өтемақы қорына, Білім беру инфрақұрылымын 
қолдау қорына, Арнаулы мемлекеттік қорға артық (қате) төленген 
сомаларын бюджеттен, Қазақстан Республикасының Ұлттық 
қорынан, Жəбірленушілерге өтемақы қорынан, Білім беру 
инфрақұрылымын қолдау қорынан, Арнаулы мемлекеттік қордан 
қайтаруға жəне (немесе) есепке жатқызуға жауапты уəкілетті 
органдардың тізбесін бюджетті атқару жөніндегі орталық 
уəкілетті орган айқындайды.

Жергілікті бюджетке түсетін түсімдерді алуға, артық (қате) 
төленген сомаларды бюджеттен қайтаруға жəне (немесе) есепке 
жатқызуға жауапты жəне салықтық емес түсімдердің, негізгі 
капиталды сатудан түсетін түсімдердің, трансферттердің, 

бюджеттік кредиттерді өтеу сомаларының, мемлекеттің қаржы 
активтерін сатудан түсетін түсімдердің, қарыздардың бюджетке 
түсуіне бақылауды жүзеге асыратын уəкілетті органдардың 
тізбесін облыстың, республикалық маңызы бар қаланың, 
астананың, ауданның (облыстық маңызы бар қаланың) тиісті 
жергілікті атқарушы органы айқындайды.

4. Төлем тапсырмалары Қазақстан Республикасының банк 
заңнамасында белгіленген нысан бойынша ұсынылады.

Қорытындылар бюджетті атқару жөніндегі орталық уəкілетті 
орган белгілеген нысан бойынша ұсынылады.

5. Түсімдердің артық (қате) төленген сомаларын бюджеттен, 
Қазақстан Республикасының Ұлттық қорынан, Жəбірленушілерге 
өтемақы қорынан, Білім беру инфрақұрылымын қолдау қорынан, 
Арнаулы мемлекеттік қордан қайтару жəне (немесе) есепке 
жатқызу бюджетті атқару жөніндегі орталық уəкілетті орган 
белгілеген тəртіппен жүзеге асырылады.»;

9) 97-бапта:
5-3-тармақтың бірінші абзацы мынадай редакцияда жазыл-

сын:
«5-3. Бюджетті атқару жөніндегі орталық уəкілетті органның 

аумақтық бөлімшесі Білім беру инфрақұрылымын қолдау 
қорының, білім беру инфрақұрылымын қолдау жөніндегі жер-
гілікті атқарушы орган шотының, Арнаулы мемлекеттік қордың, 
тиісті саланың орталық жəне (немесе) жергілікті уəкілетті 
органының арнаулы шотының төлемдерін жүргізу кезінде 
ағымдағы бақылауды жүзеге асырады, ол төлеуге берілетін 
шоттарды:»;

6-3-тармақ мынадай редакцияда жазылсын:
«6-3. Білім беру инфрақұрылымын қолдау қорының, 

Арнаулы мемлекеттік қордың қаражатын бөлу жəне оларды 
пайдалану кезінде облыстың, республикалық маңызы бар 
қаланың, астананың əкімі жəне Білім беру инфрақұрылымын 
қолдау қорының, Арнаулы мемлекеттік қордың қаражатын 
пайдалануға жауапты тиісті саланың орталық жəне (немесе) 
жергілікті уəкілетті органының бірінші басшысы Қазақстан 
Республикасының заңдарында белгіленген жауаптылықта 
болады.»;

10) 98-баптың 3-тармағының бірінші бөлігі мынадай редак-
цияда жазылсын:

«3. Инкассолық өкімдерді бірыңғай қазынашылық шотқа 
жəне бюджетті атқару жөніндегі орталық уəкілетті органға 
ашылған шетел валютасындағы шоттарға, сыртқы қарыздардың 
немесе байланысты гранттардың, Білім беру инфрақұрылымын 
қолдау қорының арнаулы шоттарына, сыртқы қарыздардың 
немесе байланысты гранттардың, Білім беру инфрақұрылымын 
қолдау қорының арнаулы шоттарына арналған шоттарға, тиісті 
бюджеттердің, Қазақстан Республикасы Ұлттық қорының, 
ақшаны уақытша орналастырудың, сыртқы қарыздарды немесе 
байланысты гранттарды қайта айырбастаудың, Жəбірленушілерге 
өтемақы қорының, Білім беру инфрақұрылымын қолдау 
қорының, Арнаулы мемлекеттік қордың қолма-қол ақшаны 
бақы лау шоттарына, білім беру саласындағы пилоттық ұлттық 
жобаны іске асыру жөніндегі дирекцияның шотына шығаруға 
жол берілмейді.»;

11) 104-баптың 3-1-тармағы мынадай редакцияда жазылсын: 
«3-1. Жəбірленушілерге өтемақы қорының, Білім беру 

инфрақұрылымын қолдау қорының, Арнаулы мемлекеттік қордың 
ақша қалдықтары мемлекеттік бюджетке алып қоюға (аударуға) 
жатпайды.»;

12) 124-баптың 1-тармағының 1) тармақшасы мынадай 
мазмұндағы алтыншы абзацпен толықтырылсын:

«Арнаулы мемлекеттік қордың түсімдері мен шығыстары 
туралы есепті;».

5. 2014 жылғы 3 шілдедегі Қазақстан Республикасының 
Қылмыстық кодексіне: 

1) 3-бапта:
3) тармақ:
«194,» деген цифрлардан кейін «195,» деген цифрлармен 

толықтырылсын;
«217-бапта – сомасы бес мың айлық есептік көрсеткіштен 

асатын кіріс;» деген сөздерден кейін «218-1-бапта – жиырма 
мың айлық есептік көрсеткіштен асатын сомаға ақша, мүлікке 
құқықтар жəне (немесе) өзге де мүлік;» деген сөздермен толық-
тырылсын; 

«234-бапта – жиырма мың айлық есептік көрсеткіштен 
асатын, алып өткізілген тауарлардың құны;» деген сөздерден 
кейін «235-1-бапта – валюталық құндылықтардың заңсыз əкетіл-
ген, жөнелтілген немесе аударылған сомасының бір жүз мың 
айлық есептік көрсеткіштен асатын сомасы;» деген сөздермен 
толықтырылсын; 

29) тармақ «218 (үшінші бөлігінің 1) тармағында),» деген 
сөздерден кейін «218-1 (төртінші бөлігінің 1) тармағында),» деген 
сөздермен толықтырылсын;

38) тармақта:
«218-бапта – жиырма мың айлық есептік көрсеткіштен аса-

тын сомаға қылмыстық жолмен алынған ақша жəне (немесе) өзге 
де мүлік;» деген сөздерден кейін «218-1-бапта – он мың айлық 
есептік көрсеткіштен асатын сомаға ақша, мүлікке құқықтар 
жəне (немесе) өзге де мүлік;» деген сөздермен толықтырылсын; 

«235-бапта – қырық бес мың айлық есептік көрсеткіштен 
асатын, ұлттық валютада жəне (немесе) шетел валютасында 
қайтарылмаған қаражат сомасы;» деген сөздер «235-1-бапта 
– валюталық құндылықтардың заңсыз əкетілген, жөнелтілген 
немесе аударылған сомасының қырық бес мың айлық есептік 
көрсеткіштен асатын сомасы;» деген сөздермен ауыстырылсын; 

2) 8-баптың төртінші бөлігі мынадай редакцияда жазылсын:
«4. Қазақстан Республикасының шегiнен тысқары жерде 

қылмыс жасаған, Қазақстан Республикасының аумағында тұрақ-
ты тұрмайтын шетелдiктер, сондай-ақ азаматтығы жоқ адамдар, 
егер осы іс-əрекет Қазақстан Республикасының мүдделерiне 
қарсы бағытталған, сыбайлас жемқорлық қылмыс немесе 
экономикалық қызмет саласында қылмыс жасалған жағдайларда 
жəне Қазақстан Республикасының халықаралық шартында 
көзделген жағдайларда, егер олар басқа мемлекетте сотталмаған 
болса жəне Қазақстан Республикасының аумағында қылмыстық 
жауаптылыққа тартылатын болса, осы Кодекс бойынша 
қылмыстық жауаптылыққа жатады.».

3) 55-баптың бірінші бөлігінің 2) тармағы «218,» деген цифр-
лардан кейін «218-1,» деген цифрлармен толықтырылсын;

4) мынадай мазмұндағы 67-1-баппен толықтырылсын:
«67-1-бап. Кінəні мойындау жəне заңсыз иемденілген 

активтерді қайтару туралы процестік келісімнің шарттарын 
орындаған кезде қылмыстық жауаптылықтан босату

Кінəні мойындау жəне заңсыз иемденілген активтерді қайтару 
туралы процестік келісімнің барлық шарттарын орындаған тұлға 
қылмыстық жауаптылықтан босатылуы мүмкін.»;

5) 71-бап мынадай мазмұндағы 4-1-бөлікпен толықтырылсын: 
«4-1. Ескіру мерзімінің өтуі сотқа немесе қылмыстық қудалау 

органына күдіктіден, айыпталушыдан, сотталушыдан немесе 
оның қорғаушысынан кінəні мойындау жəне заңсыз иемденілген 

активтерді қайтару туралы процестік келісім жасасу туралы 
өтінішхат келіп түскен кезден бастап ол толық орындалған кезге 
дейін тоқтатыла тұрады. 

Тараптардың бірі кінəні мойындау жəне заңсыз иемденілген 
активтерді қайтару туралы процестік келісім жасасудан бас 
тартқан жағдайда ескіру мерзімінің өтуі қайта басталады.»;

6) 195-бап мынадай мазмұндағы бесінші бөлікпен 
толықтырылсын:

«5. Осы баптың бірінші, екінші, үшінші немесе төртінші 
бөліктерінде көзделген іс-əрекеттер, егер олар аса ірі залал 
келтірсе, – 

мүлкі тəркіленіп, белгілі бір лауазымдарды атқару немесе 
белгілі бір қызметпен айналысу құқығынан он жылға дейінгі 
мерзімге айыра отырып немесе онсыз, ал осы баптың үшінші 
бөлігінің 2) тармағында көзделген жағдайларда – белгілі бір 
лауазымдарды атқару немесе белгілі бір қызметпен айналысу 
құқығынан өмір бойына айыра отырып, бес жылдан он жылға 
дейінгі мерзімге бас бостандығынан айыруға жазаланады.»;

7) мынадай мазмұндағы 218-1-баппен толықтырылсын:
«218-1-бап. Заңсыз иемденілген активтерді мемлекет кірісіне 

айналдырудан жасыру, сондай-ақ оларды заңдастыру (жылыс-
тату)

1. «Заңсыз иемденілген активтерді мемлекетке қайтару 
туралы» Қазақстан Республикасының Заңында айқындалған 
субъектінің жəне (немесе) үлестес тұлғаның ірі мөлшерде заңсыз 
иемденілген активтерді «Заңсыз иемденілген активтерді мем-
лекетке қайтару туралы» Қазақстан Республикасының Заңына 
сəйкес берілетін активтерді ашып көрсету туралы декларацияда 
көрінеу анық емес, толық емес не бұрмаланған мəліметтер ұсыну 
арқылы мемлекет кірісіне айналдырудан жасыруы – 

мүлкі тəркіленіп, үш мың айлық есептік көрсеткішке дейінгі 
мөлшерде айыппұл салуға не сол мөлшерде түзеу жұмыстарына 
не бес жылға дейінгі мерзімге бас бостандығын шектеуге не сол 
мерзімге бас бостандығынан айыруға жазаланады. 

2. «Заңсыз иемденілген активтерді мемлекетке қайтару 
туралы» Қазақстан Республикасының Заңында айқындалған 
субъектінің жəне (немесе) үлестес тұлғаның осы баптың бірінші 
бөлігінде көрсетілген активтерді немесе олардан түскен кез кел-
ген кірістерді оларды иеліктен шығару, конверсиялау немесе 
аудару бойынша мəмілелер жасау, олардың шынайы сипатын, 
көзін, тұрған жерін, билік ету, орнын ауыстыру тəсілін, актив-
терге құқықтарды немесе олардың тиесілілігін жасыру немесе 
бүркемелеу не жоғарыда көрсетілген əрекеттерді жасаудағы 
делдалдық арқылы ірі мөлшерде заңды айналымға тартуы, сол 
сияқты «Заңсыз иемденілген активтерді мемлекетке қайтару тура-
лы» Қазақстан Республикасының Заңында белгіленген тəртіппен 
активтерді қайтару жөніндегі уəкілетті органды алдын ала немесе 
тиісінше не уақтылы хабардар етпей, активтерді кез келген ны-
санда ірі мөлшерде иеліктен шығару жəне (немесе) ауыртпалық 
салу, сондай-ақ сенімгерлік басқаруға беру – 

мүлкі тəркіленіп, бес мың айлық есептік көрсеткішке дейінгі 
мөлшерде айыппұл салуға не сол мөлшерде түзеу жұмыстарына 
не алты жылға дейінгі мерзімге бас бостандығын шектеуге не сол 
мерзімге бас бостандығынан айыруға жазаланады. 

3. Осы баптың бірінші немесе екінші бөліктерінде көзделген, 
мынадай:

1) адамдар тобының алдын ала сөз байласуымен;
2) бірнеше рет жасалған;
3) адам өзінің қызмет бабын пайдалана отырып жасаған іс-

əрекеттер –
мүлкі тəркіленіп, үш мыңнан жеті мың айлық есептік 

көрсеткішке дейінгі мөлшерде айыппұл салуға не сол мөлшерде 
түзеу жұмыстарына не үш жылдан жеті жылға дейінгі мерзімге 
бас бостандығынан айыруға жазаланады.

4. Осы баптың бірінші, екінші немесе үшінші бөліктерінде 
көзделген, мынадай:

1) мемлекеттiк функцияларды орындауға уəкiлеттiк берілген 
адам не оған теңестiрiлген адам не лауазымды адам не жауапты 
мемлекеттік лауазымды атқаратын адам жасаған іс-əрекеттер, егер 
олар өзінің қызмет бабын пайдаланумен ұштасса;

2) қылмыстық топ жасаған;
3) аса ірі мөлшерде жасалған іс-əрекеттер – 
мүлкі тəркіленіп, ал осы бөліктің 1) тармағында көзделген 

жағдайларда – белгілі бір лауазымдарды атқару немесе белгілі бір 
қызметпен айналысу құқығынан өмір бойына айыра отырып, бес 
жылдан он жылға дейінгі мерзімге бас бостандығынан айыруға 
жазаланады.

Ескертпелер.
1. Осы бапта көзделген əрекеттердің дайындалып жатқаны не 

олардың жасалғаны туралы өз еркімен мəлімдеген адам, егер оның 
əрекеттерінде осы баптың үшінші жəне төртінші бөліктерінде 
көзделген қылмыстардың немесе өзге де қылмыстың құрамы 
болмаса, қылмыстық жауаптылықтан босатылады.

2. Осы бапта «активтер» деп Қазақстан Республикасындағы 
немесе оның шегінен тысқары жердегі мүліктік игіліктер немесе 
құқықтар (мүлік), оған қоса осы мүліктен алынған (алынатын) 
немесе осы мүліктің есебінен иемденілген кез келген мүліктік 
игіліктер немесе құқықтар түсініледі.»;

8) 235-бап алып тасталсын;
9) мынадай мазмұндағы 235-1-баппен толықтырылсын:
«235-1-бап. Валюталық құндылықтарды Қазақстан Респуб-

ликасынан заңсыз əкету, жөнелту жəне аудару
1. Валюталық құндылықтарды тиісті мəмілелердің жəне 

ақы төлеудің өзге де қарсы міндеттемелерінің шынайы құнынан 
(бағасынан) асатын көлемде (мөлшерде), оның ішінде жалған 
құжаттарды пайдалану, жұмыстардың, көрсетілетін қызметтердің, 
тауарлардың құнын (бағасын) жасанды түрде арттыру арқылы 
Қазақстан Республикасынан əкету, жөнелту немесе аудару –

валюталық құндылықтардың заңсыз əкетілген, жөнелтілген 
немесе аударылған сомасының елу еселенген сомасы мөлшерінде 
айыппұл салуға не бес жылға дейінгі мерзімге бас бостандығын 
шектеуге не сол мерзімге бас бостандығынан айыруға жазаланады.

2. Тараптардың жұмыстарды орындау, қызметтерді көрсету, 
тауарларды беру туралы тиісті міндеттемелерді жəне ақы 
төлеудің өзге де қарсы міндеттемелерін орындау ниеті болмаған 
кезде валюталық құндылықтарды жұмыстарға, көрсетілетін 
қызметтерге, тауарларға жəне өзге де өтеулі шарттар бойынша 
ақы төлеу есебіне, оның ішінде жалған құжаттарды пайдалану, 
түр көрсету үшін мəмілелер жəне (немесе) əрекеттер жасау (нақты 
құқықтық салдарлар жасау ниетінсіз) арқылы ірі мөлшерде 
Қазақстан Республикасынан əкету, жөнелту жəне аудару – 

жеті жылға дейінгі мерзімге бас бостандығын шектеуге не 
сол мерзімге бас бостандығынан айыруға жазаланады.

3. Осы баптың бірінші немесе екінші бөліктерінде көзделген 
іс-əрекеттер, егер олар аса ірі мөлшерде жасалса, – 

жеті жылдан он екі жылға дейінгі мерзімге бас бостандығын 
шектеуге не сол мерзімге бас бостандығынан айыруға жаза-
ланады.»;

ҚАЗАҚСТАН РЕСПУБЛИКАСЫНЫҢ ЗАҢЫ
Қазақстан Республикасының кейбір заңнамалық актілеріне заңсыз иемденілген 

активтерді мемлекетке қайтару мәселелері бойынша �згерістер мен толықтырулар 
енгізу туралы

(Жалғасы 10-бетте) 

10) 367-бапта:
бірінші бөліктің екінші абзацындағы «немесе онсыз» деген 

сөздер алып тасталсын;
екінші бөліктің екінші абзацындағы «немесе онсыз» деген 

сөздер алып тасталсын;
11) 368-баптың бірінші бөлігінің екінші абзацындағы «немесе 

онсыз» деген сөздер алып тасталсын;
12) 373 жəне 374-баптар алып тасталсын;
13) 430-бап мынадай мазмұндағы төртінші бөлікпен толық-

тырылсын:
«4. Сот актілерін орындаудан жалтару мақсатында жасалған, 

заңсыз иемденілген активтерді мемлекетке қайтаруға байланысты 
істер бойынша сот шешімімен немесе үкімімен (қаулысымен) 
тəркіленген мүлікті, сол сияқты мемлекет кірісіне айналдырылған 
мүлікті не тыйым салу қолданылған мүлікті заңсыз иеліктен 
шығару, ауыртпалық салу – 

алты жылға дейінгі мерзімге бас бостандығын шектеуге не 
сол мерзімге бас бостандығынан айыруға жазаланады.».

6. 2014 жылғы 4 шілдедегі Қазақстан Республикасының 
Қылмыстық-процестік кодексiне:

1) 36-баптың бірінші бөлігіндегі «67-баптарында» деген 
сөздер «67, 67-1-баптарында» деген сөздермен ауыстырылсын; 

2) 58-баптың бірінші бөлігі «Қазақстан Республикасы Бас 
Прокурорының бірінші орынбасары, орынбасарлары, олардың аға 
көмекшілері мен көмекшілері,» деген сөздерден кейін «прокурату-
ра органдарының активтерді қайтару жөніндегі ведомствосының 
бірінші басшысы, оның орынбасарлары,» деген сөздермен 
толықтырылсын;

3) 136-баптың үшінші бөлігі «218,» деген цифрлардан кейін 
«218-1,» деген цифрлармен толықтырылсын;

4) 187-бапта:
бірінші бөліктегі «373, 374,» деген цифрлар алып тасталсын;
үшінші бөлік «218 (үшiншi бөлiгiнiң 1) тармағында),» деген 

сөздерден кейін «218-1 (төртінші бөлiгiнiң 1) тармағында),» деген 
сөздермен толықтырылсын; 

3-1-бөліктегі «235,» деген цифрлар «235-1,» деген цифрлар-
мен ауыстырылсын;

4-1-бөліктің бірінші абзацындағы «195 (үшiншi жəне төртiншi 
бөлiктерінде),» деген сөздер «195 (үшінші, төртінші жəне бесінші 
бөліктерінде),» деген сөздермен ауыстырылсын;

алтыншы бөлік «218 (бірінші жəне екінші бөліктерінде, 
үшінші бөлігінің 2) жəне 3) тармақтарында),» деген сөздерден 
кейін «218-1 (бірінші, екінші жəне үшінші бөліктерінде, 
төртінші бөлігінің 2) жəне 3) тармақтарында),» деген сөздермен 
толықтырылсын; 

5) 192-баптың екінші бөлігінің бірінші абзацы «туралы 
мəміле» деген сөздерден кейін «немесе кінəні мойындау жəне 
заңсыз иемденілген активтерді қайтару туралы мəміле» деген 
сөздермен толықтырылсын; 

6) 201-баптың үшінші бөлігі 2) тармағындағы «беру сотқа дейінгі 
тергеп-тексеру деректерін жария ету болып табылмайды.» деген 
сөздер «беру;» деген сөзбен ауыстырылып, мынадай мазмұндағы 
3) тармақпен толықтырылсын:

«3) активтерді қайтару жөніндегі уəкілетті органға қылмыстық 
іс жүргізу барысында алынған активтерді заңсыз иемденуге жəне 
шығаруға байланысты мəліметтерді ұсыну сотқа дейінгі тергеп-
тексеру деректерін жария ету болып табылмайды.»;

7) 291-баптың бірінші бөлігі мынадай мазмұндағы екінші 
абзацпен толықтырылсын:

«Кінəні мойындау жəне заңсыз иемденілген активтерді 
қайтару туралы процестік келісімнің шарттары орындалмаған кез-
де сотқа дейінгі тергеп-тексеруді немесе қылмыстық қудалауды 
тоқтату туралы қаулы шығарған сот прокурордың өтінішхаты 
бойынша осындай қаулының күшін жояды.».

8) 565-бап мынадай мазмұндағы төртінші жəне бесінші 
бөліктермен толықтырылсын:

«4. Тəркілеу нысанында құқықтық көмек көрсету туралы сұрау 
салуда (тапсырмада, өтінішхатта) Қазақстан Республикасының 
аумағындағы жəне тəркіленуге жататын мүлік туралы мəліметтер, 
сондай-ақ осы мүліктің меншік иесінің, иесінің туған күні мен 
жері, азаматтығы, айналысатын ісі, тұрғылықты жері немесе 
болатын жері туралы деректерді қоса алғанда, олар туралы 
деректер, ал заңды тұлғалар үшін олардың атауы жəне тұрған 
жері қосымша көрсетіледі.

Тəркілеу нысанында құқықтық көмек туралы сұрау салу-
да (тапсырмада, өтінішхатта), егер құқықтық көмек көрсету 
туралы сұрау салуды (тапсырманы, өтінішхатты) дұрыс жəне 
уақтылы қарау үшін қажет болса, өзге мəліметтер де, оның ішінде 
телефондардың, факстардың нөмірлері, электрондық пошта ме-
кенжайлары көрсетілуі мүмкін.

5. Тəркілеу нысанында құқықтық көмек көрсету туралы сұрау 
салуға (тапсырмаға, өтінішхатқа) Қазақстан Республикасының 
халықаралық шартында көзделген құжаттар қоса беріледі, ал 
егер бұл Қазақстан Республикасының халықаралық шартында 
көзделмесе, мынадай құжаттар қоса беріледі:

1) шет мемлекет сотының Қазақстан Республикасының 
аумағындағы мүлікті тəркілеу көзделген үкімінің, қаулысының 
немесе өзге де шешімінің шетелдік сот куəландырған көшірмесі, 
сондай-ақ олардың заңды күшіне енгені туралы дəлелдемелер;

2) тəркіленуге жататын мүліктің Қазақстан Республикасының 
аумағында тұрғанын растайтын дəлелдемелер;

3) осы бөліктің 1) жəне 2) тармақтарында көрсетілген 
құжаттардың қазақ жəне орыс тілдеріндегі аудармасы.»;

9) 577-бап мынадай мазмұндағы жетінші жəне сегізінші 
бөліктермен толықтырылсын:

«7. Қазақстан Республикасының құзыретті органдары 
сұрау салушы тараптың сұрау салуы бойынша Қазақстан 
Республикасының халықаралық шарттарында көзделген өзге 
процестік шараларды да қабылдауы мүмкін.

8. Сот осы бапта көзделген сұрау салуларды мүлкіне қатысты 
шет мемлекет сотының үкімімен, қаулысымен немесе өзге де 
шешімімен тəркілеу туралы шешім қабылданған тұлғаның 
Қазақстан Республикасындағы тұрғылықты жері немесе тұрған 
жері бойынша, ал егер бұл тұлғаның Қазақстан Республикасында 
тұрғылықты жері немесе тұрған жері болмаса не оның тұрған жері 
белгісіз болса, оның тəркіленуге жататын мүлкінің Қазақстан 
Республикасында тұрған жері бойынша қарайды.»;

10) 608-бап мынадай мазмұндағы 1-1, 2-1, 7-1 жəне 7-2-бөлік-
термен толықтырылсын:

«1-1. Тəркілеу нысанында құқықтық көмек көрсету туралы 
сұрау салуды (тапсырманы, өтінішхатты) қарау мүлкіне қатысты 
шет мемлекет сотының үкімімен, қаулысымен немесе өзге 
де шешімімен тəркілеу туралы шешім қабылданған тұлғаны, 
меншігінде, иелігінде, пайдалануында немесе билік етуінде 
тəркіленуге жататын мүлік бар басқа да мүдделі тұлғаларды 
жəне (немесе) олардың өкілдерін не қорғаушыларын, шет 
мемлекеттің құзыретті органын жəне прокурорды сұрау салудың 
қаралатын орны, күні мен уақыты туралы хабардар ете отырып, 
сот отырысында жүзеге асырылады.

Осы бөліктің бірінші абзацында аталған, Қазақстан Респуб-
ликасының аумағында тұратын немесе жүрген тұлғалар сот 
отырысының орны, күні мен уақыты туралы сот отырысы өтетін 
күнге дейін отыз тəуліктен кешіктірілмей хабардар етілуге тиіс. 
Қазақстан Республикасының шегінен тысқары жерде тұратын 
немесе жүрген тұлғаларға жəне шет мемлекеттің құзыретті 
органына хабархаттар Қазақстан Республикасының халықаралық 
шартында жəне заңнамасында көзделген тəртіппен сот отырысы 
өтетін күнге дейін алты айдан кешіктірілмей жіберіледі.

Сот отырысына қатысуын сот міндетті деп таныған тұлға-
ларды қоспағанда, сот отырысының орны, күні мен уақыты туралы 
уақтылы хабардар етілген адамдардың келмеуі шет мемлекеттің 
құзыретті органының сұрау салуын қарауға кедергі келтірмейді.»;

«2-1. Соттың мүлікті толық немесе ішінара тəркілеу бөлігінде 
шет мемлекет сотының үкімін, қаулысын немесе өзге де шешімін 
мойындау жəне мəжбүрлеп орындату туралы қаулысында 
мыналар көрсетіледі: 

1) шет мемлекет сотының атауы, тəркілеу туралы үкімнің, 
қаулының немесе өзге де шешімнің шығарылған уақыты мен орны;

2) шет мемлекеттің соты соттаған тұлғаның Қазақстан 
Респуб ликасындағы соңғы тұрғылықты жері, жұмыс орны жəне 
айналысатын ісі туралы мəліметтер; 

3) жасағаны үшін сотталған тұлға кінəлі деп танылған 
қылмыстың сипаттамасы жəне оны соттауға жəне мүлікті 
тəркілеу туралы шешім қабылдауға негіз болған шет мемлекеттің 
қылмыстық заңы;

4) сотталған тұлға жасаған қылмыс үшін жауаптылықты 
көздейтін Қазақстан Республикасы Қылмыстық кодексінің бабы;

5) Қазақстан Республикасының аумағындағы жəне тəркіле-
нуге жататын мүлік туралы мəліметтер;

6) қаулыға шағым жасау тəртібі.
Соттың мүлікті тəркілеу бөлігінде шет мемлекет сотының 

үкімін, қаулысын немесе өзге де шешімін мойындаудан жəне 
мəжбүрлеп орындатудан бас тарту туралы қаулысында мұндай 
бас тартудың негіздері көрсетілуге тиіс.»; 

«7-1. Қазақстан Республикасының аумағындағы мүлікті 
тəркілеу бөлігінде шет мемлекет сотының үкімін, қаулысын 
немесе өзге шешімін мойындаудан жəне мəжбүрлеп орындатудан 
осы Кодекстің 569-бабының екінші бөлігінде көзделген негіздер 
бойынша, сондай-ақ мынадай:

1) шет мемлекет сотының мүлікті тəркілеуді көздейтін үкімі, 
қаулысы немесе өзге де шешімі заңды күшіне енбеген;

2) тəркіленуге жататын мүлік Қазақстан Республикасының 
юрисдикциясы қолданылмайтын аумақта орналасқан;

3) шет мемлекет сотының үкімімен, қаулысымен немесе өзге 
де шешімімен мүлікті тəркілеу көзделген іс-əрекет Қазақ стан 
Республикасының аумағында жасалған жəне (немесе) бұл іс-
əрекет Қазақстан Республикасының заңнамасы бойынша қылмыс 
болып табылмайтын;

4) Қазақстан Республикасының заңнамасында шет мемле-
кет сотының үкімімен, қаулысымен немесе өзге де шешімімен 
тəркілеу тағайындалған іс-əрекетке ұқсас іс-əрекет үшін мүлікті 
тəркілеу көзделмеген;

5) шет мемлекеттің құзыретті органының сұрау салуында 
аталған тұлғаға қатысты дəл сол іс-əрекет үшін үкім заңды күшіне 
енген, қылмыстық іс бойынша іс жүргізу тоқтатылған, сол сияқты 
алдын ала тергеп-тексеру органының қылмыстық істі тоқтату 
туралы немесе қылмыстық іс қозғаудан бас тарту туралы күші 
жойылмаған шешімі болған;

6) шет мемлекет сотының мүлікті тəркілеуді көздейтін үкімі, 
қаулысы немесе өзге де шешімі Қазақстан Республикасының 
халықаралық шартында немесе заңнамасында көзделген негіздер 
бойынша орындалмайтын;

7) Қазақстан Республикасында сол бір іс-əрекетке бай-
ланысты мүлкін тəркілеу туралы шет мемлекеттің құзыретті 
органының сұрау салуы жіберілген тұлғаны қылмыстық қудалау 
жүзеге асырылып жатқан;

8) шет мемлекеттің құзыретті органының тəркілеу туралы 
сұрау салуы келіп түскен мүлікке қылмыстық, азаматтық істер 
немесе əкімшілік құқық бұзушылық туралы іс бойынша Қазақстан 
Республикасы сотының үкімімен, шешімімен немесе қаулысымен 
өндіріп алу қолданылған;

9) шет мемлекет сотының үкімінде, қаулысында немесе өзге 
де шешімінде көрсетілген мүлік Қазақстан Республикасының 
заңнамасына сəйкес тəркіленуге жатпайтын жағдайларда бас 
тартылады. 

7-2. Соттың Қазақстан Республикасының аумағындағы 
мүлікті тəркілеу бөлігінде шет мемлекет сотының үкімін, 
қаулысын немесе өзге де шешімін мойындау жəне мəжбүрлеп 
орындату туралы заңды күшіне енген қаулысының негізінде 
сот шет мемлекет соты үкімінің, қаулысының немесе өзге де 
шешімінің қарар бөлігі, сондай-ақ соттың шет мемлекет сотының 
үкімін, қаулысын немесе өзге де шешімін мойындау жəне толық 
немесе ішінара мəжбүрлеп орындату туралы қаулысының қарар 
бөлігі көрсетілуге тиіс атқарушылық парақ береді. 

Атқарушылық парақ шет мемлекет соты үкімінің, қаулы-
сының немесе өзге де шешімінің көшірмелерімен жəне соттың 
шет мемлекет сотының үкімін, қаулысын немесе өзге де шешімін 
мойындау жəне мəжбүрлеп орындату туралы қаулысының 
көшірмесімен бірге Қазақстан Республикасының атқарушылық 
іс жүргізу жəне сот орындаушыларының мəртебесі туралы 
заңнамасына сəйкес орындауға жіберіледі.»;

11) 612-баптың бірінші бөлігі 2) тармағындағы «ынтымақ-
тастық туралы келісім нысанында жүргізіледі.» деген сөздер «– 
ынтымақтастық туралы келісім нысанында;» деген сөздермен ау-
ыстырылып, мынадай мазмұндағы 3) тармақпен толықтырылсын: 

«3) Қазақстан Республикасының Қылмыстық кодексінде 
көзделген онша ауыр емес, ауырлығы орташа не ауыр қылмыстар 
бойынша кінəні мойындау жəне заңсыз иемденілген активтерді 
қайтару туралы келісім нысанында жүргізіледі.»; 

12) мынадай мазмұндағы 617-1, 617-2, 617-3, 617-4 жəне 
617-5-баптармен толықтырылсын:

«617-1-бап. Кінəні мойындау жəне заңсыз иемденілген 
активтерді қайтару туралы процестік келісім жасасуға арналған 
шарттар

1. Кінəні мойындау жəне заңсыз иемденілген активтерді 
қайтару туралы процестік келісім мынадай шарттар болған:

1) күдікті, айыпталушы, сотталушы процестік келісім 
жасасуға ерікті түрде тілек білдірген;

2) күдікті, айыпталушы, сотталушы келтірілген күдікке, 
айыптауға жəне іс бойынша қылмысты жасағанының қолда бар 
дəлелдемелеріне, өзі келтірген зиянның сипаты мен мөлшеріне 
дауласпаған кезде жасалуы мүмкін.

2. Кінəні мойындау жəне заңсыз иемденілген активтерді 
қайтару туралы процестік келісім, егер қылмыстардың ең болма-
ғанда біреуі осы бапта жəне осы Кодекстің 612-бабында көзделген 
талаптарға сəйкес келмесе, қылмыстардың жиынтығына қатысты 
жасалмайды.

617-2-бап. Кінəні мойындау жəне заңсыз иемденілген актив-
терді қайтару туралы процестік келісім жасаудың салдары 

1. Кінəні мойындау жəне заңсыз иемденілген активтерді 
қайтару туралы процестік келісім жасасудың салдары мыналар 
болып табылады:

1) осы Кодекстің 192-бабында белгіленген мерзімдерде 
сотқа дейінгі тергеп-тексерудің аяқталуы;

2)  осы Кодекстің 382-бабының екінші бөлігіне жəне 
64-тарауына сəйкес істің сот талқылауының жүргізілуі.

2. Тұлғаның кінəні мойындау жəне заңсыз иемденілген 
активтерді қайтару туралы жасалған процестік келісімнің шарт-
тарын орындамауы тоқтатылған сотқа дейінгі тергеп-тексеруді 
немесе қылмыстық қудалауды осы Кодекстің 291-бабында 
көзделген тəртіппен қайта бастауға алып келеді. 

3. Сот шешім қабылдау үшін кеңесу бөлмесіне кеткенге 
дейін күдіктінің, айыпталушының немесе сотталушының кінəні 
мойындау жəне заңсыз иемденілген активтерді қайтару туралы 
процестік келісімнен бас тартуға құқығы бар.

4. Тараптардың кінəні мойындау жəне заңсыз иемденілген 
активтерді қайтару туралы процестік келісім жасасудан бас тар-
туы оны қайтадан жасасу туралы өтінішхат мəлімдеуге кедергі 
келтірмейді.

617-3-бап. Кінəні мойындау жəне заңсыз иемденілген 
активтерді қайтару туралы мəміле нысанында процестік келісім 
жасасу туралы өтінішхатты қарау тəртібі

1. Күдiктi, айыпталушы, сотталушы қылмыстық iс бойынша iс 
жүргiзудiң кез келген сəтiнде сот кеңесу бөлмесіне кеткенге дейін 
кiнəнi мойындау жəне заңсыз иемденілген активтерді қайтару 
туралы мəмiле нысанында процестiк келiсiм жасасу туралы 
өтiнiшхат мəлiмдеуге құқылы. Процестiк келiсiм прокурордың 
бастамасы бойынша жасалуы мүмкiн.

2. Тергеп-тексеруді жүзеге асыратын орган күдіктіден, айып-
талушыдан, сотталушыдан не қорғаушыдан кінəні мойын дау жəне 
заңсыз иемденілген активтерді қайтару туралы мəміле нысанында 
іс жүргізу туралы процестік ке лісім жасасу туралы өтінішхатты 
алып, осы Кодекстің 613-бабын да көзделген негіздерді ескере 
отырып, процестік келісім жа сасу туралы мəселені шешу үшін 
келіп түскен өтініш хатты қылмыстық іс материалдарымен бірге 
үш тəулік ішінде прокурорға жібереді.

Прокурор тергеп-тексеруді жүзеге асыратын органнан 
істі талап етіп алдырады, осы баптың үшінші жəне төртінші 
бөліктерінде көзделген əрекеттерді орындайды, істе процестік 
келісім жасасу мүмкіндігі барын көріп, қорғаушы тарапқа оны 
жасасу туралы мəселені талқылауды ұсынады не өтінішхатты 
қанағаттандырудан бас тарту туралы жазбаша хабарлайды.

3. Прокурор процестік келісім жасасу мүмкіндігі туралы 
мəселені қарау кезінде:

1) тұлғаның жасаған іс-əрекетінің кінəні мойындау жəне 
заңсыз иемденілген активтерді қайтару туралы мəміле ныса-
нында іс жүргізу туралы процестік келісім аясына жататын не 
жатпайтынын;

2) процестік келісім жасасу туралы өтінішхатты тұлғаның 
ерікті түрде мəлімдегенін жəне оны жасасудың салдары туралы 
білетінін;

3) тұлғаның жиналған дəлелдемелерге жəне іс-əрекеттің са-
ралануына дауласпайтынын;

4) тұлғаның өзі келтірген зиянның сипаты мен мөлшеріне 
жəне азаматтық талап қоюға келісетінін;

5) істе қылмыстық қудалауды тоқтатуға алып келетін мəн-
жайлардың жоқ екенін тексеруге міндетті.

Көрсетілген мəн-жайларды анықтау үшін прокурор күдіктіні, 
айыпталушыны, сотталушыны (күзетпен ұсталып отырғанды 
жеткізуді талап етеді), оның қорғаушысын жəне жəбірленушіні 
шақырады, олардың процестік келісім жасасу мүмкіндігі туралы 
пікірін анықтайды. Прокурор өтінішхатты берген тұлғаға 
процестік келісім жасасудың салдарын, оны жасасудан бас тарту 
құқығын түсіндіреді.

4. Кінəні мойындау жəне заңсыз иемденілген активтерді 
қайтару туралы процестік келісім жасасуға жəбірленушінің 
келісімін алу талап етілмейді.

Кінəні мойындау жəне заңсыз иемденілген активтерді қайтару 
туралы процестік келісім жасасу туралы өтінішхат жөніндегі 
шешім қылмыстық іс прокуратураға келіп түскен кезден бастап 
он тəулік ішінде қабылданады.

Прокурордың процестік келісім жасасудан бас тартуы шағым 
жасалуға жатпайды, алайда бұл кейіннен процестік келісім 
жасасуға кедергі келтірмейді.

617-4-бап. Кінəні мойындау жəне заңсыз иемденілген 
активтерді қайтару туралы мəміле нысанында процестік келісім 
жасасу тəртібі 

1. Кінəні мойындау жəне заңсыз иемденілген активтерді 
қайтару туралы процестік келісімде:

1) оның жасалған күні мен орны;
2) прокуратура органының процестік келісімді жасасушы 

лауазымды адамы;
3) процестік келісім жасасушы күдіктінің, айыпталушының 

немесе сотталушының тегі, аты жəне əкесінің аты (ол болған 
кезде), туған күні мен жері, тұрғылықты жері жəне айналысатын 
ісі, оның қорғаушысының тегі, аты, əкесінің аты (ол болған кезде);

4) қылмысты оның жасалған уақытын, орнын, сондай-ақ осы 
Кодекстің ережелеріне сəйкес дəлелденуге жататын басқа да мəн-
жайларды көрсете отырып сипаттау;

5) Қазақстан Республикасы Қылмыстық кодексінің осы 
қылмыс үшін жауаптылық көзделетін бабы, бөлігі, тармағы;

6) күдіктінің, айыпталушының немесе сотталушының 
қылмыс жасаудағы өзінің кінəсін мойындауы жəне заңсыз 
иемденілген, оның ішінде Қазақстан Республикасының шегінен 
тысқары жердегі активтерін өз еркімен қайтару міндеті;

7) қайтарылуға жататын заңсыз иемденілген активтердің, оның 
ішінде Қазақстан Республикасының шегінен тысқары жердегі 
активтердің тізбесі мен сипаттамасы, олардың тұрған жері;

8) процестік келісімде көрсетілген шарттарды сақтаған жəне 
міндеттемелерді орындаған кезде күдіктіге, айыпталушыға не-
месе сотталушыға қатысты қолданылуы мүмкін, қылмыстық 
жауаптылықты, жазалауды жеңілдететін мəн-жайлар жəне 
қылмыстық заңнаманың нормалары;

9) прокурор өтінішхат беретін, Қазақстан Республикасы 
Қылмыстық кодексінің ережелеріне сəйкес тұлғаны қылмыстық 
жауаптылықтан босату мəселелері;

10) процестік келісім жасасқаннан кейін күдікті, айыпталушы 
немесе сотталушы жасауға міндеттенетін əрекеттер;

11) заңсыз иемденілген активтерді Қазақстан Республи-
касының заңсыз иемденілген активтерді мемлекетке қайтару 
туралы заңнамасына сəйкес құрылған Арнаулы мемлекеттік қорға 
немесе басқарушы компанияға аудару (аударым жасау) немесе 
беру мерзімдері мен тəсілдері;

12) күдіктінің, айыпталушының немесе сотталушының 
қылмыстық тергеп-тексеру мəселелері жəне заңсыз иемденілген 
активтерді қайтару бойынша прокурормен өзара іс-қимыл жасау 
жəне ынтымақтасу жөніндегі міндеті; 

13) процестік келісім жасасудың салдары жəне кінəні 
мойындау жəне заңсыз иемденілген активтерді қайтару туралы 
процестік келісім жасалғаннан кейін прокурордың қылмыстық 
іс бойынша əрекеті;

14) күдіктінің, айыпталушының немесе сотталушының кінəні 
мойындау жəне заңсыз иемденілген активтерді қайтару туралы 
процестік келісімнің шарттарын орындамауының салдары;

15) кінəні мойындау жəне заңсыз иемденілген активтерді 
қайтару туралы процестік келісімде тараптар келіскен басқа да 
шарттар мен міндеттер көрсетіледі.

2. Процестік келісімнің шарттарында тұлға кəсіпкерлік 
қызметті жүргізудің, оның ішінде заңнамалық жəне өзге де 
нор мативтік құқықтық актілерде белгіленген бəсекелестік 
емес қолайлы жағдайларына байланысты, сол сияқты тиісті 
тауарлар, жұмыстар немесе көрсетілетін қызметтер нарығында 
экономикалық ресурстарды, оның ішінде тиісті тауар нарығында 
үстем немесе монополиялық жағдайға ие болатын жəне (немесе) 
ие болған нарық субъектілерінің акцияларын (жарғылық 
капиталдарға қатысу үлестерін) тікелей немесе жанама иелену 
жолымен іс жүзінде шоғырландыру нəтижесінде үстеме кірістерді 
алған жағдайларда, тұлға активтерді иеленген жалпы кезеңде 
алған осындай үстеме кірістердің сомаларын қайтару көзделуге 
тиіс.

3. Кінəні мойындау жəне заңсыз иемденілген активтерді 
қайтару туралы процестік келісім жазбаша түрде жасалады жəне 
оған прокурор, күдікті, айыпталушы немесе сотталушы, сондай-
ақ оның қорғаушысы қол қояды.

Процестік келісімге қол қойылғанға дейін күдіктінің, айып-
талушының немесе сотталушының өз қорғаушысымен бірге оның 
ережелерін оңаша жəне құпия талқылауға құқығы бар.

617-5-бап. Кінəні мойындау жəне заңсыз иемденілген 
активтерді қайтару туралы мəміле нысанында процестік келісім 
жасасқаннан кейін прокурордың, тергеушінің қылмыстық іс 
бойынша əрекеттері

1. Кінəні мойындау жəне заңсыз иемденілген активтерді 
қайтару туралы мəміле нысанында процестік келісімге қол 
қойылғаннан кейін прокурор күдіктіге, айыпталушыға, сотта-
лушыға қатысты бұлтартпау шарасының күшін жою не оны 
өзгерту қажеттігі туралы мəселені қарайды. Іс бойынша тергеу 
əрекеттерін жəне процестік əрекеттерді жүргізу қажет болған 
жағдайда прокурор істі сотқа дейінгі тергеп-тексеру органына 
жібереді.

2. Тергеуші күдіктінің, айыпталушының кінəсін растауға 
жеткілікті көлемде дəлелдемелер жинауды жүзеге асырады.

3. Егер сотқа дейінгі тергеп-тексеру нəтижесінде қылмыс 
жасаудың процестік келісімде көзделмеген өзге мəн-жайлары 
анықталған жағдайда, осы келісім осы Кодекстің 617-3 жəне 
617-4-баптарында көзделген тəртіппен жəне мерзімдерде қайта 
қаралуға жатады не өзінің қолданысын тоқтатады.

4. Кінəні мойындау жəне заңсыз иемденілген активтерді 
қайтару туралы мəміле нысанында процестік келісім жасалғаннан 
кейін тергеу əрекеттерін жəне процестік əрекеттерді жүргізу 
қажеттігі болмаған жағдайда, іс бойынша сотқа дейінгі тергеп-
тексеру аяқталды деп есептеледі жəне прокурор оны айыптау 
актісінсіз дереу сотқа жібереді, бұл туралы жəбірленушіні жəне 
оның өкілін (ол болған кезде) хабардар етеді.»;

13) 622-бап 2) тармағындағы «жасалса, істі келісімдік іс 
жүргізуде шешеді.» деген сөздер «жасалса;» деген сөзбен ауы-
стырылып, мынадай мазмұндағы 3) тармақпен толықтырылсын:

«3) сотқа дейінгі іс жүргізу сатысында не сот талқылауы 
барысында барлық күдіктілермен, айыпталушылармен, сотталу-
шылармен кінəні мойындау жəне заңсыз иемденілген активтерді 
қайтару туралы процестік келісім жасалса, істі келісімдік іс 
жүргізуде шешеді.»;

14) 623-бапта:
тақырып жəне бірінші бөліктің бірінші абзацы мынадай 

редакцияда жазылсын:
«623-бап. Сотқа дейінгі іс жүргізу сатысында жасалған, 

кінəні мойындау туралы процестік келісіммен, кінəні мойындау 
жəне заңсыз иемденілген активтерді қайтару туралы процестік 
келісіммен бірге келіп түскен іс бойынша судьяның əрекеттері

1. Судья кінəні мойындау туралы процестік келісіммен, 
кінəні мойындау жəне заңсыз иемденілген активтерді қайтару 
туралы процестік келісіммен жəне істі келісімдік іс жүргізуде 
қарау туралы өтінішхатпен бірге қылмыстық істі алып, жасалған 
процестік келісімнің заң талаптарына сəйкестігін тексереді, содан 
кейін:»;

екінші бөліктегі жəне үшінші бөліктің бірінші абзацындағы 
«кінəні мойындау туралы» деген сөздер алып тасталсын;

15) 625-баптың бірінші, үшінші, төртінші жəне бесінші 
бөліктері мынадай редакцияда жазылсын:

«1. Төрағалық етуші сот отырысында қарсылық білдірулер 
мен өтінішхаттарды шешкеннен кейін кінəні мойындау туралы 
процестік келісімді, кінəні мойындау жəне заңсыз иемденілген 
активтерді қайтару туралы процестік келісімді қараудың 
басталғаны туралы жариялайды жəне прокурорға оның мəнін 
баяндауды ұсынады.»;

«3. Төрағалық етуші сотталушының ұстанымын анықтап 
алып, қорғаушыға жəне прокурорға кінəні мойындау тура-
лы мəміле нысанындағы немесе кінəні мойындау жəне заңсыз 
иемденілген активтерді қайтару туралы мəміле нысанындағы 
процестік келісімге қатысты өз пікірлерін хабарлауын ұсынады, 
сондай-ақ олардың процестік келісімді қолдайтынын не 
қолдамайтынын нақтылайды.

4. Сот отырысында төрағалық етуші қажет болған кезде кінəні 
мойындау туралы мəміле нысанындағы немесе кінəні мойын-
дау жəне заңсыз иемденілген активтерді қайтару туралы мəміле 
нысанындағы процестік келісімді жасасудың заңда көзделген 
тəртібін сақтау мəселесі бойынша прокурордан, сотталушыдан 
жəне оның қорғаушысынан жауап алуы мүмкін.

5. Процестік келісімді қарау аяқталғаннан кейін төрағалық 
етуші сотталушыдан келісімде көзделген мүліктік өндіріп алу-
лар бөлігінде сот актісін өз еркімен орындау үшін оған қандай 
мерзім қажет екенін анықтайды, бұл ретте оның отбасылық жəне 
материалдық жағдайын анықтайды. Кінəні мойындау жəне заңсыз 
иемденілген активтерді қайтару туралы процестік келісімді қарау 
аяқталғаннан кейін төрағалық етуші сотталушыдан оның заңсыз 
иемденілген активтерді қайтару бөлігінде процестік келісімді 
қандай мерзімде орындайтынын жəне оларды қайтару тəсілі мен 
тəртібін растайтынын не растамайтынын анықтайды.

Сотталушыға сотқа қосымша бірдеңе хабарлау құқығы да 
берілуге тиіс. Сотталушыны тыңдап болған соң төрағалық етуші 
кеңесу бөлмесіне кетеді жəне сот шешімін жария ету уақытын 
хабарлайды.»;

16) 626-баптың бірінші бөлігі мынадай мазмұндағы 4-1) 
тармақпен толықтырылсын:

«4-1) кінəні мойындау жəне заңсыз иемденілген активтерді 
қайтару туралы процестік келісіммен қылмыстық іс бойынша іс 
жүргізуді тоқтату туралы қаулы;»;

17) 628-бапта:
бірінші бөлік мынадай редакцияда жазылсын:
«1. Мемлекеттік айыптаушы, сотталушы жəне оның қорғау-

шысы қылмыстық іс бойынша басты сот талқылауы барысында 
кінəні мойындау туралы процестік келісім, кінəні мойындау жəне 
заңсыз иемденілген активтерді қайтару туралы процестік келісім 
жасасу туралы өтінішхат мəлімдеуге құқылы.

Кінəні мойындау туралы мəміле нысанында немесе кінəні 
мойындау жəне заңсыз иемденілген активтерді қайтару туралы 
мəміле нысанында процестік келісім жасасу туралы өтінішхат 
келіп түскен кезде судья сот талқылауын үзеді жəне тараптарға 
процестік келісім жасасу үшін ақылға қонымды мерзім береді.»;

екінші бөліктің бірінші абзацы мынадай редакцияда 
жазылсын:

«2. Кінəні мойындау туралы процестік келісім немесе кінəні 
мойындау жəне заңсыз иемденілген активтерді қайтару туралы 
процестік келісім жасалғанынан кейін судьяға беріледі, ол оның 
заң талаптарына сəйкестігін тексереді жəне мынадай:»;

18) 629-баптың бірінші бөлігі «талаптарына» деген сөзден 
кейін «жəне 617-4-бабына» деген сөздермен толықтырылсын. 

7. 2015 жылғы 29 қазандағы Қазақстан Республикасының 
Кəсіпкерлік кодексіне:

1) 1-бап мынадай мазмұндағы 2-1-тармақпен толықтырылсын:
«2-1. Осы Кодекстің ережелері Қазақстан Республикасының 

заңсыз иемденілген активтерді мемлекетке қайтару туралы 
заңнамасына сəйкес заңсыз иемденілген активтерді қайтаруға 
байланысты қатынастарға, оның ішінде басқарушы компанияны 
құруға жəне оның қызметіне қолданылмайды.»;

2) 80-баптың 4-тармағындағы «сондай-ақ Қазақстан 
Республикасы Ұлттық Банкінің жəне қаржы нарығы мен қаржы 
ұйымдарын реттеу, бақылау жəне қадағалау жөніндегі уəкілетті 
органның нормативтік құқықтық актілерінің жобаларына» деген 

сөздер «Қазақстан Республикасы Ұлттық Банкінің жəне қаржы 
нарығы мен қаржы ұйымдарын реттеу, бақылау жəне қадағалау 
жөніндегі уəкілетті органның нормативтік құқықтық актілерінің 
жобаларына, сондай-ақ салықтардың жəне бюджетке төленетін 
басқа да міндетті төлемдердің түсуін қамтамасыз ету саласында 
басшылықты жүзеге асыратын уəкілетті органның валюталық 
реттеу мəселелері жөніндегі нормативтік құқықтық актілерінің 
жобаларына» деген сөздермен ауыстырылсын.

8. 2015 жылғы 31 қазандағы Қазақстан Республикасының 
Азаматтық процестік кодексіне:

1) 1-бап мынадай мазмұндағы төртінші бөлікпен толықты-
рылсын:

«4. Сот «Заңсыз иемденілген активтерді мемлекетке қайтару 
туралы» Қазақстан Республикасының Заңында көзделген негіздер 
бойынша заңсыз иемденілген активтерді мемлекетке қайтару 
жөніндегі істерді қарау тəртібін «Заңсыз иемденілген активтерді 
мемлекетке қайтару туралы» Қазақстан Республикасының 
Заңында белгіленген ерекшеліктерін ескере отырып, осы Кодексте 
көзделген жалпы қағидалар бойынша жүзеге асырады.»;

2) 11-бап мынадай мазмұндағы үшінші бөлікпен толықты-
рылсын:

«3. Меншік иесі болып табылатын субъектінің активтеріне 
тыйым салуды қолдану түріндегі алдын ала қамтамасыз ету 
шаралары «Заңсыз иемденілген активтерді мемлекетке қайтару 
туралы» Қазақстан Республикасының Заңында көзделген 
тəртіппен жүзеге асырылады.»;

3) 54-бапта:
үшінші бөліктің 3) тармақшасы мынадай мазмұндағы екінші 

абзацпен толықтырылсын:
«Прокурор квазимемлекеттік сектор, ірі кəсіпкерлік субъек-

тілерінің, оның ішінде мемлекеттік қолдау алған банктердің 
бұзылған құқықтарын қалпына келтіру жəне мүдделерін қор-
ғау үшін сотқа жүгінуге, сондай-ақ квазимемлекеттік сектор, 
ірі кəсіпкерлік субъектілері, оның ішінде мемлекеттік қолдау 
алған банктер жасаған мəмілелерді жарамсыз деп тану жəне 
мəмілелердің жарамсыздығы салдарын қолдану туралы; 
олардың мүлкін өзгенің заңсыз иеленуінен талап етіп алу 
туралы; квазимемлекеттік сектор, ірі кəсіпкерлік субъектілеріне, 
оның ішінде мемлекеттік қолдау алған банктерге келтірілген 
залалды өтеу туралы; квазимемлекеттік сектор, ірі кəсіпкерлік 
субъектілеріне, оның ішінде мемлекеттік қолдау алған банктерге 
қатысты органдардың шешімдеріне дау айту туралы талап қою 
беруге құқылы.»;

бесінші бөлік мынадай редакцияда жазылсын:
«5. Талап қоюды берген прокурор «Заңсыз иемденілген 

активтерді мемлекетке қайтару туралы» Қазақстан Республи-
касының Заңында көзделген жағдайларды қоспағанда, татуласу 
келісімін, дауды (жанжалды) медиация тəртібімен реттеу туралы 
келісімді жəне дауды партисипативтік рəсім тəртібімен реттеу 
туралы келісімді жасасу құқығынан басқа, барлық процестік 
құқықтарды пайдаланады, сондай-ақ онда талап қоюшының 
барлық процестік міндеттері болады. Прокурордың басқа 
тұлғаның мүдделерін қорғау үшін берілген талап қоюдан бас 
тартуы осы тұлғаны ол «Салық жəне бюджетке төленетін 
басқа да міндетті төлемдер туралы» Қазақстан Республикасы 
Кодексінің (Салық кодексі) талаптарына сəйкес мемлекеттік 
бажды төлегеннен кейін істі мəні бойынша қарауды талап ету 
құқығынан айырмайды.»;

мынадай мазмұндағы ескертпемен толықтырылсын:
 «Ескертпе. Сотқа осы баптың үшінші бөлігі 3) тармақшасының 

екінші абзацында көзделген прокурордың талап қоюы, арыз-
дары «Заңсыз иемденілген активтерді мемлекетке қайтару 
туралы» Қазақстан Республикасының Заңында айқындалған 
субъектілерге жəне (немесе) олардың үлестес тұлғаларына 
қатысты не активтерді қайтару жөніндегі уəкілетті органның 
Қазақстан Республикасының заңсыз иемденілген активтерді 
мемлекетке қайтару туралы заңнамасына сəйкес активтерді іздеу 
жəне қайтару жөніндегі шараларды жүзеге асыруына байланысты 
өзге де тұлғаларға қатысты беріледі.»;

4) 3-кіші бөлім мынадай мазмұндағы 30-1-тараумен толық-
тырылсын: 

«30-1-тарау. Активтерді қайтару жөніндегі уəкілетті 
органның əрекеттеріне (əрекетсіздігіне) дау айту туралы істер 
бо йынша іс жүргізу 

301-1-бап. Арыз беру
1. «Заңсыз иемденілген активтерді мемлекетке қайтару 

туралы» Қазақстан Республикасының Заңында көзделген 
жағдайларда, активтің меншік иесі болып табылатын тұлға 
активтерді қайтару жөніндегі уəкілетті органның əрекеттеріне 
(əрекетсіздігіне) дау айтуға құқылы.

А ктивтің меншік иесі болып табылатын тұлға «Заңсыз 
иемденілген активтерді мемлекетке қайтару туралы» Қазақстан 
Республикасының Заңында белгіленген дауды реттеудің сотқа 
дейінгі тəртібі сақталғаннан кейін сотқа жүгіне алады.

2. Арыз активтерді қайтару жөніндегі уəкілетті органның 
əрекеті (əрекетсіздігі) жасалған кезден бастап он жұмыс күні 
ішінде берілуі мүмкін. 

3. Арыз сотқа осы Кодекстің 3-тарауында белгіленген сот-
тылық қағидалары бойынша беріледі. 

4. Арызға активтің меншік иесі болып табылатын тұлғаның 
құқығы бұзылғанын куəландыратын дəлелдемелер қоса тіркелуге 
тиіс.

301-2-бап. Арызды қарау
1. Осы Кодекстің 301-1-бабында белгіленген мерзімдерде 

келіп түскен арыз жиырма жұмыс күні ішінде қаралуға тиіс.
2. Арызды сот арыз берушінің жəне активтерді қайтару 

жөніндегі уəкілетті орган өкілінің қатысуымен қарайды. 
Сот отырысының уақыты мен орны туралы тиісті түрде 

хабарланған аталған тұлғалардың сотқа келмеуі істі қарауға жəне 
шешуге кедергі болмайды.

301-3-бап. Соттың арыз бойынша шешімі жəне оның 
орындалуы

1. Соттың шешімі осы Кодекстің 228-бабының талаптарына 
сəйкес шығарылады.

2. Соттың шешіміне шешімнің көшірмесі табыс етілген 
күннен бастап үш жұмыс күні ішінде апелляциялық шағым 
берілуі, апелляциялық өтінішхат келтірілуі мүмкін.»;

5) 466-баптың екінші бөлігі 10) тармақшасындағы «болған 
жағдайларда қарайды.» деген сөздер «болған;» деген сөзбен 
ауыс тырылып, мынадай мазмұндағы 11) тармақшамен толықты-
рылсын:

«11) «Заңсыз иемденілген активтерді мемлекетке қайтару 
туралы» Қазақстан Республикасының Заңында көзделген 
жағдайларда прокурордың талап қоюлары мен арыздары істерге 
негіз болған жағдайларда қарайды.»;

6) 476-бап мынадай мазмұндағы жетінші бөлікпен толық-
тырылсын:

«7. Шет мемлекеттердің соттары мен құзыретті органдарынан 
Қазақстан Республикасының соттарына жолданған құқықтық 
көмек көрсету туралы сұрау салуларды қабылдауды, егер бұл 
Қазақстан Республикасының халықаралық шарттарында көз-
делсе, активтерді қайтару жөніндегі уəкілетті орган, Қазақстан 
Республикасының өзге де құзыретті органдары жүзеге асыра 
алады.».

9. 2020 жылғы 29 маусымдағы Қазақстан Республикасының 
Əкімшілік рəсімдік-процестік кодексіне:

3-баптың 4-тармағының бірінші бөлігі 7) тармақшасындағы 
«заңнамасында реттелетін қатынастарға қолданылмайды.» деген 
сөздер «заңнамасында;» деген сөзбен ауыстырылып, мынадай 
мазмұндағы 8) тармақшамен толықтырылсын: 

«8) Қазақстан Республикасының заңсыз иемденілген 
активтерді мемлекетке қайтару туралы заңнамасында реттелетін 
қатынастарға қолданылмайды.».

10. «Жедел-іздестіру қызметі туралы» 1994 жылғы 15 
қыркүйектегі Қазақстан Республикасының Заңына:

1) 12-баптың 4-тармағы бірінші бөлігінің 1) тармақшасындағы 
«195 (төртінші бөлігі),» деген сөздер «195 (төртінші жəне бесінші 
бөліктері),» деген сөздермен ауыстырылсын;

2) мынадай мазмұндағы 26-баппен толықтырылсын:
«26-бап. Активтерді қайтару жөніндегі уəкілетті органмен 

өзара іс-қимыл
Жедел-іздестіру қызметін жүзеге асыратын органдар жедел-

іздестіру қызметі барысында өздері алатын, оның ішінде:
1) құпия көмекшілер мен штаттағы жасырын қызметкерлердің 

жеке басы туралы мəліметтерді;
2) жедел-іздестіру қызметін ұйымдастыру туралы, нақты 

жедел-іздестіру іс-шаралары туралы, ақпарат алу көздері мен 
тəсілдері туралы мəліметтерді;

3) егер заңда тыйым салынған əрекеттерді жасағаны туралы 
ақпарат болмаса, адамның жеке өміріне, ар-намысы мен қадір-
қасиетіне қатысты мəліметтерді қоспағанда, мемлекеттік 
құпияларды жəне заңмен қорғалатын өзге де құпияны құрайтын 
мəліметтерді «Заңсыз иемденілген активтерді мемлекетке қайтару 
туралы» Қазақстан Республикасының Заңына сəйкес активтерді 
қайтару жөніндегі уəкілетті органға ұсынуға міндетті.».

11. «Қазақстан Республикасының Ұлттық Банкі туралы» 
1995 жылғы 30 наурыздағы Қазақстан Республикасының Заңына:

56-баптың бірінші бөлігінің 7) тармақшасы мынадай редак-
цияда жазылсын:

«7) салықтардың жəне бюджетке төленетін басқа да міндетті 
төлемдердің түсуін қамтамасыз ету саласында басшылықты 
жүзеге асыратын уəкілетті органмен бірлесіп, Қазақстан Респуб-
ликасы резиденттерінің репатриациялау талабын орындауын 
қамтамасыз ету мақсатында экспорттық-импорттық валюталық 
бақылауды жүзеге асыру тəртібін айқындайды;».

12. «Заңды тұлғаларды мемлекеттік тіркеу жəне филиалдар 
мен өкілдіктерді есептік тіркеу туралы» 1995 жылғы 17 сəуірдегі 
Қазақстан Республикасының Заңына:

(Соңы 11-бетте) 

(Жалғасы. Басы 1, 9-беттерде) 

1) 11-баптың бірінші бөлігінің 4-4) тармақшасы мынадай 
редакцияда жазылсын:

«4-4) егер заңды тұлғаның құрылтайшысы (қатысушысы, 
мүшесі) жəне (немесе) басшысы болып табылатын жеке тұлғаның 
Қазақстан Республикасы Қылмыстық кодексiнiң 216, 218, 218-1, 
235-1, 237, 238-баптары бойынша қылмыстары үшін жойылмаған 
немесе алынбаған сотталғандығы бар болса;»;

2) 14-2-бапта:
бірінші бөлік 7) тармақшасындағы «өзгерген кезде енгізіледі.» 

деген сөздер «өзгерген;» деген сөзбен ауыстырылып, мынадай 
мазмұндағы 8) тармақшамен толықтырылсын:

«8) заңды тұлғаның бенефициарлық меншік иесі өзгерген 
кезде енгізіледі.»;

екінші бөліктегі «жəне 7)» деген сөздер «, 7) жəне 8)» деген 
сөздермен ауыстырылсын.

13. «Қазақстан Республикасындағы банктер жəне банк қызметі 
туралы» 1995 жылғы 31 тамыздағы Қазақстан Республикасының 
Заңына:

50-баптың 4-тармағының екінші бөлігінде:
1-4) тармақша мынадай редакцияда жазылсын:
«1-4) банктердің, Қазақстан Республикасы Ұлттық Банкінің 

Қазақстан Республикасының заңнамасында айқындалған тəртіппен 
мемлекеттік кірістер органына Қазақстан Республикасының 
валюталық заңнамасына сəйкес бақылануға жататын экспорттық 
немесе импорттық операциялар бойынша ақпаратты жəне 
(немесе) құжаттарды беруі;»;

15) тармақшадағы «ұсынуы банк құпиясын жария ету болып 
табылмайды.» деген сөздер «ұсынуы;» деген сөзбен ауыстыры-
лып, мынадай мазмұндағы 16) тармақшамен толықтырылсын:

«16) активтерді қайтару жөніндегі уəкілетті органның 
бірінші басшысы не оның міндетін атқаратын адам қол қойған, 
«Заңсыз иемденілген активтерді мемлекетке қайтару туралы» 
Қазақстан Республикасының Заңына сəйкес бекітілген тізілімнің 
үзінді-көшірмесі қоса берілген жазбаша сұрау салуы бойынша 
банктердің тізілімге енгізілген тұлғалар бойынша банк құпиясын 
құрайтын ақпаратты, мəліметтер мен құжаттарды беруі банк 
құпиясын жария ету болып табылмайды.».

14. «Аудиторлық қызмет туралы» 1998 жылғы 20 қарашадағы 
Қазақстан Республикасының Заңына:

1) 17-баптың 4-тармағының бірінші бөлігі мынадай редак-
цияда жазылсын:

«4. Мемлекеттік кірістер органдарына ұсынылатын мəлімет-
терді, сондай-ақ «Заңсыз иемденілген активтерді мемлекет-
ке қайтару туралы» Қазақстан Республикасының Заңына 
сəйкес активтерді қайтару жөніндегі уəкілетті органға ашып 
көрсетілетін (берілетін) мəліметтерді қоспағанда, аудитор жəне 
(немесе) аудиторлық ұйым аудит, салықтар бойынша аудит 
жүргізуге арналған шартты орындау кезінде алған мəліметтер 
коммерциялық құпияны құрайды.»;

2) 20-баптың 2-тармағында:
2) тармақшадағы «коммерциялық» деген сөз «Қазақстан 

Республикасының заңдарында көзделген жағдайларды қоспа-
ғанда, коммерциялық» деген сөздермен ауыстырылсын;

4) тармақшадағы «хабарлауға міндетті.» деген сөздер 
«хабарлауға;» деген сөзбен ауыстырылып, мынадай мазмұндағы 
5) тармақшамен толықтырылсын:

«5) коммерциялық құпияны құрайтын мəліметтерді қоса 
алғанда, «Заңсыз иемденілген активтерді мемлекетке қайтару 
туралы» Қазақстан Республикасының Заңына сəйкес мəліметтерді 
өзі қатысушысы болып табылатын аудиторлық ұйымның 
басшысына хабарлауға міндетті.»;

3) 21-баптың 2-тармағы 11) тармақшасындағы «сақтауға 
міндетті.» деген сөздер «сақтауға;» деген сөзбен ауыстырылып, 
мынадай мазмұндағы 12) тармақшамен толықтырылсын:

«12) коммерциялық құпияны құрайтын мəліметтерді қоса 
алғанда, «Заңсыз иемденілген активтерді мемлекетке қайтару 
туралы» Қазақстан Республикасының Заңына сəйкес мəліметтерді 
активтерді қайтару жөніндегі уəкілетті органға ашып көрсетуге 
(беруге) міндетті.».

15. «Бағалы қағаздар рыногы туралы» 2003 жылғы 2 шілдедегі 
Қазақстан Республикасының Заңына:

43-баптың 3-тармағының бірінші бөлігі мынадай мазмұндағы 
2-1) тармақшамен толықтырылсын:

«2-1) бірінші басшы не оның міндетін атқарушы адам қол 
қойған, «Заңсыз иемденілген активтерді мемлекетке қайтару 
туралы» Қазақстан Республикасының Заңына сəйкес бекітілген 
тізілімнің үзінді-көшірмесі қоса берілген жазбаша сұрау салу 
бойынша активтерді қайтару жөніндегі уəкілетті органға;».

16. «Қылмыстық жолмен алынған кірістерді заңдастыруға (жы-
лыстатуға) жəне терроризмді қаржыландыруға қарсы іс-қимыл тура-
лы» 2009 жылғы 28 тамыздағы Қазақстан Республи касының Заңына:

1) 1-бапта:
3-4) тармақша мынадай редакцияда жазылсын:
«3-4) заңды тұлғалардың бенефициарлық меншік иелерінің 

тізілімі – қылмыстық жолмен алынған кірістерді заңдастыруға 
(жылыстатуға) жəне терроризмді қаржыландыруға қарсы іс-
қимыл мақсатында заңды тұлғалардың бенефициарлық меншік 
иелері туралы мəліметтерді есепке алуға жəне сақтауға арналған 
мемлекеттік дерекқор;»;

мынадай мазмұндағы 3-5) тармақшамен толықтырылсын:
«3-5) заң мəселелері жөніндегі тəуелсіз маман – заң 

қызметтерін дербес те, əріптес немесе заң көмегін көрсететін 
кəсіпкерлік субъектісімен еңбек шартының негізінде жұмыскер 
ретінде де көрсететін жеке тұлға;»;

2) 5-баптың 3-тармағы бірінші бөлігінің 2-2) тармақшасында:
екінші бөлік мынадай редакцияда жазылсын:
«Клиенттің – заңды тұлғаның, заңды тұлға құрмайтын 

шетелдік құрылымның бенефициарлық меншік иесін анықтау 
мақсатында қаржы мониторингінің субъектісі осындай клиенттің 
құрылтай құжаттарының жəне акцияларын ұстаушылар тізілі-
мінің, заңды тұлғалардың бенефициарлық меншік иелері 
тізілімінің не басқа да көздерден алынған мəліметтердің негізінде 
оның меншігі мен басқару құрылымын анықтайды.»;

мынадай мазмұндағы үшінші бөлікпен толықтырылсын:
«Бұл ретте, егер бенефициарлық меншік иесін анықтау кезінде 

заңды тұлға берген ақпарат заңды тұлғалардың бенефициарлық 
меншік иелерінің тізілімінде көрсетілген ақпаратқа сəйкес 
келмеген жəне мұндай заңды тұлғаның қызметі кірістерді 
заңдас тыруға (жылыстатуға) жəне терроризмді қаржыландыруға 
байланысты деп пайымдауға жеткілікті негіздер болған жағдайда, 
қаржы мониторингінің субъектісі мұндай заңды тұлғамен іскерлік 
қатынастарды тоқтатуға немесе оларды орнатудан бас тартуға 
міндетті.»;

3) мынадай мазмұндағы 6-1-баппен толықтырылсын: 
«6-1-бап. Заңды тұлғалардың бенефициарлық меншік 

иелерінің тізілімі
1. Заңды тұлғалардың бенефициарлық меншік иелерінің 

тізілімін уəкілетті орган жүргізеді.
2. Заңды тұлғалардың бенефициарлық меншік иелерінің 

тізілімі мынадай мəліметтерді қамтиды:
1) заңды тұлғаның атауы;
2) заңды тұлғаның бизнес-сəйкестендіру нөмірі;
3) заңды тұлғаның ұйымдық-құқықтық нысаны;
4) заңды мекенжайы;
5) заңды тұлға басшысының тегі, аты, əкесінің аты (егер ол 

жеке басын куəландыратын құжатта көрсетілсе);
6) заңды тұлғаның бенефициарлық меншік иесінің тегі, 

аты, əкесінің аты (егер ол жеке басын куəландыратын құжатта 
көрсетілсе);

7) заңды тұлғаның бенефициарлық меншік иесінің азамат-
тығы;

8) заңды тұлғаның бенефициарлық меншік иесінің жеке ба-
сын куəландыратын құжаттың нөмірі;

9) заңды тұлғаның бенефициарлық меншік иесінің меншік 
үлесінің мөлшері;

10) бенефициарлық меншік иесінің жеке сəйкестендіру нөмірі 
(бар болса).

3. Заңды тұлғалардың бенефициарлық меншік иелерінің 
тізілімін уəкілетті орган:

1) өзге де мемлекеттік органдардың ақпараттық жүйелерімен 
интеграциялау;

2) құқық қорғау органдарының, арнаулы мемлекеттік 
органдардың уəкілетті органға өз қызметі шеңберінде анықталған 
заңды тұлғалардың бенефициарлық меншік иелері туралы 
ақпаратты беруі;

3) уəкілетті органның өзге де мемлекеттік органдар мен 
ұйымдарға сұрау салулар жіберуі;

4) уəкілетті органның сұрау салуы бойынша заңды тұлғалар-
дың өздерінің бенефициарлық меншік иелері туралы ақпарат пен 
мəліметтерді беруі;

5) қаржы мониторингі субъектілерінің өз қызметі шеңберінде 
анықталған заңды тұлғалардың бенефициарлық меншік иелері 
туралы ақпарат пен мəліметтерді беруі арқылы жүргізеді.

4. Уəкілетті орган бенефициарлық меншік иелерінің тізілімі-
нен заңды тұлғаның бенефициарлық меншік иесі туралы ақпарат 
пен мəліметтерді:

1) өздерінің бақылауындағы субъектілер бойынша қаржы 
мониторингі субъектілерінің Қазақстан Республикасының 
қылмыстық жолмен алынған кірістерді заңдастыруға (жылыс-
татуға) жəне терроризмді қаржыландыруға қарсы іс-қимыл тура-
лы заңнамасын сақтауын бақылауды өз құзыреті шегінде жүзеге 
асыратын Қазақстан Республикасының мемлекеттік органдарына;

2) құқық қорғау органдарына жəне арнаулы мемлекеттік 
органдарға;

3) қаржы мониторингі субъектілеріне беруді жүзеге асырады.
Уəкілетті орган берген ақпарат дербес деректерді, сондай-ақ 

заңмен қорғалатын өзге де ақпаратты жинау, өңдеу шарттарын 
бұзу болып табылмайды.

5. Заңды тұлғалардың бенефициарлық меншік иелерінің 
тізілімін жүргізу тəртібін уəкілетті орган айқындайды.»;

4) 12-3-баптың 5-тармағы мынадай мазмұндағы екінші 
бөлікпен толықтырылсын:

«Заңды тұлғалардың бенефициарлық меншік иелері туралы 
мəліметтер мен құжаттарды ұсынбау, уақтылы ұсынбау, сондай-
ақ анық емес мəліметтер мен құжаттарды ұсыну Қазақстан Рес-
пуб  ликасының заңдарында белгіленген жауаптылыққа алып 
келеді.»;

5) 18-баптың 3-тармағында:
бірінші бөліктегі «Құқық қорғау органдары» деген сөздер 

«Активтерді қайтару жөніндегі уəкілетті органды қоспағанда, 
құқық қорғау органдары» деген сөздермен ауыстырылсын; 

мынадай мазмұндағы бесінші бөлікпен толықтырылсын:
«Қаржы мониторингіне жататын операциялар туралы мəлі-

меттер мен ақпарат активтерді қайтару жөніндегі уəкілетті 
органға Қазақстан Республикасы Бас прокуратурасының жəне 
уəкілетті органның бірлескен нормативтік құқықтық актісінде 
айқындалатын тəртіппен электрондық нысанда беріледі.»;

6) 19-4-баптың 10-тармағы мынадай редакцияда жазылсын:
«10. Активтерді қайтару жөніндегі уəкілетті орган шетелдік 

соттарға Қазақстан Республикасынан шығарылған ақшаның 
жəне (немесе) өзге де мүліктің құқықтық мəртебесін немесе 
меншік құқығын белгілеу туралы азаматтық талап қоюларды 
беру бойынша жұмыс жүргізеді.».

17. «Атқарушылық іс жүргізу жəне сот орындаушыларының 
мəрте бесі туралы» 2010 жылғы 2 сəуірдегі Қазақстан Республи-
касы ның Заңына:

1) 9-баптың 1-тармағының 4-1) тармақшасы мынадай редак-
цияда жазылсын:

«4-1) соттардың талап қоюды қамтамасыз ету немесе талап 
қоюды қамтамасыз етудің күшін жою туралы ұйғарымдары, сондай-
ақ соттардың алдын ала қамтамасыз ету шаралары немесе алдын ала 
қамтамасыз ету шараларының күшін жою туралы ұйғарымдары;»;

2) 75-бап мынадай мазмұндағы екінші бөлікпен толықты-
рылсын:

«Заңсыз иемденілген активтерді мемлекетке қайтару туралы» 
Қазақстан Республикасының Заңына сəйкес мемлекет кірісіне 
айналдырылған мүлік Қазақстан Республикасының заңсыз 
иемденілген активтерді мемлекетке қайтару туралы заңнамасына 
сəйкес құрылған Арнаулы мемлекеттік қорға не басқарушы 
компанияға беріледі.»;

3) 112-баптың 3-тармағы мынадай редакцияда жазылсын:
«3. Төртінші кезекте салықтар жəне бюджетке төленетін 

басқа да міндетті төлемдер бойынша талаптар, заңды тұлғалардың 
қылмыстық немесе əкімшілік құқық бұзушылықпен келтірілген 
залалды өтеу жөніндегі талаптары, сондай-ақ «Заңсыз иемденіл-
ген активтерді мемлекетке қайтару туралы» Қазақстан Республи-
касының Заңына сəйкес активтерді өндіріп алу туралы талаптар 
қанағаттандырылады.». 

18. «Құқық қорғау қызметі туралы» 2011 жылғы 6 қаңтардағы 
Қазақстан Республикасының Заңына:

83-бап «қаражаты» деген сөзден кейін «жəне (немесе) 
Қазақстан Республикасының заңсыз иемденілген активтерді 
мемлекетке қайтару туралы заңнамасында айқындалған Арнаулы 
мемлекеттік қордың қаражаты» деген сөздермен толықтырылсын.

19. «Мемлекеттік мүлік туралы» 2011 жылғы 1 наурыздағы 
Қазақстан Республикасының Заңына:

1) 14-бапта:
24-1) тармақша мынадай редакцияда жазылсын:
«24-1) республикалық меншікке айналдырылған (түскен), 

тəркіленген мүлікті, сондай-ақ «Заңсыз иемденілген активтерді 
мемлекетке қайтару туралы» Қазақстан Республикасының Заңына 
сəйкес мемлекет кірісіне айналдырылған мүлікті (активтерді) 
есепке алу жəне одан əрі пайдалану бойынша дерекқорды 
жүргізеді;»;

мынадай мазмұндағы 24-2) тармақшамен толықтырылсын:
«24-2) «Заңсыз иемденілген активтерді мемлекетке қайтару 

туралы» Қазақстан Республикасының Заңына сəйкес басқарушы 
компанияның мүлікті (активтерді) басқару тиімділігін бақылауды 
жүзеге асырады;»;

2) 22-бап мынадай редакцияда жазылсын:
«22-бап. Тəркіленген мүліктің жəне мемлекет кірісіне 

айналдырылған мүліктің түсуі
Тəркіленген мүліктің мемлекеттік мүлік құрамына түсуі 

осы Заңның 210 – 212, 214, 215-баптарында айқындалған 
тəртіп пен жəне шарттарда жүзеге асырылады, мемлекет 
кірісіне айналдырылған мүліктің (активтердің) түсуі Қазақстан 
Республикасының заңсыз иемденілген активтерді мемлекетке 
қайтару туралы заңнамасында айқындалған тəртіппен жəне шарт-
тарда жүзеге асырылады.»;

3) 90-бап мынадай редакцияда жазылсын:
«90-бап. Тəркілеу нəтижесінде алынған мемлекеттік мүлікке 

немесе мемлекет кірісіне айналдырылған мүлікке (активтерге) 
құқықтарды тоқтату

Соттың мүлікті мемлекет меншігіне тəркілеуге немесе 
мемлекет кірісіне айналдыруға негіз болған актінің күшін жоюы 
(тиісті бөлігін өзгертуі) тəркіленген мүлікке немесе мемлекет 
кірісіне айналдырылған мүлікке (активтерге) мемлекеттің 
мүліктік құқықтарын тоқтатуға негіз болып табылады.

Тəркіленген мүлікті қайтару немесе оның құнын өтеу осы 
Заңның 213-бабы 5-тармағының қағидалары бойынша, ал бас-
қарушы компанияның басқаруына немесе меншігіне берілген 
мүлік пен активтерді қайтару немесе олардың құнын өтеу 
Қазақстан Республикасының заңсыз иемденілген активтерді 
мемлекетке қайтару туралы заңнамасына сəйкес жүргізіледі.»;

4) 211-баптың 1-тармағы мынадай мазмұндағы 1-1) тармақ-
шамен толықтырылсын:

«1-1) «Заңсыз иемденілген активтерді мемлекетке қайтару 
туралы» Қазақстан Республикасының Заңына сəйкес мемлекет 
кірісіне айналдырылған, басқарушы компанияға берілген мүлікті 
(активтерді);».

20. «Микроқаржылық қызмет туралы» 2012 жылғы 26 
қараша дағы Қазақстан Республикасының Заңына:

21-баптың 4-тармағы мынадай мазмұндағы 1-2) тармақшамен 
толықтырылсын:

«1-2) активтерді қайтару жөніндегі уəкілетті органға бірінші 
басшы не оның міндетін атқарушы адам қол қойған, «Заңсыз 
иемденілген активтерді мемлекетке қайтару туралы» Қазақстан 
Республикасының Заңына сəйкес бекітілген тізілімнің үзінді-
көшірмесі қоса берілген жазбаша сұрау салу бойынша;».

21. «Мемлекеттік аудит жəне қаржылық бақылау туралы» 
2015 жылғы 12 қарашадағы Қазақстан Республикасының Заңына:

1) 12-бапта:
2-тармақтың 8) тармақшасы мынадай редакцияда жазылсын:
«8) Қазақстан Республикасы Президентінің келісімімен 

немесе оның тапсырмасы бойынша ғана Қазақстан Республикасы 
Ұлттық Банкінің активтерін пайдалануға, зейнеткерлік активтерін 
сенімгерлік басқаруға;»;

мынадай мазмұндағы 5, 6, 7 жəне 8-тармақтармен толықты-
рыл сын:

«5. Жоғары аудиторлық палата жергілікті бюджет қаражатына 
мынадай негіздер бойынша:

1) Қазақстан Республикасы Президентінің жəне оның 
Əкімшілігінің тапсырмасы бойынша;

2) мемлекеттік органдардың, ревизиялық комиссиялардың, 
жеке жəне заңды тұлғалардың жолданымдары бойынша;

3) құқық қорғау органдарының ақпараты бойынша аудит 
жүргізуге құқылы.

6. Осы баптың 5-тармағының 2) жəне 3) тармақшаларында 
көзделген негіздер бойынша жергілікті бюджет қаражатына аудит 
жүргізу туралы шешім кейіннен Қазақстан Республикасы Прези-
дентінің Əкімшілігі хабардар етіле отырып, Жоғары аудиторлық 
палатаның отырысында көпшілік дауыспен қабылданады.

7. Жоғары аудиторлық палата заңды күшіне енген сот актілері 
бар аудит материалдарын қоспағанда, мемлекеттік аудит жəне 
қаржылық бақылау органдары аудитінің қорытындыларын мы-
надай негіздер бойынша:

1) Қазақстан Республикасы Президентінің жəне оның 
Əкімшілігінің тапсырмасы бойынша;

2) Жоғары аудиторлық палатаның шешімі бойынша қайта 
қарауға құқылы. 

8. Жоғары аудиторлық палатаның жұмысы туралы тоқсан 
сайын берілетін ақпарат шеңберінде мемлекеттік аудит жəне 
қаржылық бақылау органдары аудитінің қорытындыларын 
қайта қараудың жүргізілгені туралы Қазақстан Республикасы 
Президентінің Əкімшілігіне хабар беріледі.»;

2) 15-баптың бірінші бөлігі мынадай мазмұндағы 13) тармақ-
шамен толықтырылсын:

«13) мыналарға:
орталық мемлекеттік органдардың ішкі аудит қызметтері 

үшін – мемлекеттік органда, оның ведомстволарында, аумақтық 
бөлімшелерінде, ведомстволық бағынысты ұйымдарында;

облыстардың, республикалық маңызы бар қалалардың, 
астананың жергілікті атқарушы органдарының ішкі аудит 
қызметтері үшін – жергілікті бюджеттерден қаржыландырылатын 
жəне тиісті облыстың, республикалық маңызы бар қаланың, 
астананың əкімшілік бағынысты аумағындағы атқарушы 
органдарда, олардың бөлімшелерінде жəне ведомстволық 
бағынысты ұйымдарында ақпараттық жүйелердің деректерін 
талдауды жүзеге асырады.»;

3) 19-бапта:
1-тармақ мынадай редакцияда жазылсын:
«1. Мемлекеттік аудит жəне қаржылық бақылау органдары 

осы баптың 2 – 5-тармақтарына сəйкес басқа мемлекеттік аудит 
жəне қаржылық бақылау органдары жүргізген мемлекеттік аудит 
нəтижелерін, егер оларды сот Қазақстан Республикасының азамат-
тық процестік заңнамасына сəйкес заңсыз деп танымаса, таниды.

Мемлекеттік аудит жəне қаржылық бақылау органдары 
ішкі мемлекеттік аудит жөніндегі уəкілетті органның сапаны 
бақылауынан өткен ішкі аудит қызметтерінің сəйкестігіне 
мемлекеттік аудиттің нəтижелерін таниды.»;

2-тармақ «орган» деген сөзден кейін «жəне ішкі аудит 
қызметтері» деген сөздермен толықтырылсын;

3-тармақтағы «мен ревизиялық комиссиялар» деген сөздер 
«, ревизиялық комиссиялар жəне ішкі аудит қызметтері» деген 
сөздермен ауыстырылсын;

5-тармақ «орган» деген сөзден кейін «жəне ішкі аудит 
қызметтері» деген сөздермен толықтырылсын;

4) 53-бап мынадай мазмұндағы 1-1-тармақпен толықты-
рылсын:

«1-1. Ішкі мемлекеттік аудит жөніндегі уəкілетті орган 
активтерді қайтару жөніндегі уəкілетті органның сұрау салуы бо-
йынша мемлекеттік аудиторларды осы Заңда белгіленген құзыре-
тіне кіретін мəселелер бойынша тексеруге қатысу үшін жібереді.».

22. «Қазақстан Республикасының мемлекеттік қызметі ту-
ралы» 2015 жылғы 23 қарашадағы Қазақстан Республикасының 
Заңына:

1) 1-баптың 12) тармақшасы «Ұлттық Банкiнiң» деген 
сөздерден кейін «жəне (немесе) Қазақстан Республикасының 
заңсыз иемденілген активтерді мемлекетке қайтару туралы 
заңнамасында айқындалған Арнаулы мемлекеттік қордың» деген 
сөздермен толықтырылсын;

2) 53-баптың 4-тармағы мынадай редакцияда жазылсын:
«4. Егер «Заңсыз иемденілген активтерді мемлекетке қайтару 

туралы» Қазақстан Республикасының Заңында өзгеше көзделмесе, 
мемлекеттік қызметшілердің еңбегіне ақы төлеу республикалық 
жəне жергiлiктi бюджеттердiң қаражаты, Қазақстан Республикасы 
Ұлттық Банкінің қаражаты есебiнен жүргізіледі.».

23. «Валюталық реттеу жəне валюталық бақылау туралы» 
2018 жылғы 2 шілдедегі Қазақстан Республикасының Заңына:

1) 1-баптың 1-тармағы мынадай мазмұндағы 7-1) тармақшамен 
толықтырылсын:

«7-1) мемлекеттік кірістер органы – өз құзыреті шегінде 
салықтардың жəне бюджетке төленетін басқа да міндетті тө лемдердің 
түсуін қамтамасыз етуді, Қазақстан Республикасындағы кедендік 
реттеуді, Қазақстан Республикасының заңнамасында осы органның 
қарауына жатқызылған əкімшілік құқық бұзушы лықтардың алдын 
алу, анықтау, жолын кесу жəне ашу жөніндегі өкілеттіктерді жүзеге 
асыратын, сондай-ақ Қазақстан Республикасының заңнамасында 
көзделген өзге де өкілеттіктерді орындайтын мемлекеттік орган;»; 

2) 5-бапта:
4-тармақтың 3) тармақшасы алып тасталсын;
мынадай мазмұндағы 7-тармақпен толықтырылсын:
«7. Қазақстан Республикасының Ұлттық Банкі салықтардың 

жəне бюджетке төленетін басқа да міндетті төлемдердің түсуін 
қам тамасыз ету саласында басшылықты жүзеге асыратын уəкі летті 
органмен бірлесіп, Қазақстан Республикасында экспорт тық-им-
порттық валюталық бақылауды жүзеге асыру қағидаларын бекітеді.»;

3) 9-бапта:
4-тармақтың екінші бөлігі мынадай редакцияда жазылсын:
«Репатриациялау талабы қолданылатын экспорт немесе 

импорт жөніндегі валюталық шарттар бойынша резиденттің 
бейрезидентке өзінің талап қою құқығын кəсіпкерлік субъектісі 
болып табылмайтын жеке тұлғаның пайдасына беруіне, сондай-
ақ резиденттің басқа бейрезидентке өзінің талап қою құқығын 
бейрезидентке өтеусіз беруіне жол берілмейді.»;

5-тармақ мынадай редакцияда жазылсын: 
«5. Мемлекеттік кірістер органы Қазақстан Республикасының 

Ұлттық Банкімен жəне валюталық бақылау агенттерімен бірлесе 
отырып, резиденттердің (шетелдік ұйымдардың филиалдарын 
(өкілдіктерін) қоспағанда) репатриациялау талабын орындауын 
бақылау мақсатында экспорт немесе импорт жөніндегі жекелеген 
валюталық шарттар шеңберінде ақша қозғалысын жəне міндет-
темелердің өзге де орындалуын мониторингтеуді жүзеге асырады.

Осы мониторингтің мақсаттары үшін экспорт немесе импорт 
жөніндегі валюталық шартқа қызмет көрсететін уəкілетті банк 
оған есептік нөмір береді, бұл кейіннен валюталық бақылау 
органдарына экспорт немесе импорт жөніндегі валюталық шарт 
бойынша есептерді ұсыну кезінде көрсетіледі.»;

6-тармақ «жағдайлар» деген сөзден кейін «, экспорт немесе 
импорт жөніндегі валюталық шарттар бойынша ақпаратты жəне 
(немесе) құжаттарды беру тəртібі» деген сөздермен толық-
тырылсын;

4) 18-баптың 3-тармағының екінші бөлігі мынадай редак-
цияда жазылсын:

«Қаржы ұйымдарына қатысты валюталық бақылауды Қазақстан 
Республикасының Ұлттық Банкі жүргізеді. Өзге тұлғаларға қатысты 
валюталық бақылауды мемлекеттік кірістер органы, Қазақстан 
Республикасының Ұлттық Банкі жəне (немесе) басқа да валюталық 
бақылау органдары құзыреті шегінде жүргізеді.»;

5) 19-баптың 2 жəне 4-тармақтары мынадай редакцияда жа-
зылсын:

«2. Валюталық бақылау органдары валюталық операциялар 
бойынша есептілікті ұсыну тəртібін айқындауға, валюталық опе-
рацияларды жүргізуге байланысты құжаттарды жəне (немесе) 
ақпаратты сұратуға, Қазақстан Республикасында барлық рези-
денттер мен бейрезиденттердің орындауы үшін мiндеттi болып 
табылатын, анықталған бұзушылықтарды, олардың жасалуына 

ықпал еткен себептер мен жағдайларды жою туралы талаптар 
қоюға жəне Қазақстан Республикасының заңнамасында көзделген 
басқа да шараларды қабылдауға құқылы.»;

«4. Валюталық бақылау органдары мен агенттері өз өкiлет-
тіктерiн жүзеге асыру кезінде, оның ішінде Қазақстан Респуб-
ликасының валюталық заңнамасына сəйкес электрондық нысанда 
ақпарат алмасу кезінде өздеріне белгiлi болған, коммерциялық, 
банктік жəне заңмен қорғалатын өзге де құпияны Қазақстан 
Республикасының заңдарына сəйкес ұсынуды қоспағанда, оларды 
Қазақстан Республикасының заңнамасына сəйкес сақтауға мiндеттi.»;

6) 20-бапта: 
2-тармақ мынадай редакцияда жазылсын: 
«2. Қаржы ұйымдарына қатысты тəуекел дəрежесін бағалау 

негізінде тексерулер, валюталық бақылау органының жоспардан 
тыс жəне құжаттамалық тексерулері жəне бақылаудың өзге де 
нысандары жүргізіледі. 

Валюталық операцияларды жүзеге асыратын өзге резидент-
терге, сондай-ақ Қазақстан Республикасының аумағында 
валютал ық операцияларды жүзеге асыратын бейрезиденттерге 
қатысты олар валюталық операциялар бойынша төлемдерді 
жəне (немесе) ақша аударымдарын жүргізген кезде валюталық 
бақылау рəсімдері, валюталық бақылау органының тексерулері 
жəне бақылаудың өзге де нысандары жүргізіледі.»;

3-тармақта:
3) тармақша мынадай редакцияда жазылсын:
«3) Қазақстан Республикасы валюталық заңнамасының 

талаптарын ықтимал бұзғаны туралы ақпараттың келіп түсуіне 
байланысты валюталық бақылау органы сұратқан, валюталық 
операцияның жүргізілуіне байланысты ақпаратты, есептілік 
пен құжаттарды жəне Қазақстан Республикасы валюталық 
заңнамасының талаптарына сəйкес ұсынылатын өзге де ақпаратты 
(есептілікті) талдау арқылы жүзеге асырады.»;

мынадай мазмұндағы екінші бөлікпен толықтырылсын:
«Осы тармақтың бірінші бөлігінің 1) жəне 2) тармақшаларында 

көрсетілген бақылаудың өзге де нысандарын Қазақстан Республи-
касының Ұлттық Банкі ғана жүзеге асырады.»;

7) мынадай мазмұндағы 20-1-баппен толықтырылсын:
«20-1-бап. Мемлекеттік кірістер органының экспорт немесе 

импорт бойынша ұлттық валютаны жəне (немесе) шетел валютасын 
репатриациялау бойынша валюталық бақылау жүргізу ерекшеліктері

1. Осы Заңның 9-бабының 2-тармағында көрсетілген 
резиденттердің (бұдан əрі – тексерілетін резидент) экспорт немесе 
импорт бойынша ұлттық валютаны жəне (немесе) шетел валюта-
сын репатриациялау талабын орындауын валюталық бақылауды 
мемлекеттік кірістер органы жүзеге асырады.

2. Мемлекеттік кірістер органы тексерілетін резиденттің 
экспорт немесе импорт бойынша ұлттық валютаны жəне 
(немесе) шетел валютасын репатриациялау талабын орындауына 
валюталық бақылау жүргізу кезінде тексеру жүргізеді жəне 
(немесе) осы Заңның 20-бабы 3-тармағының 3) тармақшасында 
көзделген бақылаудың өзге де нысанын жүзеге асырады.

3. Тексеру жүргізу оны тағайындау туралы акт ресімдеуді 
талап етпейді.

Тексеру тексерілетін резидентке бармай, оған валюталық 
операцияны жүргізуге байланысты, оның ішінде экспорт немесе 
импорт жөніндегі валюталық шарт шеңберінде міндеттемелердің 
орындалуы бойынша ақпаратты жəне (немесе) құжаттарды 
беру туралы жазбаша сұрау салуды жіберу жолымен жүзеге 
асырылады.

Жазбаша сұрау салуда мыналар көрсетіледі:
1) тексерілетін резиденттің атауы, тегі, аты, əкесінің аты (ол 

болған кезде), бизнес-сəйкестендіру нөмірі немесе жеке сəйкес-
тендіру нөмірі, оның тұратын жері;

2) тексерудің негізі;
3) сұратылатын құжаттардың тізбесі (олардың көшірмелері);
4) қажет болған кезде түсіндіруді талап ететін ақпарат 

(мəліметтер);
5) сұратылатын ақпаратты жəне (немесе) құжаттарды беру 

мерзімі.
4. Тексерілетін резиденттің атына мемлекеттік кірістер 

органының уəкілетті лауазымды адамы қол қойған жазбаша 
сұрау са лудың жіберілуі тексерудің басталуы болып табылады.

Төменде санамаланған тəсілдердің бірімен жіберілген 
жазбаша сұрау салу тексерілетін резидентке мынадай жағдайларда:

1) хабарламасы бар тапсырысты хатпен пошта арқылы 
жіберілгенде – пошта операторының хабарламасында тексерілетін 
резиденттің белгісі қойылған күннен бастап;

2) электрондық тəсілмен жіберілгенде:
жазбаша сұрау салу веб-қосымшада жеткізілген күннен 

бастап табыс етілді деп есептеледі. Көрсетілген тəсіл мемлекеттік 
кірістер органының ақпараттық жүйесін пайдаланушы ретінде 
тіркелген тексерілетін резидентке қолданылады; 

хабарлама пайдаланушының «электрондық үкімет» веб-
порталындағы жеке кабинетіне жеткізілген күннен бастап табыс 
етілді деп есептеледі. Көрсетілген тəсіл «электрондық үкімет» 
веб-порталында тіркелген тексерілетін резидентке қолданылады.

5. Тексерілетін резидент сұратылған ақпаратты жəне (не-
месе) құжаттарды (олардың көшірмелерін) мемлекеттік кірістер 
органының жазбаша сұрау салуында белгіленген мерзімдерде, 
бірақ тексерілетін резидент жазбаша сұрау салуды алған күннен 
кейінгі күннен бастап он бес жұмыс күнінен кешіктірмей береді. 

6. Тексерілетін резидентке қызмет көрсететін уəкілетті банкте 
бар ақпаратты жəне (немесе) құжаттарды (олардың көшірмелерін) 
нақтылау үшін мемлекеттік кірістер органы осы Заңның 20-
бабы 3-тармағының 3) тармақшасында көзделген валюталық 
бақылаудың өзге нысанын пайдалана отырып, осындай банктің 
атына жазбаша сұрау салуды жібереді.

7. Тексерілетін резидент тарапынан қол қою талап етілмейтін 
нəтижелер туралы қорытындыға уəкілетті лауазымды адамның 
қол қойған күні мемлекеттік кірістер органы тексеруінің аяқталуы 
болып табылады.»;

8) 21-баптың 1 жəне 2-тармақтары мынадай редакцияда жа-
зылсын: 

«1. Уəкілетті банктер жүргізілуі Қазақстан Республикасынан 
ақшаны əкетуге, Қазақстан Республикасы валюталық заңна-
масының талаптарын орындаудан жалтаруға бағытталуы мүмкін 
жекелеген валюталық операциялар бойынша резидент тердің 
(уəкілетті банктерді жəне шетелдік ұйымдардың филиалдарын 
(өкілдіктерін) қоспағанда) төлемдерін жəне (немесе) ақша 
аударым дарын Қазақстан Республикасында валюталық операция-
ларды жүзеге асыру қағидаларында көзделген тəртіппен жəне 
ақша жөнелтуші немесе ақша алушы болып табылатын резидент 
уəкілетті банктің осы төлем жəне (немесе) ақша аудару туралы 
ақпаратты валюталық бақылау органдарына жəне құқық қорғау 
органдарына беруіне рұқсат берген кезде жүзеге асырады.

2. Жүргізілуі Қазақстан Республикасынан ақшаны əкетуге, 
Қазақстан Республикасының валюталық заңнамасының та-
лаптарын орындаудан жалтаруға бағытталуы мүмкін жекеле-
ген валюталық операциялардың түрлері мен өлшемшарттары 
Қазақстан Республикасында валюталық операцияларды жүзеге 
асыру қағидаларында белгіленеді.».

2-бап. Осы Заң:
1) алғашқы ресми жарияланған күнінен кейін күнтізбелік алпыс 

күн өткен соң қолданысқа енгізілетін 1-баптың 1-тармағының 
2) тармақшасын, 2-тармағының 2) тармақшасын, 3-тармағын, 
5-тармағының 1), 2), 3), 6), 7), 9), 10), 11), 13) тармақшаларын, 
6-тармағының 3) тармақшасын, 4) тармақшасының үшінші, төртінші, 
бесінші, алтыншы абзацтарын, 8-тармағының 2) тармақшасын, 
10-тармағының 1) тармақшасын, 12-тармағын, 13-тар мағының 
екінші, бесінші, алтыншы абзацтарын, 14, 15-тармақтарын, 
16-тармағының 1), 2), 3), 4) тармақшаларын жəне 20-тармағын;

2) 2024 жылғы 1 қаңтардан бастап қолданысқа енгізілетін 
1-баптың 7-тармағының 2) тармақшасын, 11-тармағын, 
13-тармағының үшінші, төртінші абзацтарын жəне 23-тармағын 
қоспағанда, алғашқы ресми жарияланған күнінен кейін 
күнтізбелік он күн өткен соң қолданысқа енгізіледі. 

Қазақстан Республикасының Президенті 
Қ.ТОҚАЕВ

Астана, Ақорда, 2023 жылғы 12 шілде
№ 23-VIІІ ҚРЗ 

(Соңы. Басы 1-бетте)

«3-1. Қаржы мониторингі жөніндегі уəкілетті органның 
сұрау салуы бойынша «Қылмыстық жолмен алынған кірістерді 
заңдастыруға (жылыстатуға) жəне терроризмді қаржыландыруға 
қарсы іс-қимыл туралы» Қазақстан Республикасы Заңының 
12-3-бабының 5-тармағында көзделген мəліметтер мен құжат-
тарды ұсынбау, уақтылы ұсынбау, сондай-ақ анық емес мə-
ліметтер мен құжаттарды ұсыну –»;

2) 244-баптың үшінші бөлігінің бірінші абзацы мынадай 
редакцияда жазылсын:

«3. Дара кəсіпкердің немесе заңды тұлғаның Қазақстан 
Республикасы Ұлттық Банкі мен салықтардың жəне бюджетке 
төленетін басқа да міндетті төлемдердің түсуін қамтамасыз ету 
саласында басшылықты жүзеге асыратын уəкілетті органның 
бірлескен нормативтік құқықтық актісінде көзделген, ұлттық 

валютаны жəне (немесе) шетел валютасын репатриациялау 
мерзімдеріне жəне (немесе) шарттарына əсер ететін міндет-
темелердің жəне (немесе) мəн-жайлардың туындауын, орын-
далуын жəне тоқтатылуын растайтын ақпаратты жəне (немесе) 
құжаттарды беру мерзімін бұзуы –»;

3) 251-бапта:
екінші абзацтағы «, бірақ екі мың айлық есептік көрсеткіштен 

аспайтын мөлшерде» деген сөздер алып тасталсын;
ескертпе мынадай редакцияда жазылсын:
«Ескертпе. Осы бапта көзделген құқық бұзушылықты 

жасағаны үшін жауаптылық репатриациялау мерзімі өткеннен 
кейін есепке жатқызылмаған ұлттық валютаның жəне (немесе) 
шетел валютасының сомасы шекті мəні асып кеткенде экспорт 
немесе импорт жөніндегі валюталық шарттар Қазақстан 
Республикасы Ұлттық Банкі мен салықтардың жəне бюджетке 
төленетін басқа да міндетті төлемдердің түсуін қамтамасыз ету 

саласында басшылықты жүзеге асыратын уəкілетті органның 
бірлескен нормативтік құқықтық актісіне сəйкес репатриациялау 
талабының орындалуын бақылауға жататын шекті мəннен 
аса тын жəне егер бұл əрекетте (əрекетсіздікте) қылмыстық 
жазаланатын іс-əрекет белгілері болмайтын жағдайларда, бас-
талады.»;

4) 720-баптың бірінші бөлігі «239 (бірінші жəне екінші 
бөліктерінде),» деген сөздерден кейін «244 (бірінші, екінші 
(экспорт немесе импорт жөніндегі валюталық шарттарға 
қатысты), үшінші жəне төртінші бөліктерінде),» деген сөздермен 
толықтырылсын;

5) 724-баптың бірінші бөлігі «244» деген цифрлардан 
кейін «(бірінші, екінші (экспорт немесе импорт жө ніндегі 
валюталық шарттарды қоспағанда), бесінші, алтын шы, 
жетінші, сегізінші бөліктерінде),» деген сөздермен толық-
тырылсын;

6) 804-бапта:
бірінші бөліктің 31) тармақшасы «246 (бесінші жəне алтын-

шы бөліктері),» деген сөздерден кейін «251,» деген цифрлармен 
толықтырылсын;

екінші бөліктегі «251,» деген цифрлар алып тасталсын.
2-бап. Осы Заң, алғашқы ресми жарияланған күнінен 

кейін күнтізбелік алпыс күн өткен соң қолданысқа енгізілетін 
1-баптың 1) тармақшасын қоспағанда, 2024 жылғы 1 қаңтардан 
бастап қолданысқа енгізіледі.

Қазақстан Республикасының Президенті
Қ.ТОҚАЕВ

Астана, Ақорда, 2023 жылғы 12 шілде
№ 24-VIІІ ҚРЗ

ҚАЗАҚСТАН РЕСПУБЛИКАСЫНЫҢ ЗАҢЫ
Қазақстан Республикасының �кімшілік құқық бұзушылық туралы кодексіне �згерістер мен 

толықтырулар енгізу туралы

(Соңы. Басы 1, 9-10-беттерде) 


